
RI UTZALAJ TZIJ RE RI
EVANGELIO RI XUTZ'IBAJ RI
SAN JUAN

Ri Cristo, ri Lok'alaj u Tzij ri Dios, c'o wiri Are’
petinak lok

1 Aretak méjok céban ri cajulew, ri Cristo, ri cabix
“u Tzij ri Dios” che, ya c'o chic ri Are'. Ri Are'ri
cabix “u Tzij ri Dios” che c'o chic ruc' ri Dios, are
c'u kas Dios wa'. 2Ri Are' c'ut c'o ruc' ri Dios ojer
tzaretak xchaptaj lok u banic ronojel. 3 Rumal ri
Are' ri Dios xuban ronojel ri c'olic. Man c'o ta c'u
jasric'olic ri mat xban rumal ri Are'. 4Ruc' ri Are'
c'o wi ri kas c'aslemal ri man c'o td u q'uisic. We
c'aslemal ri' are wa' ri kas sakil chque conojel ri
winak cho ruwéchulew. 5 Ri sakil ri' cdjuluw pa ri
k'ekum, man cécowin ta c'u ri k'ekum chusachic u
wach.

6 C'o jun tata' ri xtak lok rumal ri Dios. Ri tata'
ri' are Juan® u bi'. 7Xpe c'uri are' chuk'alajisaxic
ri sakil chquiwéach ri winak rech conojel quecojon
ta che ri sakil rumal ri u tzij ri are'. 8 Ri tat
Juan man are ta ri sakil, xane xa takom lok rech
cuk'alajisaj ri kas tzij chrij ri sakil. 2 Ri kas sakil
c'ut, ri cijuluw pa qui wi' conojel ri winak, tajin
cépe cho ruwéchulew.

1:6 RiJuanri'man are ta riJuan ri xutz'ibaj we Evangelio, xane
areri Juan Kasal Ja' ri cabix waral.

10Ri Jun ri cébix “u Tzij ri Dios” che c'o chic cho
ruwdchulew. Pune c'u rumal ri Are' ri Dios xuban
ruwdachulew, ri winak c'ut ri e c'o cho ruwéchulew
man kas xquich'ob td u wéach. 11 Xopan pa ru
tinimit, ru winakil c'ut man xquic'ulaj taj. 12 Pune
jeri'ec'oc'ujujunriutz u c'ulaxic xca'no, xecojon
che ri Are'. E are c'u tak wa' ri xyi' chque chi
queboc che ralc'ual ri Dios. 13 Ri xecojonic, ri
xeboc che ralc'ual ri Dios, man je' td xban che
calc'ualaxic jas ri calc'ual ri winak ri xak quil qui
wdch rumal chi je wa' xquichomaj ri qui nan qui
tat, o rumal ru rayibal jun winak. Xane ri Dios are
ri kas quiTatrie are'.

14 Ri Jun ri cédbix “u Tzij ri Dios” che xuban
winak, xc'oji c'u chkaxol waral cho ruwéchulew.
Lok' xeril wi conojel winak, xubij c'u ri kas tzij
chque. XKil ri quelic, k'alaj chi kas are ru C'ojol
ri ka Tat ri sibalaj nim u Kk'ij, ri xuwi wa' u C'ojol
c'olic. 15 Ri tat Juan xuk'alajisaj ri kas tzij chrij ri
Are', xubij: Are wa' ri xinbij, chi ri Jun chic ri cape
na, are nim na u k'ij chnuwdach in rumal chiri Are'
c'o chic aretak ri in médja' quil nu wéch, —xcha'.

16 Konojel ka c'amom ke ri nimalaj u k'inomal,
ka rikom c'u tewchibal k'ij chi k'ij. 17 Ri ka mam
Moisés xutz'ibaj can ri Pixab ri xuya ri Dios che.
Are c'u ri Jesucristo xuc'ut can chkawéch chi kas
cujraj ri Dios, xuk'alajisaj ri kas tzij chkawéch.
18 Man c'o td wi jun winak ilowinak u wéch ri
Dios. Xane xak xuwi ru C'ojol ri Dios ri c'o ruc' ri
ka Tat, ri xak xuwi wa' u C'ojol c'olic, are ri Are'
xulk'alajisan chkawéch ru banic ri Dios.

Ri Juan Kasal Ja' cuk'alajisaj ri kas tzij chrij ri

Jesucristo
19Riwinak aj Israel pa Jerusalén xequitak bisac-

erdotes xukuje'levitasf ruc'ri tat Juan chuta'ic che
jachinriare'. 20Ri are' kas xuk'alajisaj chquiwéch
chi sakil, xubij: Ri in, man in ta ri Cristo, —xcha
chque.

21Xquita' chi cu jumul che, xquibij: ¢Jachin c'uri
lal? ;A lal ri' ri ka mam Elias ri k'alajisal re ru Lok’

Pixab ri Dios? —xecha che.
Ri tat Juan xubij: Man in té ri', —xcha chque.

Jumul chic xquita' che, xquibij: ;A manlal c'uri'
ri k'alajisal u Tzij ri Dios ri cébixic chi cdpe na? —
xecha che.

Ri are' xch'awic, xubij: Man in ta ri', —xcha
chque.

22Xquibij c'u che: ¢Jachin cu rilal? Rajwaxic chi
cuje'c, c'o jas ri que'kabij chque ri xujtakow lok.
¢Jas ri cdbij la chke chij ib 1a? —xecha che.

23 Ri tat Juan xch'awic, xubij: In ri' ri jun ri
co cach'aw pa tak ri juyub ri catz'inowic, cubij:
“Chibana u banic ri nim be ri cédbin wi ri Kajaw,
chibana jicom che,” —cécha'. Je'jas ri xubij lok ri
ka mam Isaias ri k'alajisal re ru Lok' Pixab ri Dios,
—zxcha chque.

24 Ri achijab ri' ri xeopan ruc' ri tat Juan
chuch'abexic, e are' qui tako'n ri tata'ib fariseost
wa'. 25Xquita' c'u che ri tat Juan: We ri lal, man lal

T 1:19 Rilevitase are’ ajreriachalaxic sacerdotal re Leviri xetob

chque risacerdotes pa ri nimalaj rachoch Dios. } 1:24 Ritataib
fariseos e are' winak wa' aj Israel ri sibalaj xquikatej u nimaxic
ru Pixab ri Moisés. Xca'n c'u nimal, xquichomaj c'ut chi e utz na
chquiwéch conojel ri winak. Q'uia qui nak'atisam wi quib ri man
kas td are ri cubij ru Tzij ri Dios.

ta ri' ri Cristo, man lal ta ri' ri ka mam Elias, man
lal td c'uri'rik'alajisal re ru Lok' Pixab ri Dios, ¢jas
che céban la kasna'? —xecha che.

26 Ri tat Juan xubij chque: Riin quinban kasna'
ruc' joron. C'o c'u Jun chxol alak ri man etam ta
alakuwdéchri Are'. 27 Are c'uwa'ri Junri teren lok
chwij, pune nim c'u na u banic chnuwéch in. Man
takal td c'u chwe in quinquir ru c'amal u xajab, —
xcha chque.

28 Ronojel wa' we ri' xc'ulmataj pa Betdbara ri
c'o chrelbal k'ij che ri nima' Jordan jawije' ri tajin
cuban wi kasna' ri tat Juan.

RiJesusarerijunricdcdmisax na choriDiosje'ta
ne jun alaj chij

29 Chucab Kk'ij ri tat Juan xril ri Jesus tajin
cénakajin lok ruc', xubij: jChilampe alak! —cécha'.
Are wa' ri Jun ri cdcdmisax na cho ri Dios je' ta ne
jun alaj chij che resaxic bi ri qui mac ri winak ri
e c'o cho ruwéchulew, —cécha'. 30 Chrij c'u ri Are'
xXintzijon wi aretak xinbij: Cape chi na Jun ri nim
na u banic chnuwéch in. Je ri', rumal chi ri Are'
ya c'o chic méjok quil nu wéch in. 31 Ri in xukuje'
man wetam td u wach nabe, tajin c'u quinban qui
kasna' ri winak rech conojel ri winak aj Israel
caquetamaj u wach, —xcha ri tat Juan.

32 Xukuje' xubij ri tat Juan: Xinwil ri Lok'alaj
Espiritu xkaj lok chicaj je' u banic jun palomaéx,
Xcanaj c'u can puwi' ri Jesus. 33 Ri in nabe man
wetam taj jachin ri Are’, ri Dios c'ut ri Xxintakowic
chi quinban kasna' ruc' joron, are xubij chwe:
“Jachin ri cawilo chi cékaj ri Lok'alaj Espiritu
puwi', cécanajic, are ri' ri Jun ri cuban na kasna'

ruc' ri Lok'alaj Espiritu,” —xcha chwe. 34Ri in
wilom ri xuc'ulmaj, quink'alajisaj c'ut jas ri xin-
wilo chi are wa' ru C'ojol ri Dios, —xcha ri tat Juan
chque ri winak.

Waral quekil wiri nabe tak u tijoxelab ri Jesus

35 Chucab K'ij ri tat Juan c'o chila’ jumul chic e
rachi'l quieb chque ru tijoxelab. 36 Aretak ri tat
Juan xrilo chi tajin coc'ow ri Jesus, xubij: jChiwil-
ampe'l —cécha'. Are wa'ri Jun ri cAcdmisax na cho
ri Dios je' ta ne jun alaj chij, —xcha chque.

37Riquieb utijoxelabritat Juan, aretak xquita ri
xubij, xebe' ruc' ri Jesus. 38 Ri Jesus xca'y can chrij,
xrilo chi terenem ri Are' cumal ri quieb tijoxelab,
xubij chque: ¢Jas tajin quitzucuj? —xcha'.

Ri e are' xquibij che: Ajtij, ¢jawije' jekel wila? —
xecha che.

39RiJesusxch'awic, xubij chque: jChixsajmpe'! Jo'
ba', quiwila c'u na, —xcha ri' chque.

Xebe' c'uruc'ri Are’, xquil na jawije' ri jekel wi.
Chila' c'ut xecanaj wi can pa ri k'ij ri', rumal chi
craj are ucaj horari' re ri benak k'ij.

40 JTun c'u chque ri quieb achijab ri xquita ri
Xubij ri tat Juan, ri xebe' ruc' ri Jesus, are ri tat
Andrés ri ratz ri tat Simon Pedro. 4! Xe' ri tat
Andrés chanim chutzucuxic ri tat Simoén ru chak’,
xubij c'u che: Xkarik ri Mesias, —xcha che. (Ri tzij
ri' quel cubij “Cristo”.)§

42Te c'u ri' ri tat Andrés xuc'am bi ri tat Simon
ruc' ri Jesus. Ri Jesus c'ut, aretak xrilo, xubij che:

§ 141 wi tzij “Cristo” o “Mesias” quel cubij “cha'tal rumal ri Dios”.

Atri'ritat Simdnru c'ojol riJonds. Cefas chic cabix
na chawe (ri quel cubij Pedro),* —xcha che.

Ri Jesus queusiq'uij ri tat Felipe rachi'l ri tat
Natanaelrech quebe'ruc’

43 Chucab k'jj chic ri Jestus xuchomaj chi que' pa
Galilea. Xurik c'u ri tat Felipe, xubij che: Tasa'j
wuc',—xcha che.

44Ri tat Felipe jela’ cApe wi pa ri tinimit Betsaida
ri qui tinimit ri tat Andrés, ri tat Pedro. 45 Ri
tat Felipe xe' chutzucuxic ri tat Natanael, xubij
che: XKkil u wéch ri achi ri c'o xutz'ibaj ri ka mam
Moisés chrij pa tak ri wuj re ri Pixab, xukuje'ri c'o
xquitz'ibaj ri k'alajisal tak re ru Lok’ Pixab ri Dios
chrij pa ri qui wuj. Are wa' ri Jesus ru c'ojol ri tat
José aj Nazaret, —xcha che.

46 Ri tat Natanael xubij che: ;A c'o pu lo jun
winak nim u banic ri cdpe pa Nazaret? —xcha che.

Ri tat Felipe xubij che: Tasa'j ba', cawil c'u na at,

—xcha che. _ ) ] )
47 Ri Jesus, aretak xrilo chi petinak ri tat

Natanael, xubij: Xpe jun achi ri kas aj Israel, ri
man c'o td subunic pa ranima', —xcha'.
48 Te ri' ri tat Natanael xuta' che ri Jesus: ¢Jas

xban la che retamaxic nu wéach? —xcha che.
Ri Jesus xubij che: Xatinwilo aretak mdja' cat-

siq'uix rumal ri tat Felipe, aretak at c'o chuxe' ri
jun u che'al higos, —xcha che.

49Ri tat Natanael xubij che: Ajtij, lal ri' ri u C'ojol
riDios, ri Nim Takanel pa qui wi' riwinak aj Israel,
—=xcha che.

1:42 Ri quieb tzijj ri', “Cefas” pa ri ch'abal arameo, rachi'lrijun
chic, “Pedro” pa griego, quel cdquibij “abaj”.

50RiJesus xch'awic, xubij che: Eriat, ¢a cacojwa'
xa rumal chi xinbij chawe chi xatinwilo aretak ri
at c'o chuxe' ru che'al higos? Cawil c'u na nimak
tak cajmabal chuwéch wa' we ri', —xcha che.

>1Xukuje' xubij ri Jesus: Kas tzij ri quinbij chiwe
chi quiwil na ri caj jaktalic. Quiwil c'u na ri dngeles
rech ri Dios quepaki'c, quexuli pa nu wi' in, in ri'
ri Ralc'ual ri Dios ri Kas Winak,t —xcha ri Jesus
chque.

2

Cdban jun c'ulanem pari tinimit Cand re Galilea

1 Churox K'ij xban jun c'ulanem pa ri tinimit
Canare Galilea. RunanriJesus c'o paric'ulanem.
2Xukuje'ri Jesus e rachi'l ru tijoxelab xesiq'uix pa
ric'ulanem. 3Xq'uis c'urivino. XperunanriJesus,
xubij che ri Are': Man c'o ta chi vino, —xcha che.

4Ri Jesus c'ut xch'awic, xubij che: Nan, ¢jas che
cabij wa' chwe in? Méja' curik ri k'ij chwe, —xcha
che ru nan.

5> Xubij c'u ru nan chque ri tajin quecojow ri
vino: Chibana ronojel ri cubij na chiwe, —xcha
chque.

6 C'o c'u wakib nimak tak k'ebal re abaj chila’,
c'olibal joron ri céquicoj ri winak aj Israel che
ch'ajbal quib aretak cdquesaj ri dwas chquij. Chqui-
jujunal ri K'ebal cdquich'ij jumuch’ o cien litros
joron. 7Ri Jesus xubij chque ri tajin quepatinin
chque ri winak: Nojisaj alak we Kk'ebal ri' che
joron, —xcha chque.

T 151 Ri Jesus xucoj we bi'aj ri' chbil rib chuc'utic chi are ri Cristo
o ri Mesias ri xtz'ibax ojer pa ru Lok’ Pixab ri Dios chi are ri To'l Ke
ri cépetic.

Xquichap c'u qui nojisaxic ri nimak tak k'ebal
c'a xenoj na. & Xubij c'u ri Jesus chque: Chesaj
alak bi jubik’, c'ama bi alak che ri c'amal be pa ri
nimak'ij, —xcha chque.

Je' cu xca'no. 9 Aretak ri c'amal be pa ri ni-
mak'ij xuna' ri ]oron ri q uexta]mak chi pa vino,
man retam ta c'ut jawije' xe'c'am wi. Xak xuwi
ri patdninelab c'o quetam chic che ri vino jawije'
quesam wi bic. Ri c'amal be xusiq'uijj ri ala (ri
novio). 10 Xubij c'u che: Conojel ri winak are
caquicoj nabe ri utzalaj vino. Aretak c'ut e nojinak
chiriula), te c'uri' coc rivino ri man kas ta pakal
rajil. Are c'uri at a c'olom can ri utzalaj vino rech
c'd te' coc wa' q'uisbal, —xcha che.

11 Ri xuban ri Jesus pa Cana re Galilea, are wa'
ri nabe cajmabal etal. Ruc' wa' xuc'utu chi sibalaj
nim u K'ij ri Are'. Xecojon c'u ru tijoxelab che.

12 Te c'u ri' xel bi chila', xe' pa ri tinimit Caper-
naum, rachi'l ru nan, ru tijoxelab, xukuje' tak ru
chak'. Xecanaj c'u na can quieb oxib k'ij chila'.

Ri Jestus queresaj bi ri ajc’'ayib pa ri nimalaj
rachoch Dios
13 Xa jubik' craj man curik ri Pascua,” jun chque
ri qui nimak'ij ri winak aj Israel. Rumal ri' ri Jesus
xe' pa ri tinimit Jerusalén. 14 Chila' pa ri nimalaj
rachoch Dios xeurik ajc'ay tak wacédx, ajc'ay tak
chij, xukuje' ajc'ay tak paloméx. Xukuje' xeurik ri
q'uexel tak qui rajil ri winak t'uyut'oj pa tak ri qui
tem. 15 Ri Jesus aretak xeril wa', xuban u banic
jun colob che u ch'ayibal, xuchaplej quesaxic bi
conojel ri winak ri' pa ri nimalaj rachoch Dios,

* 2:13 “Pascua”: Chawila' ri San Mateo 26:2, nota.

junam cuc' ri qui chij, ri qui wacédx. Xujabuj ri
qui rajil ri q'uexel tak puak, xupakchij apan ri qui
mesa. 16 Xubij chque ri ajc'ay tak palomaéx: jChesaj
bi alak ronojel wa' waral! Méaban alak jun c'ayibal
che rirachoch ri nu Tat,—xcha chque.

17 Are c'u ru tijoxelab, xna'taj chque ru Lok’
Pixab ri Dios ri Tz'ibtalic, ri cubij: “Je' ta ne tajin
cac'ﬁlt riwanima' rumal ri ulok'al ri achochla,” —
cacha'.

18 Te ri' ri winak aj Israel xquita' che ri]esﬁs dJas

etal cdc'ut la chkawdch rech cékilo chi c'o takanic
pa k'ab la chubanic ronojel wa'? —xecha che.

19 Xch'aw ri Jesus, xubij chque: We ta ri alak
cawulij alak ri nimalaj rachoch Dios ri', xa oxib
k'ij quinsachina chuyaquic wa'jumul chic,—xcha
chque.

20 Xquibij c'u ri winak aj Israel che: Cawinak
wakib junab xbeytaj u banic wa' we nimalaj
rachoch Dios ri', te c'u ri' cdbij la chi xa choxib k'jj
cayac ta chila jumul, —xecha che.

21 Are c'u ri nimalaj rachoch Dios ri xubij ri
Jesus, are ru cuerpo ri Are'. 22 Rumal ri' are-
tak xc'astaj ri Jesus chquixol ri cdminakib, Xna'taj
wa' we tzij ri' ri xubij ri Jesus chque ru tijoxe-
lab, xquicoj c'ut ri cubij ru Lok’ Pixab ri Dios ri
Tz'ibtalic, xukuje' xecojon che ru tzij riJesus.

Ri Jesus retam ri c'o pa tak ri canima' conojel
winak
23 Aretak ri Jesus xc'oji pa Jerusalén pa ri ni-
mak'ij re ri Pascua, e q'uia xecojon che aretak
xquil ri cajmabal tak etal ri xubano. 24Ri Jesus c'ut
man xcu'bi ti u c'ux chquij rumal chiri Are' retam
ri c'o pa canima' conojel winak. 25 Man rajwaxic

taj chi c'o jachin jun cébin che ri cdquichomaj ri
winak rumal chi ri Are' retam ri c'o pa tak ri
canima'.

3

Ri Jesus cditzijon ruc'ri tat Nicodemo

1 C'o jun tata' fariseo, Nicodemo u bi'. Ri
tata' ri' nim u banic chquixol ri winak aj Israel.
2 Ri tat Nicodemo xopan ruc' ri Jesus chak'ab
chuch'abexic, xubij che: Ajtij, —xcha che. Ketam
chi are ri Dios takowinak la lok che ka tijoxic
rumal chi man c'o td jun cdcowin chuc'utic ri u
chuk'ab cuc' cajmabal tak etal jas ri tajin ciban la
we ta mat c'o ri Dios ruc', —xcha che ri Jesus.

3 Te ri' ri Jesus xubij che: Kas tzij quinbij che la
chi we jun winak man quil chi na u wéach jumul
chic, man cuya' taj que'rila’ jawije' ri citakan wiri
Dios, —xcha che.

4 Ri tat Nicodemo xuta' che, xubij: ¢Jas ta c'u
lo cuban jun achi ri ri'j chic rech quil chi na u
wach jumul chic? ¢A cdcowin ta c'u lo coc ri are'
jumul chic chupam runan rech quil chi na u wéch
chucamul? —xcha che.

5 Ri Jesus xch'awic, xubij che: Kas tzij quinbij
che la chi ri winak ri man quil td na u wéch ruc’
joron, xukuje' ruc' ri Lok'alaj Espiritu, man cuya'
taj copan chila' jawije' ri cdtakan wiri Dios, —cécha
che. 6 Ri winak ri calc'ualax cumal ru nan u tat,
xak winak ri'. Are c'uri winak ri calc'ualax rumal
ri Lok'alaj Espiritu, ralc'ual ri Dios ri'. 7 Mécajmaj
ba'la chi quinbij che la: “Rajwaxic chi quil chi na
u wéch jun winak jumul chic,” —cécha che. 8]Je'
jas ri quidkik' xa apawije' cdjich'ich' wi, cétataj ru

jininem, man Kk'alaj td c'ut jawije' ri cdpe wi, 0
jawije' ri que' wi. Are c'u je ri' ri winak ri quil u
wéchrumalri Lok'alaj Espiritu,—xchariJesus che.

9 Ri tat Nicodemo xuta' chi jumul che ri Jesus,
xubij: ¢Jas c'uru banic wa'? —xcha che.

10 Ri Jesus xch'awic, xubij che: Ri lal, lal jun
nimalaj ajtij pa Israel. ;A mat cédch'ob la wa'ri tajin
quinbij? —céacha che. 11 Kas tzij quinbij che la, chi
ri uj cakabij ri ketam, cdkak'alajisaj c'u ri kilom. Are
c'u ri alak man cécoj ta alak ri cdkabij chech alak.
12'We man cécoj alak ri quinbij chrij ri cdc'ulmataj
waral cho ruwéchulew, ¢a are ta c'u lo cécoj alak ri'
we quintzijon chrij ri cdc'ulmataj pa ri caj? —cécha
che.

13 Man c'o td jun winak pakalinak bi chila' chi-
caj, xane xak xuwi ri kajinak lok chicaj. Are c'uri
in, in ri' ri Ralc'ual ri Dios ri Kas Winak, —cécha
ri Jesus. 14Jas ri xbantaj pa ri juyub ri catz'inowic
aretak ri ka mam Moisés xuyac ri jun cumétz re
ch'ich’ bronce puwi' jun che' chquiwéch ri winak,
je curi' cdban na chwe in, in ri' ri Ralc'ual ri Dios
ri Kas Winak. Quinyac na in chquiwéch ri winak.
15Je ri' rech apachin ri cdcojon chwe in man césach
td u wach, xane curik ri c'aslemal ri man c'o ta u
q'uisic, —xcha ri Jesus che ri tat Nicodemo.

Waral cdikil wi ri nimalaj rutzil ranima’ ri Dios
chque conojel winak

16 Ri Dios c'ut sibalaj queraj ri winak cho
ruwdachulew chi xusipaj lok ru C'ojol ri xak xuwi
wa' u C'ojol c'olic, rech apachin ri cédcojon che ri
Are' man casach td u wach, xane curik ri c'aslemal
ri man c'o td u q'uisic. 17 Ri Dios man xutak ta lok

ru C'ojol cho ruwéchulew chuk'atic tzij pa qui wi' ri
winak chi c'jisaxic qui wach, xane che qui to'ic.

18 Jachin ri cdcojon che ru C'ojol ri Dios, man
cak'at ta tzij puwi' chi céc'djisax u wéch. Jachin
c'u ri man cécojon ta che, ya k'atom chi tzij puwi'
chi cac'djisax u wach rumal chi man cécojon té che
ru C'ojol ri Dios ri xak xuwi u C'ojol wa' c'olic.
19 Ri man quecojon taj k'atom chi tzij pa qui wi'
chi cédc'djisax qui wach rumal chi aretak ri sakil
xpe cho ruwéchulew, ri winak are utz xquil wi
ri k'ekum rumal chi man utz taj ri tajin céca'no.
20 Conojel ri céca'n etzelal céquetzelaj u wach ri
sakil. Man cécaj ta c'u quekeb cho ri sakil rumal
chi man cécaj taj chi cék'alajin ri etzelal ri tajin
céca'no. 21Jachin c'u tak ri cica'n rikas tzij, quekeb
ri' cho ri sakil rech cék'alajinic chi ronojel ri tajin
céca'no are wa' ri craj ri Dios.

RiJuan KasalJa' cich'aw chijumul chrij rijesus

22 Te c'u ri' ri Jesus xel bi chila', xe' pa Judea
junam cuc' ru tijoxelab. Naj c'ut xcanaj na chila'
cuc' ri e are', xuban c'u kasna'. 23 Ri tat Juan
xukuje' tajin cuban kasna' pa Enon, chunakaj ri
Salim, jawije' c'o wi q'uia joron. Xeopan ri winak
ruc', xuban c'u qui kasna'. 24 Médja' c'u coc ri tat
Juan pa che' aretak xbantaj wa'.

25 Te ri' xchaptaj jun ch'oj chquixol ru tijoxelab
ritatJuan cuc'jujun aj Israel chrij ri resaxic ridwas
chquij. 26 Xe'quibij c'u che ri tat Juan: Ajtij, chil-
ampe la chi ri Jun ri xc'oji uc' la chrelbal k'ij che
ri nima' Jorddn, ri Jun ri xk'alajisaj la chkawéch, ri
Are' tajin cuban kasna' cdmic, conojel c'u ri winak
tajin quebe' ruc', —xecha che.

27Ri tat Juan xubij chque: Man c'o td jun winak
c'o jas cacowin chubanic, we man yo'm che rumal
ri Dios. 28 Ri ix, kas xita ri' jas ri xinbij, chi man in
taj ri Cristo, xane xa in takom lok nabe chuwéch
ri Are'. 29 Pa jun c'ulanem, ri c'amowinak bi ri

ali are ri ala. Are c'u ri rachi'l ri ala ri c'o chila’
cutatabej ri ala cdtzijonic, cdquicot c'u ruc' aretak

cuto. Je curi' riin cadmic sibalaj quinquicotic. 30Ri
Are' rajwaxic are cinimar na u K'ij, are c'u ri in,
rajwaxic chi nojim man nim ta chic quinil wi, —
xchari tat Juan chque ru tijoxelab.

C'o Junri cdpe chila’ chicaj

31 Ri Jun ri cépe chila' chicaj are c'o pa qui wi'
conojel. Are c'u ri jun ri xak ajuwéchulew, xuwi
cutzijoj ri cabantaj waral cho ruwéchulew. Are c'u
riJunri cdpe chila' chicaj are c'o pa qui wi' conojel.
32Ri Are' c'ut, are cutzijoj ri rilom, ri u tom. Man
c'o td c'u jun cucojo jas ri cubij. 33 Jachin c'u ri
cucojo, ruc' wa' cujiquiba u bixic chi ri Dios cubij
ri kas tzij. 34Ri Jun ri takom lok rumal ri Dios,
cutzijoj ru Tzij ri Dios, rumal chi ri Dios man xak
td jubik' ri Espiritu rech Are' u yo'm che. 35Ri Dios
ka Tat lok' ru C'ojol chuwdach, u yo'm c'u ronojel pu
k'ab. 36Jachin ri cicojon che ru C'ojol ri Dios c'o u
c'aslemal ri man c'o t u q'uisic. Jachin c'u ri man
craj taj cécojon che ru C'ojol ri Dios, man c'o td u
c'aslemal ri', xane ri nimalaj royowal ri Dios cépe
na puwi', cac'djisax c'u na u wéach.

4

Ri Jestis cdtzijon ruc' jun ixok aj Samaria

1 Ri tata'ib fariseos xquetamaj chi ri Jesus e
q'uia na ru tijoxelab ri Are', xukuje' e q'uia na ri
xban qui kasna' rumal ri Are' chuwaéch ri xban
qui kasna' rumal ri tat Juan. 2 Kas tzij c'ut, man
are ta ri Jesus ri xbanow ri kasna', xane e are ru
tijoxelab xebanowic. 3 Aretak ri Jesus xuta wa', ri
tajin cabixic, xel bi pa Judea, xtzelej chic pa Galilea.

4 Pa ru tzelejic c'ut rajwaxic chi coc'ow pa tak
ri juyub re Samaria. 5> Xopan c'u pa jun tinimit re
Samaria, Sicar u bi', chunakaj ri ulew ri u yo'm ri
Jacob che rechbal ri José ru c'ojol. ¢ Chila' c'ut c'o
wi ri c'ua' ri cdbix “ru c'ua' ri Jacob” che. Ri Jesus
cosinak chic che ri binem, xt'uyi chuchi' ri c'ua'.
Xa c'u jubik' man curik ri niq'uiaj k'ij. 7 E benak
c'u ru tijoxelab pa ri tinimit chulok'ic ri caquitijo,
8 aretak xopan jun ixok aj Samaria chuchi' ri c'ua'
chuc'amic u joron. Ri Jesus xubij che: Ya la jubik’
nu joron, —xcha che.

9 Man cdquich'abej té c'u quib ri winak aj Israel
cuc'riwinak aj Samaria, rumal ri' riixok xubij che
ri Jesus: ¢Jas che rilal cata' la joron la chwe in? Ri
lal c'ut, lal aj Israel. Ri in, in aj Samaria, —xcha
che. 10Ri Jesus xch'awic, xubij che: We ta etam la
jasricusipaj riDios, xukuje' we ta etam la jachin ri
inritajin quinta' nujoron che la, rilal kas tzij céta'
la joron la ri' chwe in, quinya c'u na c'aslic joron
che la, —xcha che.

11 Ri ixok xubij che: Tat, man c'o ta ne jas cdcoj
la che resaxic ri joron, sibalaj naj c'ut kajinak ri
c'ua. ¢Jawije' ta c'u ne que'c'ama wi la ri c'aslic
joron ri cdyala chwe? —cécha che. 12RiJacob rika
mam ojer are yo'winak can wa' we c'ua' ri' chke,

ri Xresaj wi u joron ri are', ri ralc'ual, xukuje' ri

Xresaj wi qui joron ri rawaj. ¢A lal ta c'ut ri nim

}na banic la chuwéch ri are'? —=xcha ri ixok che ri
esus.

13 Ri Jesus xch'awic, xubij che: Conojel ri cdquitij
que we joron ri' cdchaki'j china qui chi' jumul chic.
14Jachin c'uri cutijrerijoronri quinya in, man c'o
té chi na jumul céchaki'j chi u chi'. Je ri', rumal chi
rijoron ri quinya in che cdbulbut na pa ranima' je'
jasjunuq'uiyibalja'ricuya c'aslemal ri man c'o ta
u q'uisic, —xcha che.

15 Ri ixok xubij che: Tat, yala werijoronri' rech
man cdchaki'j ta chi nu chi', rech man rajwaxic ta
chi quinpe chi waral chuc'amic nu joron, —xcha
che.

16 Ri Jesus xubij che: Oj ba'la, jesiq'uij la lok ri
achajil la, cape chi c'u na la waral, —xcha che.

17 Ri ixok xch'awic, xubij: Man c'o td wachajil,
—xcha che.

Xubij c'uriJesus che: Tzijricébijlachimanc'ota
achajilla. 18 E job c'uneriachajilla e c'olinak. Are
curijunric'ouc' la cdmic, man are td kas achajil
la. Kas tzij ba' ri bim la, —xcha ri Jesus che ri ixok.

19 Aretak xuta ri ixok wa', xubij che ri Jesus:
Tat, quinwilo chi lal jun k'alajisal re ru Lok’ Pixab
ri Dios. 20 Ri ka mam uj ojer, ri uj aj Samaria,
xquik'ijilaj ri Dios waral pa we juyub ri'. Are c'u
ri alak, ri alak aj Israel, cabij alak chi pa ri tinimit
Jerusalén rajwaxic cak'ijilax wiri Dios, —xcha che.

21 Ri Jesus xch'awic, xubij: Nan, cojo ba' la ri
quinbij chi copan na ri k'ij aretak ri alak cék'ijilaj
na alak ri ka Tat, man rajwaxic td c'u na chi
cape alak waral pa we juyub ri' o chi que' alak



SAN JUAN 4:22 Xvi SAN JUAN 4:33

pa Jerusalén chuk'ijilaxic ri ka Tat, —xcha che.
22 Ri alak, alak aj Samaria man kas etam alak
jachin ri cék'ijilaj alak. Are c'u ri uj ketam jachin
ri cakak'ijjilaj, rumal chi ru tobanic ri Dios cdpetic
cumal ri winak aj Israel. 23 Curik c'u na ri k'ij, are
camic c'ut, aretak ri winak ri kas tzij caquik'ijilaj ri
ka Tat, kas caquik'ijjilaj na ri Are' ruc' ru takanic ri
Lok'alaj Espiritu pa canima'. Ri ka Tat c'ut, craj chi
je' cdban wa' cumal ri winak ri quek'ijilan che. 24Ri
Dios are Espiritu, jachin c'u tak ri quek'ijilan che,
rajwaxic kas tzij caquik'ijjilaj na ruc' ru takanic ri
Lok'alaj Espiritu pa canima'.

25 Ri ixok xubij che: Ri in wetam chi cédpe na ri
Mesias ri xukuje' cibix Cristo che. Aretak cdpe ri
Are’, cuk'alajisaj na ronojel chkawéach, —xcha che.

26 Ri Jesus xubij che: In ri', ri tajin quintzijon uc'
la, —xcha che.

27 Kas je' tajin cubij wa' ri Jesus aretak xeopan
ru tijoxelab. Xquicajmaj c'ut chi tajin catzijon ruc'
jun ixok. Man c'o ta c'u jun xucoch'o xuta' che
ri Jesus jas ri craj ri ixok o jas ri tajin cubij che.
28 Ri ixok c'ut xuya can ru k'ebal, xe' pa ri tinimit,
xubij chque ri winak: 29 Chixsajmpe’, jiliwila c'u
jun achiriubim chweronojelrinubanom. ;A mat
are wa'ri Cristo? —xcha chque ri winak.

30 Xebel c'u bi ri winak pa ri tinimit, xebe' jela’
jawije' c'o wi ri Jesus. 31 Are c'u ri tijoxelab tajin
caquibij che ri Jesus: Ajtij, wok ba' la, —xecha che.

32 Ri Jesus c'ut xubij chque: Riin c'o ri nu wa ri
quintijo ri man iwetam té ix jasach, —xcha chque.

33Ri tijoxelab xquichaplej u ta'ic chbil tak quib,
xquibij: ¢A xa ta c'u lo c'o jachin xc'amow lok ri

cutijo? —xecha'.

34 Ri Jesus xubij chque: Ri nu wa are ru banic
ru rayibal ri Jun ri xintakow lok, ru q'uisic c'ut
ru chaplem lok u banic. 35Ri ix quibij: “Craj na
quiejeb ic' ri cosecha.” Riin c'ut quinbij chiwe:
Chica'yej tak ri tico'n, e chaki'j chi c'ut, e utz chic
che ri cosecha. 36 Ri céchacun pa ri cosecha, cdyi'
na ri tojbal re. Are c'u ri cosecha ri cuyaco are
re c'aslemal wa' ri man c'o td u q'uisic, rech ri
quetico'nijic, xukuje' ri queyacowic, junam que-
quicotic. 37 Kas tzij c'ut ri cébixic: “Jun winak
catico'nijic, are c'u jun winak chic ri ciyacowic,” —
cdcha'. 38 Ri in xixintak bic rech quiyac u wach
ri tico'n ri man xirik tad c'dx chutiquic. Jule'
winak chic ri xechacunic, are c'u ri ix xak xuwi
quixquicot chuyaquic u wéch ri qui tico'n, —xcha
chque ru tijoxelab.

39°E q'uia c'u chque ri winak pa ri alaj tinimit
ri' re Samaria ri xecojon che ri Jesus rumal ri
xuban ri ixok, xujiquiba c'u u bixic chque: “U bim
chwe ronojel ri nu banom,” —xcha ri'. 40Je ri' chi
aretak xeopan ri winak aj Samaria ruc' ri Jesus,
xquibochi'j chi cdcanaj na can cuc'. Xcanaj c'u na
can quieb Kk'ij cuc'. 41 E q'uia c'u na ri xecojonic
aretak xquita ri tzij ri xubij ri Jesus. 42 Xquibij c'u
che ri ixok: Camic cékacojo, man xuwi td rumal ri
xabij at chke, xane rumal chi ka tom uj ri cubij.
Ketam c'ut chi kas tzij are wa' ri Cristo ri To'l Que
ri winak cho ruwéchulew, —xecha che.

Ri Jesus cucunaj ru c'ojol jun tata' ri nim u banic
43 Churox k'ij ri Jesus xel bi pa Samaria, xutakej
ru be, xe' pa Galilea. 44 Je ri', rumal chi jun

k'alajisal re ru Lok’ Pixab ri Dios man nim té quil
wi ri are' pa ri kas u tinimit je' jas ri xubij ri
Jesus. 45 Aretak xopan pa Galilea ri winak chila'
utz u c'ulaxic xca'no. Ri e are' c'ut e petinak pa
ri nimak'ij Pascua ri ciban pa ri tinimit Jerusalén,
quilom c'u ronojel ri u banom ri Are' chila' pa ri
nimak'ij.

46 Te ri' ri Jesus xe' chi jumul pa ri tinimit Cana
pa Galilea jawije' ri Xuq'uex wi ri joron pa vino.
C'o c'u jun tata' chila' ri nim u banic pa ri tinimit
Capernaum. Jun to'l re ri nim takanel wa'. Yawab
c'u ri u c'ojol. 47 Aretak ri tata' ri' xuto chi ri
Jesus xpe pa Judea, xopan c'u pa Galilea, xe'ri are'
che rilic. Xuta' tok'ob che chi que' cho rachoch
chucunaxic ri u c'ojol, ri xa jubik' man cécamic.
48 Ri Jesus c'ut xubij che: Ri alak man cécojon té
alak we ta mat quil alak cajmabal, xukuje' etal, —
xcha ri Jesus.

49 Xubij c'uri tata' ri nim u banic che: Tat, sa'j la
chanim cho wachoch méja' c'u cdcdm ri nu c'ojol,
—xcha che.

50Xubij curiJesus che: j0jla choja, cic'asic'una
ri c'ojol la! —xcha che.

Xucoj c'u ri tata' ri xbix che rumal ri Jesus, xe'
c'ut. 51 Aretak xa jubik' man copan ri tata' cho
rachoch, xepe ri paténil tak re chuc'ulaxic, xquibij
c'u che: jC'asal ri c'ojol la! —xecha che.

52Ritata' xuta' chque jas hora xuchap rutziric ri
u c'ojol. Ri e are' xquibij che: Iwir pa ri nabe hora
re ri benak k'ij xel ri k'ak’ chrij, —xecha che.

53Ru tat ri ala xuch'obo chi pa ri hora ri' xubij ri
Jesus che: “Ri c'ojol la cic'asi na,” —xcha ri Jesus.

Xcojon c'u ri tata' che ri Jesus, xukuje' conojel ri e
c'o parachoch.

>4 Are wa'ri ucab cajmabal etal ri xuban riJesus
aretak xtzelej lok pa Judea, xopan c'u pa Galilea.

S

Ri Jestis cucunaj jun achi pa Betesda ri ciminak u
cuerpo

1Te c'u ri' ri winak aj Israel xca'n jun qui ni-
mak'ij chic pa Jerusalén. Ri Jesus c'ut xe' chi na
jumul jela'. 2Pa ri tinimit Jerusalén chunakaj ri
uchibe ri cdbix “Uchibe ri Queboc wi Chij” che,
c'o jun atinibal ri cébix Betesda che ru bi' pa ri
ch'abal hebreo. E c'o job rakan ja chrij. 3 Pa
tak ri rakan ja ri' e k'oyok'oj q'uia yawabib. E
c'o moyab, ch'ocojib, xukuje' winak ri ciminak qui
cuerpo. Tajin cdqueyej chi céslab rijoron. 4Jun tak
pa’ c'ut cakaj lok jun dngel pa ri atinibal, cuslabisaj
c'u ri joron. Jachin ri nabe cdkaj pa ri joron
aretak céslabtaj can rumal ri dngel cécunataj che
apachique uwachyabilric'o che. >C'o c'ujun achi
chila' ri xque' juwinak lajuj ruc' wajxakib junab
yawab. 6 Aretak ri Jesus xrilo k'oyol cho ri ulew,
xukuje' xretamaj chi q'uia junab chic yawab, xuta'
che: ;A caj la cutzir la? —xcha che.

7Ri yawab xch'awic, xubij che: Tat, man c'o ta
jun quinkasan pa ri atinibal aretak céslab rijoron.
Amak'el aretak cwaj quinkajic, jun chic cékaj bi
nabe chnuwaéch in, —xcha che.

8 Ri Jesus xubij che: jwalij ba' la, yaca la bi ri soc
la, bin ya'la! —xcha ri Jesus che.

9 Chanim xutzir ri achi. Xuyac birusoc, xuchap-
lej binem. Are c'u k'ij re uxlanem aretak xbantaj

wa'. 10 Ri winak aj Israel xquibij che ri achi ri
xutziric: Cadmic c'ut are k'ijj re uxlanem. Man ya'tal
taj cawekaj bi ra soc, —xecha che.

11 Ri achi xch'awic, xubij chque: Ri jun ri xincu-
nanic xubij chwe: “jYaca la bi ri soc la, bin ya' la!”
—=xcha ri' chwe, —xcha ri achi chque ri winak.

12Ri e are' xquita' che, xquibij: ¢Jachin ri' ri xbin
chawe: “jyaca la bi ri soc la, bin ya' la!”? —xecha

che.
_ 13 Are c'u ri achi man xuch'ob t& chi u wéch
jachin ri xXcunanic rumal chi ri Jesus xsach

chquixol ri q'uialaj winak ri e c'o chila'. 14 Te ri'
ri Jesus xurik ri achi pa ri nimalaj rachoch Dios,
xubij che: Chilampe la! —=xcha'. Cémic ri lal utz
chic. M@macun chi ba' la, mépe chi ne jun c'ax chic
chij la ri mas nim na, —xcha ri Jesus che.

15 Xe' c'u ri achi, xubij chque ri winak aj Is-
rael chi ri Xxcunanic are ri Jesus. 16 Rumal ri' ri
winak aj Israel xquitzucuj u chapic ri Jesus rech
caquicdmisaj, rumal chi cuban tak wa' we ri' pari
K'ij re uxlanem. 17 Xubij c'u ri Jesus chque: Ri nu
Tatamak'el chacuninak petinaklok. Rajwaxic c'ut
chiri in xukuje' quinchacunic, —xcha chque.

18 Rumal ri' ri winak aj Israel xa sibalaj xpe
na coyowal, Xcaj xquicimisaj ri Jesus rumal chi
man nim ta xril wi ri cubijj ri Pixab chrij ri k'jj
re uxlanem. Man xuwi td c'u ri', xane xukuje'
xXujunamaj rib ruc' ri Dios aretak xubij chi ri Dios
Are ru Tat.

Ru C'ojolri Dios c'o takanic pu k'ab

19 Te ri' ri Jesus xubij chque: Kas tzij quinbij
chech alak chi ri u C'ojol ri Dios man cédcowin taj
c'ojas cubano xak pare wi. Xuwi cubano jachique

ri cérilo chi cuban ri u Tat. Ronojel ri cuban ri
u Tat, cuban c'u ri u C'ojol xukuje'. 20 Ri ka Tat
sibalaj lok' ri u C'ojol chuwach, cuc'ut c'u chuwach
jachique ri cuban ri Are'. Cuc'ut c'u na nimak tak
cajmabal chuwéch ru C'ojol, ri sibalaj cicajmaj na
alak. 21Je'jas ri ka Tat queuc'astajisaj ri ciminakib,
cuya c'u qui c'aslemal, je ri' xukuje' riu C'ojol cuya
c'aslemal chque jachin tak ri craj cuya wi. 22Ri ka
Tat man cuk'at ta tzij puwi'jachin jun, xane uyo'm
ronojeluwachtakanicpuk'abruC'ojolrechriAre’
cék'atow tzij. 23Jeri' rech conojel ri winak cdquiyau
K'ij riu C'ojol ri Dios junam jas ri cica'n chuya'ic u
k'ij ri ka Tat. Jachin ri man cuya ta u k'ij ri u C'ojol
ri Dios, man cuya té ri' u k'ij ri ka Tat ri xutak lok
ri Are'.

24 Kas tzij quinbij chech alak chi jachin ri cu-
tatabej rinu tzij, cdcojon c'u che ri Dios ri Xxintakow
lok, curik na ri' ri c'aslemal ri man c'o ta u q'uisic.
Man cék'at td c'u tzij puwi' chi cac'ajisax u wach ru-
mal chielinak chic paricédmical reriojer c'aslemal,
c'o chicri kas u c'aslemal. 25 Kas tzij quinbij chech
alak chi cépe na ri k'ij, cdmic c'ut ri k'jj ri" aretak
ri cdminakib cdquita na chi quinch'awic, in ri' ri u
C'ojol ri Dios. Jachin tak ri cdquinimaj ri quinbij
quec'asi na. 26 Ri ka Tat c'o cuinem pu k'ab pa
re wi chuya'ic c'aslemal, xukuje' u yo'm pa nu
k'ab in, in ri' ri u C'ojol, chi quincowinic quinya
c'aslemal. 27 Xukuje' u yo'm takanic pa nu k'ab
rech quink'at tzij rumal chi ri in, in ri' ri Ralc'ual
ri Dios ri Kas Winak. 28 Méacajmaj alak wa' rumal
chi copan na ri k'ijj aretak conojel ri cdminakib
cdquita na chi quinch'awic. 29 Quebel na lok pa tak
ri mukubal. Ri canom ri utzil quec'astajic rech

cac'oji na qui c'aslemal. Are c'u ri canom ri man
utz ta] quec'astajic rech cak'at na tzij pa qui wi' chi
céc'djisax na qui wéch.

C'o ri cdc'utuwic chi c'o takanic pu k'ab ri Jesus

30Ri in man c'o té jas quincowin chubanic xak
pa we wi. Riin quink'at tzij xa jas ri quintak wi.
Jicom c'u quinban in chuk'atic tzij. Man are ta
c'u quinban xa jas ri cwaj in, Xxane are quinban
jas ri craj ri nu Tat ri xintakow lok. 31 We ri in
quink'alajisaj ri kas tzij chwij chbil wib, man c'o
td u patén ri' ri quinbij. 32C'o c'u Jun chicri c'o jas
cuk'alajisaj chwij, wetam c'ut chi ri cubij ri Are'
chwij are kas tzij. 33 Ri alak xtak alak u ta'ic che
ri tat Juan. Ri xubij c'u ri are' chech alak are kas
tzij. 34Ri in c'ut man are td cu'l nu c'ux chrij ri
cuk'alajisaj jun winak chwij. Xuwi quinbij wa'
rech ri alak cérik na alak ru tobanic ri Dios. 3°Ri
tat ]uan are junam ruc' jun chaj o jun candela ri
céc'atic, ri cdjuluwic. Ri alak c'ut xquicot alak quieb
oxib K'ij ruc' ri sakil ri'. 36 C'o c'u na ri cac'utuwic
chi kas tzij ri quinbij. Are utz na wa' chuwéch ri
xXuk' alajisaj ri tat Juan chwij. Ri tajin quinbano
are wa'rixinutak rinu Tat chubanic. Arecuwa'ri
céc'utuwic chi kas tzij are ri nu Tat ri in takowinak
lok. 37Xukuje' ri nu Tat ri xintakow lok cuk'alajisaj
ri kas tzij chwij, pune ta ne ri alak man tom ta
alak ri Are' cich'awic, man ilom ta c'u alak u wéch.
38 Man kajinak ta c'u ru Tzij ri Dios pa anima' alak
rumal chi man cécojon té alak che ri Jun ri takom
lok rumal ri ka Tat. 39 Ri alak na'l césiq'uij alak u

wéch ru Lok’ Pixab ri Dios ri Tz'ibtalic rumal chi
cdchomaj alak chi chila' cérik wi alak ri clyo'w ri

c'aslemal ri man c'o td u q'uisic. Are c'u ru Lok’

Pixab ri Dios ri Tz'ibtalic ri cuk'alajisaj ri kas tzij
chwij in. 40 Pune je ri', ri alak man caj td alak cépe
alak wuc' rech cérik alak we c'aslemalri'riman c'o
ta u q'uisic.

41 Ri in man cwaj taj chi cdyi' nu k'ij cumal ri
winak. 42 Wetam c'u in ri anima' alak, wetam
chi man caj ti alak ri Dios. 43 Ri in, in petinak
chuq'uexwdch ri nu Tat. Ri alak c'ut man xinc'ulaj
té alak. Are c'uwe ta cépe jachin jun chic xak pare
Wi, jare riare' cidc'ulaj na alak! 44 ;A cicowin lo alak
ri' cicojon alak chwe we xa cétzucuj alak u ya'ic k'ij
alak chbil tak ib alak, man are td catzucuj alak chi
cayi' k'ijj alak rumal ri Dios ri xak xuwi Dios wa'
c'olic? 45> Méachomaj alak chi ri in quinchap u bixic
riman utz taj chijalak chorinu Tat. Ri cdbinna wa'
chij alak are ri ka mam Moisés, ri cu'bam c'ux alak
chrij. 46 We ta ri alak kas xcojon alak che ri xubij
ri ka mam Moisés, cidcojon ta c'u alak ri' chwe in
rumal chi ri ka mam Moisés c'o ri u tz'ibam chwij
in. 47 We c'u man xcojon alak che ri xutz'ibaj ri
are', ¢jas ta c'u lo cdban alak chucojic ri quinbij in?
—xcha riJesus chque.

6

Ri Jesus cuya qui wa job mil winak

1Te c'u ri' ri Jesus xk'ax ch'dkép che ri mar ri
cabix “Mar re Galilea” che, ri xukuje' cdcoj “Mar re
Tiberias” che ru bi'. 2 E q'uia winak c'ut xeteri bi
chrij ri Jesus rumal chi quilom ri cajmabal tak etal
ri xubano aretak xeucunaj tak ri yawabib. 3 Te ri'
xpaki riJesus puwi' jun juyub, chila’' c'ut xt'uyi wi
junam cuc' ru tijoxelab. 4Xa c'u jubik' craj man

curik ri nimak'ij ri cébix “Pascua” che, jun chque
ri qui nimak'ij ri winak aj Israel. 5> Aretak ri Jesus
xeril ri q'uialaj winak ri e benak ruc', xubij che ri
tat Felipe: ¢Jawije' ta ne quekalok' wiriwaricédkaya
chque ri q'uialaj winak ri'? —=xcha che.

6 Xubij wa' ri Jesus xa rech cérilo jas cubij ri
tat Felipe. Kas retam c'u ri Are' jas ri cuban na.
7 Xch'aw c'u ri tat Felipe, xubij: Quieb cientos
quetzales caxlan wa man cuban td ri' rech c'o ju
tak bik' que conojel chquijujunal, —xcha che.

8 Are c'u ri tat Andrés, ratz ri tat Simon Pedro,
jun chque ru tijoxelab ri Jesus, xubij che: 9 Waral
c'owijun alaruc'am job caxlan wa re cebada ruc’
quieb cér. ¢Jas ta c'ulo u patdn wa' che qui tzukicri
q'uialaj winak ri e c'olic? —xcha che.

10 Xubij c'u ri Jesus chque ru tijoxelab: Chibij
chque conojel ri winak chi quet'uyi'c, —xcha
chque.

Sibalaj q'uia c'u riréx k'ayes c'o cho ri juyub ri',
xet'uyi c'ut. Craj e c'o job mil achijab. 11 Te ri' ri
Jesus xeuc'am ri caxlan wa. Aretak xetewchitaj
wa' rumal, Xxeuya chque ru tijoxelab, ri tijoxelab
chic xequijach wa' chquiwéch conojel ri winak
ri e tuyut'oj. Xukuje' je' xuban chque ri cér,
xeuya chque jampa' ri xcaj. 12 Aretak e nojinak
chic, ri Jesus xubij chque ru tijoxelab: Cheiyaca ri
ch'dkatak ri xecanaj canok rech man xak ta quebe’
pa mes, —xcha chque.

13 Xequiyac c'ut, xequinojisaj cablajuj chicédch
cuc' ri ch'dkatak ri xecanaj can chque rijob caxlan
wa re cebada. 14 Ri winak, aretak xquil we cajma-
bal etal ri' ri xuban ri Jesus, xquibij: Kas tzij are

wa' ri K'alajisal re ru Lok’ Pixab ri Dios ri cébixic
chi cdpe na cho ruwéachulew, —xecha ri'.

I5RiJesus c'ut xrilo chi cécaj ciquicoj qui chuk'ab
chuc'amic bic rech céquicoj che nim takanel pa qui
wi', rumal c'uri' xa xel bi chquiwéch, xe' chi jumul
puwi' rijuyub rech céc'oji chila' u tuquiel.

Ri Jestis cdbin puwi'rija’

16 Aretak chak'ab chic, ru tijoxelab ri Jesus xekaj
bi chuchi' ri mar. 17 Xeboc c'u pa jun barco,
xquichaplej binem puwi' ri mar rech quek'ax pa
Capernaum. Sibalaj k'ekum chic, riJesus c'ut méaja'
citzelej lok pa ri juyub. 18 Xak te'talic xpe jun
nimalaj quidkik'. Xewalij c'u nimak tak uwoja’
puwi' ri mar rumal. 19 Aretak qui binibem chi
job o wakib kilometros, xquil ri Jesus petinak tajin
cabin puwi' ri ja'. Nakaj chic c'o wi che ri barco,
xquixej c'u quib che. 20 Are c'u ri Jesus xubij
chque: jInri', mixej ba' iwib! —xcha ri' chque.

21 Te ri' ri e are' xequicotic, xquibij che ri Jesus
chi cédpaki cuc' pa ri barco. Chanim c'ut xeopan pa
ri tinimit jawije' ri benam wi que.

Riwinak cdquitzucuj ri Jests

22ChucabKk'ij riwinak ri xecanaj can ch'dkép che
ri mar xquilo chi ri tijoxelab xebe' pa rijun barco
ri xuwi barco wa' c'o chila’, man xe' ti c'u ri Jesus
cuc'. 23Xurika c'ut chi xeopan niq'uiaj barcos chic
ri qui petic pa ri tinimit Tiberias. Xeopan chila’
chunakaj ri uwosak jawije' ri winak xquitij wi ri
caxlan wa aretak xmaltioxitaj wa' rumal ri Kajaw
Jesus. 247Je ri' chi ri winak aretak xquilo chi man
c'o ta chiriJesus chila', xukuje' chi man e c'o ta chi

ru tijoxelab, xeboc pa tak ri barcos, xebe' c'u pari
tinimit Capernaum chutzucuxic ri Jesus.

Waral cikilwichirijesus, areriAre'riwaricuya
rikas c'aslemal

25 Aretak ri winak xeopan ch'dkdp che ri mar,
xquirik ri Jesus, xquita' c'u che, xquibij: Ajtij,
¢jampa' xul la waral? —xecha che.

26 Xubij c'u ri Jesus chque: Kas tzij ri quinbij
chech alak chirialak quintzucuj alak xa rumal chi
xwi' alak, xnoj c'u alak. Man quintzucuj ta alak
rumal chi cdch'ob alak u beyal ri cajmabal tak etal
ri quinbano. 27 Moc il alak chutzucuxic ri wa ri
Xa cdsach u wéch, xane are rajwaxic chi coc il alak
chutzucuxic ri wa ri man césach td u wéch, ri cuya
chech alak ri kas c'aslemal ri man c'o ta u q'uisic.
Are wa' ri wa ri quinya na in chech alak, in ri' ri

Ralc'ual ri Dios ri Kas Winak. Rumal wa' u c'utum
ri Dios ka Tat chi ruc' Are' in petinak wi, —xcha ri

Jesus chque.

28 Te ri' ri winak xquita' che riJesus, xquibij: ¢Jas
c'u ri' ri rajwaxic cdka'no rech cujcowinic cdka'no
jachique ri craj ri Dios? —xecha che.

29 Ri Jesus xch'awic, xubij chque: Ri craj ri Dios
chi cdban alak arela' chicécojonalak cherijunriu
takom lok, —xcha chque.

30Xquita' chicheriJesus, xquibij che: ¢Jasuwéch
etal cdban la chkawdch rech cékilo, cujcojon c'u che
la? ¢Jas ri cdcowin la chubanic? —quecha che. 31Ri
ka nan ka tat ojer xquitij ri mand pa ri juyub ri
catz'inowic, je' jas ri cubij ru Lok’ Pixab ri Dios ri
Tz'ibtalic: “Ri Dios xuya chutijic ri qui wa ri xpe
chila' chicaj,” —xecha che ri Jesus.

32 Xch'aw c'u ri Jesus, xubij chque: Kas tzij ri
quinbij chech alak chi man are ta ri ka mam
Moisés ri Xxyo'w ri wa chque ri cépe chila' chicaj,
xane are ri nu Tat ri cdyo'w ri kas wa ri cépe chila'
chicaj. 33 Ri wa ri cuya ri Dios are wa' ri kajinak
lok chicaj, ri cuya ri kas c'aslemal chque conojel
winak, —xcha ri Jesus chque.

34 Xquibij c'u che ri Jesus: Tat, ya la ke ri wa ri'
amak'el ronojel k'ij, —xecha che.

35 Ri Jesus xubij chque: In ri' ri wa ri cuya ri kas
c'aslemal. Jachin ri cdpe wuc', man c'o ta jumul
ri cdnum chic. Jachin ri cécojon chwe man c'o ta
jumul ri cdchaki'j chiu chi'. 36 Nu bim chi c'u chech
alak chi ri alak man cédcojon td alak chwe pune
ilom alak nu wéch. 37 Conojel ri queyi' chwe rumal
ri nu tat quepe na wuc' in. Apachin c'u ri quepe
wuc' man queintzelejisaj ta bic. 38 Ri in c'ut man
xinpe té chila' chicaj xa chubanic jachique ri cwaj
in, xane chubanic ru rayibal ri xintakow lok. 39 Ri
u rayibal ri nu Tat ri xintakow lok are 1a' chi man
c'o td jun chque ri xeuya chwe ri quintzako, xane
chi queinc'astajisaj na chquixol ri cdminakib pa ri
q'uisbal k'ij. 40Ri u rayibal ri xintakow lok are 1a'
chi conojel ri ciquil nu wéch in, in ri' ri u C'ojol
ri Dios, quecojon c'u chwe, cédquirik ri c'aslemal
ri man c'o td u q'uisic. Queinc'astajisaj c'u na in
chquixol ri cdminakib pa ri q'uisbal k'ij, —xcha ri
Jesus chque.

41Riwinak aj Israel, aretak xquita wa' we tzij ri',
xquichap u bixic c'dx tak tzij chrij ri Jesus rumal
ri xubij: “In ri' ri wa ri cape chila' chicaj,” —xcha
chque. 42Xquibij c'ut: ;A mat are wa' ri Jesus ru

c'ojol ri tat José? Ri uj ketam qui wéch ru nan u
tat. ¢Jas lo wa' ri cubij chi petinak chila’ chicaj? —
xechari'.

43 Are c'u ri Jesus xubij chque: jTanal alak che ri
yok'onic! —cécha'. 44 Man c'o ta jun ri cuya' cape
wuc' in we ta mat cédc'am lok rumal ri nu Tat ri
xintakow lok. Riin c'ut quinc'astajisaj na chquixol
ri cdminakib pa ri q'uisbal k'ij, —cécha'. 45 Cubij pa
tak ri wuj ri xquitz'ibaj ri k'alajisal tak re ru Lok’
Pixab ojer: “RiDios cuya na tijonic chque conojel,”
—cdchari'. Rumal ri' conojel ri cdquitatabej ri cubij
ri ka Tat, c'o c'u ri cAquetamaj na ruc', quepe narie
are' wuc' in, —cdacha chque.

46 Are kas tzij chi man c'o td jun winak ilowinak
u wach ri ka Tat. Ri Jun riilowinak u wéch are xak
xuwi ri petinak ruc' ri Dios, —cécha'. 47 Kas tzij ri
quinbij chech alak chi jachin ri cécojon chwe in c'o
naruc'aslemal ri man c'o td u q'uisic. ¥ Inri'riwa
ri kas cuya c'aslemal, —cécha chque. 49 Ri nan tat
alak ojer xquitij ri wa ri cibix “mana”™ che pa ri
juyub ri cétz'inowic, conojel c'ut xecdmic. 50 Are c'u
ri in tajin quintzijoj chech alak jas ri' ri kas wa ri
petinak chila’' chicaj. Jachin c'uri cutijrewewarti',
man cdcdm ta ri', —cdcha'. 31 In c'u ri' ri c'aslic wa,
ri kajinak lok chicaj. Jachin ri cutij re we wa ri, T
cac'asi na pa tak ri k'ij ri junab ri quepetlc Ri wa
ri quinya in are ri nu cuerpo. Quinya wa' rech c'o

ri qui c'aslemal conojel winak cho ruwéchulew,f —
xcha riJesus chque.

6:49 “Mand”: Chawila' ri versiculo 31 pa we capitulo. T 6:51 a

Quel cubij chi cécojon che ri Jesus (6:48). ¥ 6:51 b Quel cubij wa'
chi cuya rib pa cdmisaxic cho ri Dios che qui q'uexwéch ri winak.

52 Ri winak aj Israel xquichaplej u tzijobexic
quib chquixol, xquibij: ¢Jas ta c'ulo cuban we achi
ri' chuya'ic ru tijal chke pa tijic? —xecha'.

53 Ri Jesus xubij chque: Kas tzij ri quinbij chech
alak chi we ri alak man cétij ti alak ri nu cuerpo,
in ri' ri Ralc'ual ri Dios ri Kas Winak, man catij ta
alak ri nu quiq'uel, te c'u ri' man céac'oji td na ri
c'aslemal alak ri'. >4Jachin ri cutij ri nu cuerpo
xukuje' cutij ri nu quiq'uel, c'o c'u u c'aslemal ri
man c'o td u q'uisic. Ri in c'ut quinc'astajisaj na
chquixol ri cdminakib pa ri q'uisbal k'ij. 55 Ri nu
cuerpo c'ut are ri kas wa, ri nu quiq'uel are kas
je' jas ri vino ri catijowic. 56 Jachin ri cutij ri nu
cuerpo, xukuje' cutij ri nu quiq'uel kas cac'oji ri
are' wuc' in, ri in xukuje' kas quinc'oji ruc' are'.
57 Ri nu Tat ri xintakow lok c'o u c'aslemal. Ri in
xukuje'in c'asal rumal ri Are'. Je ri' xukuje' jachin
ri cutzuk rib chwe in, cédc'asi na wumal in. 38 Are
tajin quintzijon chrij ri wa ri petinak chila' chicaj.
We wa ri' man junam té ruc' ri manad ri xquitij ri
nan tat alak ojer, xecdm c'u ri e are'. Are c'u ri
cutij re we wa ri' cic'asi na pa tak ri k'ij ri junab ri
quepetic, —xcha ri Jesus chque ri winak aj Israel.

59 Ri Jesus xubij wa' we tzij ri' chque ri winak ri
qui mulim quib pa ri rachoch Dios pa Capernaum
che qui tijoxic.

Ri Jesus cdch'aw chrij ri tzij ri cuya c'aslemal ri
man c'o td u q'uisic
60 Aretak xquita wa' we tijonic ri', e q'uia chque
ri winak ri e c'o ruc' xquibij: Sibalaj c'dx wa' ri
tzij ri xubij. ¢Jachin ta lo ri cdcowinic cutatabej? —
xecha'.

61 Ri Jesus c'ut xretamaj chi c'dx tajin quech'aw
chrij rumal ri tzjj ri xubij, Xuta' c'u chque: ¢A tzel
cita alak ri xinbij? —xcha chque. 62 Jas c'u ri
céc'ulmatajri'we ta quinil alakin, inri'riRalc'ualri
Dios ri Kas Winak, quintzelejic quinpaki c'u chicaj
jawije' ri in c'o wi nabe? 63 Ri Lok'alaj Espiritu
are ri cayo'w ri c'aslemal. Ri cuerpo xak u tuquiel
man c'o td u patdn. Ri tzij c'ut ri nu bim chech
alak e are' kas tzij ri quepe ruc' ri Dios, xukuje’
cdquiya c'aslemal. 4 E c'o c'u jujun chech alak ri
man quecojon taj, —xcha chque.

Kas c'u retam ri Jesus petinak lok jachin tak ri
man quecojon td che, xukuje' jachin ri' ri cdjachow
na. 6 Xubij c'ut: Rumal ri' nu bim chech alak
chi man c'o td jun ri cuya' cdpe wuc' in we ta mat
céc'am lok rumal ri nu Tat.

66 Tzare chi' c'ute q'uia chquerie c'oruc'riJesus
xXquiya canok, man xec'oji ta c'u ruc'. 67 Te ri' ri
Jesus xuta' chque ri cablajuj u tijoxelab, xubij: ¢A
quiwaj ix xukuje' quixe' cuc'? —xcha chque.

68 Xch'aw c'u ri tat Simdn Pedro, xubij: Kajaw,
¢jachin chi ruc' cuje’ wi? Ri tzij la e are tzij ri
cdquiya c'aslemal ri man c'o ti u q'uisic. 69Ri uj, uj
cojoninak chela, ketam chilal ri'riCristo, ru C'ojol
ric'aslic Dios, —xcha che.

70 Ri Jesus xch'awic, xubij: ¢A mat ix cablajuj
xixincha'rech quixc'ojiwuc'? Punejeri'jun chiwe
are c'oriItzel paranima',—xcha chque.

71RiJesus aretak xubij wa' are tajin cich'aw chrij
riJudasIscariote ru c'ojolritat Simon. Jeri', rumal
chi ri tat Judas are ri cdjachow na, pune are jun
chque ri cablajuj u tijoxelab.

7

Waral cdkil wi chi ru chak' ri Jesus nabe man
Xxecojon td che
1Te c'uri'riJesus xubinibej ri Galilea. Man craj
taj cac'oji pa Judea rumal chi ri winak aj Israel
cdcaj cdquicAmisaj. 2Xa c'u jubik' craj man curik ri

nimak'ij que ri Cébal,” jun chque ri qui nimak'ij ri
winak aj Israel. 3Ru chak'riJesus xquibij che: Mat
canaj waral. Jat pa Judea rech xukuje' ra tijoxelab
ri e c'o chila’ ciquil na ri cajmabal ri cabano. 4 We
jun winak craj chi kas quetamax u wéch, man
cuban tari' chic'uyal ri cubano. Weri at caban tak
ri cajmabal ri', chabana wa' chquiwéch conojel ri
winak, —xecha che.

> K'alaj c'ut chi ru chak' ri Jesus xa man xecojon
td che. 6 Te ri' xubij ri Jesus chque: Ri in méja'
curik ri k'ijj chwe, are c'u ri ix apachique k'ij
utz chiwe cuya' quixe'c. 7 Ri winak ajuwdchulew
man quecowin taj ciquetzelaj i wach ix. Are c'u
ri in cdquetzelaj nu wach rumal chi quink'alajisaj
chquiwéch chi man utz té ri céca'no. 8Riix c'ut, jix
parinimak'ij. Riin man quine'taj, rumal chi méja'
curik ri k'ij chwe.

9 Aretak xbitaj wa' we tzij ri' chque, xcanaj ri
Are' pa Galilea.

Ri Jests copan pa ri nimak'ij que ri Ciibal
10 Aretak c'ut e benak chi ru chak' ri Jesus pa ri
nimak'ij, ri Are' xukuje' xe' na pa ri nimak'ij, pune
man xuc'ut ta rib chquiwéch ri winak. Xane xak

7:2 “Nimak'jj que ri Cébal”: Chawila' ri tzij “Cébal” pa ri Dic-
cionario, q'uisbal re we Nuevo Testamento.

chic'uyal xe' ri Are'. 11 Ri winak aj Israel xquitij
u tzucuxic pa ri nimak'ij, xquibij: ¢Jawije' c'o wi ri
achiri'? —xecha'.

12 Chquixol c'u ri winak, q'uia ri cabix chrij ri
Jesus. Jujun cdquibij: “Are jun utzalaj achi,” —
quecha'. Niq'uiaj chic caquibij: “Man are ta utzalaj
achi, rumal chi queusub ri winak,” —quecha'.

13 Man c'o té c'u jun ri cucoch'o céresaj u tzijol
ri Jesus rumal chi cdquixej quib chquiwéch ri qui
nimakil ri winak aj Israel.

14 Niq'uiajirinak chi c'u ri nimak'ij aretak ri
Jesus xoc bi pa ri nimalaj rachoch Dios, xuchaplej
c'u qui tijoxic ri winak. 15 Are c'u ri winak aj Israel
sibalaj tajin cdquicajmaj wa', xquibij: ¢Jas lo wa'
chi sibalaj q'uia retam we achi ri', man c'o td c'u
jawije' u tijom wi rib? —xecha'.

16 Ri Jesus xch'awic, xubij chque: Ri tijonic ri
quinya man wech ta in, xane rech ri Jun ri xin-
takow lok. 17 We c'o jun kas curayij u banic ri craj
ri Dios, ciretamaj na we ri nu tijonic kas cépe ruc'
ri Dios, o xak pa we wi quintzijonic. 18 Ri winak ri
xak pare wi cétzijonic, Xa are craj ri' chi cdnimarisax
u k'ij cumal ri winak. Jachin c'u ri craj chi are
cénimarisax u k'ij ri xtakow lok, cubijj ri' ri kas tzij,
man are ta jun banal tzij, —xcha chque.

19 ;A mat kas tzij chi ri ka mam Moisés xuya ri
Pixab chech alak? Pune je ri', man c'o td c'u jun
chech alak ri cunimaj ri Pixab ri'. ¢Jas che caj alak
quincimisaj alak? —xcha chque.

20 Ri winak xech'awic, xquibij: jXa c'o jun itzel
espiritu chawe! ¢Jachin lo ri craj catcdmisanic? —
xecha che.

21 Ri Jesus xubij chque: Xa ruc' jun cajmabal
ri xinban pa ri k'ijj re uxlanem, ri alak sibalaj
cdcajman alak che. 22 Ri ka mam Moisés xu-

nak'atajisaj alak chucojic retal ri ojer trato.f Pune
ta ne man are ta ri are' xchapow lok u banic wa/,
Xane are quitijonic canrinan tat alak ojer. Ri alak
c'ut cacoj alak retal ri ojer trato che jun alaj ala
pune pa ri K'ij re uxlanem. 23 We c'u ri alak rumal
ri u nimaxic ri Pixab ri xutz'ibaj ri ka mam Moisés
cacoj alak retal ri ojer trato che ri ala pune pari
K'ij re uxlanem, ¢jas c'u che xpe oyowal alak chwe
in aretak xincunaj ronojel ru cuerpo jun achi pa
ri k'ij re uxlanem? —cécha'. 24 C'o jas mabij alak
chrij ri winak we utz cépetic 0 man utz ta cdpetic.
Aretak c'o jas cabij alak chrij jun winak chic, kas
chomaj na alak jas ri cdban alak, bana c'u alak wa'
ruc' jicomal.
Ri Jesus cubij jawije’ chi' petinak wiri Are’

25 Te c'u ri' jujun chque ri winak aj Jerusalén
xquichapla u ta'ic, xquibij: ¢A mat are wa' we achi
ri' ri tajin cdtzucuxic rech cicimisaxic? —quecha'.
26 Chiwilampe', cétzijon cuc' ri winak, man c'o ta
c'ujun c'o jas cubij che. ¢A xa ta c'u lo kas caquicoj
ri k'atal tak tzij chi we achi ri' are ri Cristo? —
quecha'. 27 Ri uj c'ut ketam jawije' petinak wi wa'
we achi ri'. Aretak c'ut cépe ri' ri Cristo, man c'o
td jun ri' etamaninak jawije' cipe wi, —xecha ri
winak.

28 Aretak ri Jesus, ri tajin cuya tijonic pa ri
nimalaj rachoch Dios, xuta wa' co xch'awic, xubij:
Cabij alak chi etam alak nu wéch, xukuje' chi etam

T 7:22 “Circuncision”: Chawila' Hechos 7:8, nota.

alak jawije’ chi’ quinpe wi. Man in petinak ta c'ut
xak pa we wi, xane in takom lok rumal ri Jun ri
kas jicom ranima'. Ri alak c'ut man etam ta alak u
waéch. 29 Ri in wetam u wéch rumal chi in petinak
ruc', xukuje' are ri Are' in takowinak lok, —xcha
chque.

30 Xcaj c'ut xquic'am bi pa che’, man c'o td c'u
jun xchapowic rumal chi méja' curik ru k'ij. 31 E
q'uia c'ut xecojon che, xquibij c'ut: Aretak cépe ri
Cristo, ¢a cuban ta c'ulo mas cajmabal tak etal chic
chuwaéch ri u banom we achi ri'? —xecha'.

Ri tata'ib fariseos cdquitak u c'amic biri Jesus pa
che’

32 Ri tata'ib fariseos xquita ri céquibij ri winak
chrij ri Jesus. Xa je ri' ri e are' cuc' ri qui nimakil
sacerdotest xequitak bi jujun chajinelab re ri ni-
malaj rachoch Dios chuc'amic bi ri Jesus pa che'.
33 Te ri' xubij ri Jesus: Xak quieb oxib k'ij chic
quinc'oji na uc' alak, te c'u ri' quintzelej na ruc' ri
xintakow lok. 34Ri alak quintzucuj na alak, man
quinrik t4 chi c'u alak rumal chi man cécowin ta
alak copan alak chila' jawije' ri quinec'ol wi in, —
xcha chque.

35 Ri qui nimakil ri winak aj Israel c'ut,
Xqulchaple] u ta'ic chbil tak qu1b xquibij: ¢Jawije’
ta c'u que' wi wa' we achi ri' chi man cu]cowm ta
uj quekarika'? ;A xa ta c'ulo que' cuc' ri winak aj
Israel ri e jabuninak chquixol ri winak aj Grecia
che qui tijoxic ri winak aj Grecia? 36 ;Jas quel
cubij wa' ri xubij chke: “Quintzucuj na alak, man

I 7:32 “Sacerdote aj Israel”: Chawila' ri San Lucas 1:8, xukuje' ri
Diccionario, q'uishal re we Nuevo Testamento.

quinrik t4 chi c'u alak rumal chi man cécowin ta
alak copan alak chila' jawije' ri quinec'ol wi”?
—xchari',—xecha'.

RiKajaw Jesus cubij chiAreje'tanejoronricuya
c'aslemal
37Pari q'uisbal k'ij re ri nimak'ij, ri K'ij ri sibalaj
nim na u banic, ri Jesus xtaq'ui ak'anok chquixol
ri winak, co xch'awic, xubij: We c'o jun cachaki'j u
chi’, chpet wuc', chutija u joron. 38]Je'jas ri cubij
ru Lok’ Pixab ri Dios ri Tz'ibtalic: Jachin ri cdcojon
chwe, cdq'uiy nalok paranima'joronricuya rikas
c'aslemal, —céacha',—xchariJesus chque ri winak.
39Ri Jesus c'ut, are tajin cdch'aw chrij ri Lok'alaj
Espiritu ri cdquic'am na ri winak ri quecojon che
ri Are'. Madja' c'u cdyi' lok ri Lok'alaj Espiritu
rumal chi méja' catzelej ri Jesus chila' chicaj rech
cénimarisax u K'ij.

Riwinak jalajoj ri ciiquichomaj chrij ri Jests

40 Jujun chque ri winak, aretak xquita ri xubij
ri Jesus, xquibij: Kas tzij we achi ri' are wa' ri
k'alajisal re ru Lok’ Pixab ri Dios ri cébixic chi cépe
na, —xecha'.

41 Niq'uiaj chic xquibij: Are wa' ri Cristo, —
xecha'.

Niq'uiaj chi c'ut xquibij: ¢A xa ta c'ulo pa Galilea
cdpe wi ri Cristo? 42 Ru Lok' Pixab ri Dios ri
Tz'ibtalic cubij chi ri Cristo rajwaxic chquixol ri
rachalaxicri ka mam David ri nim takanel cdpe wi
na. Pa Belén c'ut cdpe wina, ri tinimit ri xc'oji wiri
ka mam David, —xecha'.

43Je c'u ri' ri winak xquitasala quib rumal rech
ri Jesus. 44 E c'o jujun ri xcaj xquic'am bi pa che’,
man c'o ta c'u jun xchapowic.

Ri k'atal tak tzij man quecojon td che ri Jesus

45Xetzelej c'urichajinelab reri nimalajrachoch
Dios, xeopan chila'jawije'e c'owiritata'ib fariseos
xukuje' ri qui nimakil ri sacerdotes. Ri e are' c'ut
xquita' chque: ¢Jas che man xic'am ta lok ri Jesus?
—xXxecha'.

46 Ri chajinelab xech'awic, xquibij: iMan c'o ta
jun achi ka tom je' cétzijonic jas ri cdtzijon ri achi
ri'l —xecha'.

47 Are c'u ri tata'ib fariseos xquibij chque Ri
ix xukuje’ xa xiya iwib pa subic. 48 ;A c'o pulo
jun chque ri ka nimakil ri c010n1nak che, o jun ne
chque ri tata'ib fariseos? {Man c'o taj! —Xxecha'.
49 Xquiq'uidk itzel tzij pa qui wi', xquibij: jWe
winak ri' man quetam ta ri Pixab! —xecha chque.

50 Are c'u ri tat Nicodemo ri Xopan ruc' ri Jesus
chak'ab, are jun chque ri tata'ib fariseos. Xubij
c'u chque: 51 Ri ka Pixab cubij chi man cuya' taj
cakak'at tzij puwi' jun winak chi céc'gjisax u wach
we tamat nabe cdkata najasri cubij che retamaxic
jas riu banom, —xcha chque.

52 Te ri' Xxech'aw ri e are', xquibij che ri tat
Nicodemo: E c'urilal, ;alal aj Galilea xukuje'? —
xecha che. Na'l siq'ujj la ru Lok’ Pixab ri Dios ri
Tz'ibtalic, quil c'unala chiman c'o td jun k'alajisal
re ru Lok' Pixab ri Dios ri petinak pa Galilea, —
xecha che.

53 Chquijujunal c'ut xebe' cho tak cachoch.

8

Waral cdkil wi ri ixok ri xuban ri nimalaj mac
chrijrirachajil

1 Are c'uri Jesus xe' pa ri nimalaj juyub ri cabix
“Olivos” che. 2 Aretak xsakir chucab K'ij, ri Jesus
xtzelej lok, xe' pa ri nimalaj rachoch Dios. Conojel
ri winak xquimulij quib ruc'. Ri Are' c'ut xt'uyi'c,
xuchaplej qui tijoxic. 3Teri'ritijonelab re ri Pixab
xukuje' ri tata'ib fariseos xquic'am lok jun ixok ri
xquiriko tajin cubanri nimalaj macridwasubanic
chrij ri rachajil. Xquiya c'u chquixol ri winakri e
c'o chila'. 4Xquibij c'u che ri Jesus: Ajtij, we ixok
ri" xriktajic tajin cuban ri nimalaj mac ri dwas u
banic chrij ri rachajil. 5 Ri Pixab ri xutz'ibaj ri ka
mam Moisés cubij chi rajwaxic cdkacdmisaj chabaj
jun ixok rije' cuban wa'. E rilal, ¢jas c'u cabij la?
—xecha che.

6Xquibij wa' che xak rech cédkaj pa quik'ab, je c'u
ri' quecowinic cédquibij chi c'o u mac ri Jesus. Are
c'u ri Jesus xa xpachi'c, xuchaplej tz'ibanic cho ri
ulew ruc' ri u wi' u k'ab. 7Xquitakej c'u u c'otic u
chi'riJesus. Xa jeri'ri Are' xujicomaj rib, Xxubij c'u
chque: Apachin chech alak ri man c'o td u mac,
chuq'uidka ri nabe abaj chrij we ixok ri', —xcha
chque.

8 Xpachi chi jumul ri Jesus, xutakej tz'ibanic
cho ri ulew. 9 Aretak c'ut xquita ri xubij ri Jesus,
xquina' quib pa canima' chi c'o qui mac. Chqui-
jujunal c'ut xquichap elem bic. Nabe xebel bi ri
ri'jab. Aretak conojel e elinak chi bic, xak xuwi
chi ri Jesus c'o canok ruc' ri ixok ri canajinak can
chila'. 10 Te ri' ri Jesus xujicomaj rib. Man c'o ta

c'u jun xrilo, xane xak xuwi ri ixok. Ri Are' xubij
che: Nan, ¢jawije' e c'o wi ri cdquibij chi c'o mac la?
¢(Amat c'ojun xcanaj can chuk'atic tzij puwi' la chi
cac'djisax wich la? —xcha che.

11 Ri ixok xubij che ri Jesus: Man c'o ta jun, Tat,
—=xcha che.

Are c'u ri Jesus xubij che: Ri in xukuje' man
quink'at ta tzij puwi' la chi céc'djisax wéch la. 0j
ba'la chanim, midmacun chi c'ula! —xcha che.

RiJesusareje'jas jun candelaricuya sakil chque
riwinak cho ruwdchulew o .
12 Xtzijon chi jumul ri Jesus cuc' ri winak, xubij

chque: Inri', ri in quinya sakil chque ri winak cho
ruwdchulew. Jachin ri cdpe wuc', cic'oji na ri sakil
ruc' ri cuya c'aslemal, man cdbin ta chi c'u pa ri
k'ekum, —xcha chque.

13 Te ri' ri tata'ib fariseos xquibij che ri Jesus: Ri
lal xak tuquiel la tajin cdk'alajisaj 1a ri utz chij ib la.
Rumal ri' ri tajin cék'alajisaj la man c'o ta u patdn,
—xecha che.

14 Ri Jesus xch'awic, xubij chque: Ri tajin
quink'alajisaj chwij in, kas tzij c'o u patin, pune
xak nu tuquiel quink'alajisaj ri utz chwij chbil
wib. Wetam c'ut jawije' ri in petinak wi, xukuje'
jawije' ri quine' wi. Ri alak c'ut man etam ta alak
jawije' ri quinpe wi, man etam td c'u alak jawije’
ri quine' wi. 15Ri alak je' cék'atow tzij alak jas ri
quek'atow tzij ri winak ajuwéchulew. Ri in c'ut
man quink'at ta tzij puwi' jachin jun. 16 We c'u
quink'at tzij, jicom quinban chuk'atic tzij. Je ri',
rumal chi man xak td nu tuquiel quink'at tzij, xane
ri nu Tat ri xintakow lok Are cuk'at tzij junam
wuc'. 17PariPixab alak tz'ibtal wi chi aretak quieb

winak junam ri céquibij chrij ri xquilo o chrij ri
Xquito, rajwaxic ri' cicojic chi kas tzij ri caquibij.
18Riin c'ut quink'alajisaj rikas tzij chwij chbil wib,
xukuje' ri nu Tat ri xintakow lok cuk'alajisaj ri kas
tzij chwij, —xcha ri Jesus chque.

19 Te ri' ri tata'ib fariseos xquita' che ri Jesus:
¢Jawije' c'o wiri tat la? —xecha che.

Ri Jesus xch'awic, xubij chque: Ri alak man kas
ta etam alak nu wich, xukuje' man etam ta alak u
wach ri nu Tat. We ta kas etam alak nu wéch in,
etam ta alak u wéch ri' ri nu Tat xukuje', —xcha
chque.

20 Ri Jesus xubij wa' we tzij ri' aretak tajin cuya
tjjonic pa ri nimalaj rachoch Dios chunakaj ri
c'olibalre takricuchuj. Manc'otd c'ujunxc'amow
bipa che' rumal chi mdja' curik ru k'ij.

Ri Jests cubij chiri Are' are ajchila’ chicaj

21Ri Jesus xch'aw chi jumul, xubij chque: Ri in
quine'c. Ri alak c'ut quintzucuj na alak. Pa ri mac
alak c'ut cicim wi alak, rumal chi man cacowin ta
alak que' alak chila' jawije' ri quine' wi, —xcha
chque.

22 Te ri' ri winak aj Israel xquibij: ¢A xa ta lo
cucdmisaj rib, rumal c'u ri' cubij chi man cujcowin
taj cuje’ chila' jawije' ri que' wi? —xecharie are'.

23 Te ri' xubij ri Jesus chque: Ri alak, xak alak
ajwaral, are c'u ri in chila' chicaj quinpe wi. Ri
alak, xak alak ajuwdchulew. Are c'u ri in man in
ajuwéchulew taj. 24 Rumal ri' xinbij chech alak chi
pa ri mac alak cdcam wi alak. Rumal chi we man
cécojtaalak chiinri'ritajin quinbij, parimacalak
cdcdm wina alak, —xcha chque.

25Te ri' xquita' che ri Jesus, xquibij: ¢Jachin c'u ri
lal? —xecha che.

Ri Jesus xch'awic, xubij chque: Ojer ri' nu bim
chech alak jachin ri in, —xcha chque. 26 Q'uia
ri cwaj quinbij chech alak chrij ri tajin quinwilo
chuk'atic tzij chrij ri cdban alak. Are c'u ri xin-
takow lok cubij ri kas tzij. Ri in c'ut, jachique ri
nu tom chuchi' ri Are’, are wa' ri quinbij chque ri
winak ajuwdchulew, —xcha chque.

27Ri e are' c'ut man xquich'ob taj chi ri Jesus are
tajin céch'aw chrij ri ka Tat chila' chicaj. 28 Rumal
ri' xubij chque: Aretak ri in, in ri' ri Ralc'ual ri
Dios ri Kas Winak, quinyac na chicaj umal alak
chquiwéch ri winak, quetamaj c'u na alak chi In
Ri'. Man c'o td c'ujas quinbano xak pa we wi, xane
xak xuwi quinbijriu c'utumrika Tat chnuwéach, —
xcha chque. 29 Are c'u ri xintakow lok c'o wuc' in.
Ri nu Tat man in u yo'm téd can nu tuquiel rumal
chi amak'el ronojel k'ij are quinban ri utz cdril wi
ri Are',—xcha chque ri winak aj Israel.

30 Aretak ri Jesus xubij wa' we tzij ri', e q'uia
xecojon cheri Are'.

Ru C'ojolri Dios cujresaj puk'ab riltzel

31 Xubij c'u ri Jesus chque ri winak aj Israel ri
xecojon che: We ri alak cdtakej alak u banic ri nu
bim chech alak, kas tzij alak nu tijoxelab, —xcha
chque. 32Quetamaj cu na alak ri kas tzij, ri kas tzij
c'ut cubano chi tzokopital chi alak, —xcha chque.

33Ri winak aj Israel xech'awic, xquibij: Ri uj are
ka mam ri Abraham ojer, man uj cojom ta c'u xak
che paténilre jun winak. ¢Jaslowa' chi cébijla chke
chi cujtzokopitaj na? —xecha che.

34 Ri Jesus xubij chque: Kas tzij quinbij chech
alak chi conojel ri quemacunic e cojom ri' che
paténil tak re ri mac. 35 Jun ri cojom che paténinel
man are ta kas ajpaja. Are c'uriuc'ojolrirajaw ja
kas ajpaja ri' amak'el ronojel k'ij. 3¢ Je c'u ri', we ri
in, in u C'ojol ri Dios quintzokopin chech alak, kas
tzij ri' chi tzokopital chi alak, —xcha chque. 37 Ri
in wetam chiri mam alak are ri Abraham ojer. Caj
c'u alak quincémisaj alak rumal chi man cdcoj ta
alak ri quinbij chech alak. 38 Ri in are quinbij ri

u c'utum ri nu Tat chnuwéch. Are c'uri alak are
caban alak jachique ri bim chech alak rumal ri tat

alak, —xcha ri Jesus chque.

39Ri e are' xech'awic, xquibij: Ri ka tat uj are ri
ka mam Abraham ojer,—xecha'.

Ri Jesus xubij chque: We ta kas tzij are tat alak
ri ka mam Abraham, are ta cdban alak ri' jas ri
xuban ri are'. 40 Pune nu bim ri kas tzij chech
alak ri u c'utum ri Dios chnuwaéch, ri alak caj alak
quincémisaj alak. Ri ka mam Abraham man c'o ta
jumul ri je' xuban wa'. 41 Ri alak c'ut je' caban alak
jas ri cuban ri tat alak, —xcha ri Jesus chque.

Ri e are' c'ut xquibij che: Ri uj, man uj
alc'ualaxelab taj ri mat k'alaj u wéach ka tat. Ri ka
Tat xa jun c'olic, are c'u ri Dios, —xecha'.

42 Ri Jesus c'ut xubij chque: We ta kas tzij chi ri
Dios are Tat alak, quinaj ta alak ri' rumal chi ri
in ruc' ri Dios in petinak wi, waral c'ut in c'o wi.
Man in petinak taj xak pa we wi, xane are ri Dios
xintakow lok. 43 ;Jas che ri alak man cécowin ta
alak chuch'obic ri quinbij? Xa rumal chi man caj
ta alak catatabej alak ri nu tzij. 44 Ri tat alak are
ri Itzel. Ri alak, alak rech ri are’, are c'u caj alak

cadban alak jachique ri craj ri are'. Ri Itzel are jun
camisanel ojer lok. Ri are' man cuban té ri kas tzij,
man cubij ta c'u ri kas tzij. Aretak cuban tzij, are
cubij ri u banic ri are'. Are jun banal tzij, qui tat
c'ut ri banal tak tzij. 45 Ri in c'ut quinbij ri kas tzij,
rumal c'u ri' ri alak man cécoj ta alak ri nu tzij.
46 ;Jachin chech alak cécowinic cuk'alajisaj chi kas
tzij c'o mac nu banom? We c'u quinbij ri kas tzij,
¢jas c'uche man cécoj td alak ri quinbij? 47 Apachin
ri rech ri Dios cutatabej ri' ru Tzij ri Dios. Are c'u
ri alak man alak ta rech ri Dios. Rumal ri' man caj
ta alak catatabej alak ru Tzij ri Dios, —xchari Jesus
chque ri winak aj Israel.

Waral cdkil wi chiri Cristo c'o chic mdjok cdic'oji ri
Abraham

48 Ri winak aj Israel xquibij che ri Jesus: Kas tzij
ri xkabij aretak xkabij chi rilal, xa lal aj Samaria,”
Xukuje' chi ri lal c'o jun itzel espiritu che la, —
xecha cheri Jesus.

49 Ri Jesus xch'awic, xubij chque: Man c'o ta
jun itzel espiritu chwe. Ri tajin quinbano, xa tajin
quinya uKk'ijrinu Tat, are c'urialak xa quesaj alak
nu q'uixbal. 50Ri in c'ut man cwaj taj chi cdyi' nu
K'ij, pune tane c'o Junri craj chi cayi' nu Kk'ij, cuk'at
c'u na tzij ri Are' pa qui wi' ri cdquetzelaj nu wéch.
51Kas tzij quinbij chech alak chi jachin ri cunimaj
ri quinbij, man cdcdm ta na ri are', —xcha chque.

52 Te ri' ri winak aj Israel xech'awic, xquibij:
Céamic kas xel chi sak chkawéch chi xa c'o jun itzel

8:48 Ri winak aj Israel sibalaj xquetzelaj qui wéch ri winak aj
Samaria. Ri u bixic ri tzij ri', “xa lal aj Samaria”, che jun winak are
junam ruc' ru q'uidkic itzel tzij puwi'.

espiritu che la, —xecha che ri Jesus. Ri ka mam
Abraham, xukuje' conojel ri k'alajisal tak re ru
Lok’ Pixab ri Dios xecamic, te c'uri' cabijla: “Jachin
ri cunimaj ri quinbij man cicim taj,” —cécha la.
53 ¢A lal ta c'ut nim na ri k'ij la chuwéch ri ka
mam Abraham? Ri are' xcdmic, Xukuje' xecdm ri
k'alajisal tak re ru Lok’ Pixab ri Dios. ¢Jachin ta c'u
rilal ri cdban che ib la? —xecha che.

54 Ri Jesus xch'awic, xubij chque: We ta xak in
quinya nu k'ij chbil wib, man c'o td u paténri'. Are
c'u ri cdyo'w nu Kk'ij are ri nu Tat, ri cabij alak chi
are Dios alak. 55Ri alak c'ut man etamam ta alak
u wdch. Ri in kas tzij wetam u wach. We ta quinbij
chi man wetam té u wéch, in banal tzij tari' je' jas
rialak. Riin c'ut kas tzij wetam u wéch, quinnimaj
c'ut ri cubij. 56 Ri Abraham ri mam alak xquicotic
aretak xuto chi céril na ri nu k'ij. Xril c'ut, kas c'u
xquicotic, —xcha chque.

S7Riwinak aj Israel xquibij che riJesus: Mdja' ne
niq'uiaj ciento junab la, te c'uri' cabijla chixillau
wadch ri ka mam Abraham, —xecha che.

58 RiJesus xch'awic, xubij: Kas tzij quinbij chech
alak chi ri in, in c'o chic ojer, c'd@ madjok cdc'oji ri
Abraham, —xcha chque ri winak aj Israel.

59Xepe c'uriwinak aj Israel, xquic'am abaj rech
cdquiq'uidk chrij ri Jesus. Ri Are' c'ut, xucu' rib
chquiwdch, xel lok pa ri nimalaj rachoch Dios,
xoc'ow chquixol ri winak, xe'c.

9

Ri Jesus cucunaj jun achi ri moy tzaretak xil u
wdch

1Ri Jesus benak pa ri be aretak xril jun achi ri
moy tzaretak xil u wach. 2Ru tijoxelab xquita' che
riJesus: Ajtij, —xecha che. ¢Jas che moy we achi ri'
tzaretak xil u wéch? A Xxa rumal ri qui mac runan
u tat o xa rumal ru mac ri are'? —xecha che.

3RiJesus xubijchque: Manrumal tdrechrumac
ri are', man rumal ta c'u rech ri qui mac ru nan u
tat, xane rech rumal ri are' cdk'alajin ri cacowin ri
Dios chubanic,—xcha chque. 4Chanimri'ric'ona
rik'ij, rajwaxic chi quinban na ri xintak chubanic

rumal ri xintakow lok. Coc c'u na ri ak'ab aretak
man c'o ta chi jun cécowinic céchacunic. > Pa tak we

K'ij ri' aretak in c'o cho ruwéchulew, ri in quinya
sakil chque ri winak ajuwéchulew, —xcha ri Jesus
chque ru tijoxelab.

6 Aretak xbitaj wa' we tzij ri' rumal ri Jesus,
xutzak u chub pulew, xuban jubik' xok'ol ruc' ru
chub, xubil c'u chrij tak ru wak'ach ri moy. 7 Te
c'u ri' xubij che: j0j la! Ch'aja la ri wéch la pari
atinibal ri cabix “Siloé” che. (We bi'aj ri' quel cubij
“Takom”.)

Ri moy achi xe'c, xuch'aj ru wach. Aretak xtzelej
lok, xcowinic xca'y chic. & Are c'u ri u c'ul tak
ja, xukuje' ri winak ri quetamam u wéch chi moy
nabe, xquibij: ¢A mat are wa' we achi ri' ri cat'uyi
chi' tak ri be chuta'ic u limosna? —xecha'.

9Jujun xquibij: Je', are wa',—xecha'.

Niq'uiaj chic xquibij: Man are taj. Xak c'ujunam
quel ruc', —xecha'.

Are c'u ri achi ri moy can nabe xubij: Je', in i,
—xcha chque ri winak.

10 Te ri' ri winak xquita' che ri achi: ¢Jas lo wa'
chi catcowin chic catca'yic? —xecha che.

11 Ri are' xch'awic, xubij chque: Ri achi ri Jesus
u bi' xuban jubik' xok'ol, xubil chrij tak ri nu
wak'dch, te c'u ri' xubij chwe: “Ojla chi' ri atinibal
ri cabix “Siloé” che, ch'aja la ri wéch la chila',” —
xcha chwe. Xine' c'ut. Aretak xch'ajtaj ri nu wéch,
xincowinic xinca'yic, —xcha chque.

12Te ri' ri winak xquibij: ¢Jawije' c'owiriachiri'?
—xecha che.

Ri are' xubij chque: Man wetam taj, —xcha
chque.

Ri tata'ib fariseos cdquic'ot u chi' ri moy achi ri
xutziric
13 Te ri' xquic'am bi ri achi ri moy can nabe,
xequiya chquiwdch ri tata'ib fariseos. 14 Are c'u
jun K'ij re uxlanem aretak ri Jesus xuban ri jubik’
xok'ol, xucunaj ri achi ri moy. 15Ri tata'ib fariseos
xukuje' xquita' che riachi chijaslowa'chicéacowin
chic céca'yic. Ri are' xubij chque: Xubil xok'ol chrij
tak ri nu wak'dch, te c'u ri' xinch'aj ri nu wéch.
Quinca'y chi c'u cdmic, —xcha chque.
16 Te ri' jujun chque ri tata'ib fariseos xquibij:

Ri achi ri xbanow wa' we cunanic ri' man rech
ta ri Dios, rumal chi man nim t4 céaril wi ri k'ij re

uxlanem, —xecha'.

Niq‘uiaj chi c'ut xquibij: ¢Jas ta c'u lo wa' chi
cacowinic cuban tak we cajmabal etal ri' we ta kas
tzij ajmac? —xecha'.

Je r1' chi man xjunamataj ta ri qui chomanic,
xquitasala c'u quib. 17 Xquita' chi c'u jumul che ri
achi ri moy can nabe: E ri at, ¢jas cabij at chrij ri
achiri xcunan ra wak'dch? —xecha che.

Ri are' c'ut xubij: Ri in quinbij chi are jun
k'alajisal re ru Lok’ Pixab ri Dios, —xcha chque.

18 Are c'u ri winak aj Israel man xquicoj taj chi
riachiri'are wa'ri moy can nabe, cdmic c'ut cca'y
chic. C'ate'xquicojo aretak xesiq'uixnalokrunan
u tat ri achi ri xcunatajic. 19 Xquita' c'u chque: ¢A
are wa' ri alc'ual alak ri cdabij alak chi moy xil u
Wiéch? ¢Jas lo wa' chi cdmic cdcowin chic céca'yic? —
xecha chque.

20Ru nan u tat xech'awic, xquibij: Ketam chi are
wa' ri kalc'ual ri moy xil u wéach. 21 Man ketam
té c'ut jas wa' chi cdmic cécowin chic céca'yic, man
ketam ta c'u jachin ri xcunan ru wak'ach. Ta' alak
cheriare'. Achi chiya', cubij c'u na chech alak jas
wa' chi cacowin chic céca'yic, —xecha chque.

22 Je wa' xquibij ru nan u tat rumal chi xa
xXquixej quib chquiwachriwinak aj Israel. Rie are'
c'ut qui chomam chic junam chi jachin ri cucojo
chiriJesus are ri Cristo cdquesajna biparirachoch
Dios. 23Rumal ri' ru nan u tat ri achi ri xcunax ru
wak'dch xquibij: “Ta’ alak cheriare'. Achichiya',”
—xXxechari'.

24 Te c'u ri' ri winak aj Israel xquisiquij chi
jumul ri achi ri moy can nabe, xquibij che: Chabij
ba'ri kas tzij chke chuwach ri Dios. Ri uj ketam chi
riachiri' are jun ajmac, —xecha che.

25 Ri achi xch'awic, xubij chque: Ri in man
wetam taj we are jun ajmac o man are taj, Xuwi
wetam chi nabe canok in moy, cdmic c'ut quinca'y
chic, —xcha chque.

26 Xquita' chi c'u jumul che: ¢jas xuban chawe?
¢Jas Xuban chucunaxic ri a wak'ach? —xecha che.
27X ch'aw riachi, xubij chque: Xinbij chech alak,
rialak c'ut xa man céata ta alak. ¢Jas che caj alak chi

quinbij wa' jumul chic? ;A xa caj alak coc alak che
u tijoxel? —xcha chque.

28 Teri'ri e are' xquitze'j u wach, xquibij c'u che:
Ri at, at jun ruc' we achi ri', are c'u ri uj, uj jun
ruc' ri ka mam Moisés. 29 Ri uj ketam chi ri Dios

xch'aw ruc' ri ka mam Moisés. Are c'u we achi ri'
man ketam taj jawije' ri cdpe wi, —xecha che.

30 Ri achi c'ut xch'awic, xubij chque: jCo'l ta ne
ri'l Ri alak man etam ta alak jawije' cdpe wi, ri
in c'ut xucunaj ri nu wak'dch. 31 Kas ketam chi
ri Dios man cuta ta ri qui tz'onobal tok'ob ri aj-
maquib, xuwi cuta ri qui tz'onobal tok'ob ri winak
ri quek'ijilan che, ri cdca'n ru rayibal. 32 Man
c'o t4 jumul ka tom cdbixic chi c'o jun cdcowin
chucunaxic ru wak'dch jun achi ri moy xil u wéch.
33We ta ri achi ri' mat ruc' ri Dios petinak wi, mat
c'ojas cacowin ri' chubanic, —xcha chque.

34Te ri' xquibij che: Ri at, xa at ajmac xil a wach.
¢A are cawaj cujatijoj? —xecha che.

Xquesaj c'u bic pa rirachoch Dios.

E c'oriqueca'yic ri e moy chuwdch ri Dios

35 Ri Jesus xretamaj chi xesax bic ri achi ri moy
can nabe. Aretak ri Jesus xuriko, xubij che: ¢A
cacojon la che ru C'ojol ri Dios? —xcha che.

36 Ri achi xubij che: Tat, bij la chwe jachin ri'
rech riin quincojon che, —xcha che.

37RiJesus xch'awic, xubij che: Ilom chila u wéch
wa'. In ri', ri tajin quintzijon uc' la, —xcha che.

38Te c'uri' ri achi xxuqui chuwéch ri Jesus, xubij
che: Quincojon che la, Kajaw, —xcha che.

39 Xubij c'u ri Jesus: Ri in, in petinak cho
ruwdachulew chuk'atic tzij, rech ri moyab céjaktaj

ri qui wak'ach, xukuje' rech ri queca'yic quecanaj
moy, —xcha'.

40 Te ri' jujun chque ri tata'ib fariseos ri e c'o
chila’ ruc' ri Are’, aretak xquita ri xubij ri Jesus,
xquibij che: ¢A uj moy ta c'ulo uj xukuje'? —xecha
che.

41 Ri Jesus xch'awic, xubij chque: We ta alak
moy, mat c'o mac alak ri'. Rumal c'u rech chi cébij
alak chi céca'y alak, c'o mac alak, —xcha ri Jesus
chque.

10

Waral cikil wiri c'utbal chrij ri qui corral chij

1Kas tzij quinbij chech alak chi jachin riman coc
ta bi chuchi' ri qui corral ri chij, Xxane xa cutzucuj
jawije' cunim wi bi rib, ri achi ri' xa jun elak'om,
jun t'orinel. 2 Are c'u ri coc bi chuchi' ri corral
are ajyuk' ri', ri chajil que ri chij. 3 Ri chajil u chi’
ri corral cujak ri' chuwéch rech coquic. Ri chij
c'ut Céquich‘ob u wach aretak cach'awic. Ri ajyuk’
queusiq’ u1] ru chij chquijujunal ruc’ ri qui bi,
queresajc'ubiparicorral. 4Aretak eresam chi bic
conojel ri chij pa ri corral, cdnabej bi chquiwéch,
are c'u ri chij queteri bi chrij rumal chi cdquich'ob
u wach aretak cdch'awic. > Man queteri ta c'u chrij
jun winak ri man quetam td u wéach, Xxane xa
queanimaj chuwéach rumal chi man céquich'ob taj
aretak cdch'aw jun winak riman quetam t4 u wéch,
—xcha ri Jesus chque ri winak aj Israel.

6Ri Jesus xucoj wa' we c'utbal ri' chquiwéch, ri e
are' c'ut man xquich'ob taj jas ri xraj xubij chque.

Waral cikil wi chiri Jesus are ri Utzalaj Ajyuk’

7Te ri' ri Jesus xubij chi jumul chque: Kas tzij
quinbij chech alak. Ri in, in ru chi' ri corral
ri queboc wi bi ri chij. 8 Conojel ri nabe xebul
chnuwadch in, e elak'omab ri', e t'orinelab. Ri chij
c'ut man xquitatabej taj ri xquibij. 9Riin, in ru chi’'
ri corral. Jachin ri wumal in coc pa ri corral curik
ru tobanic ri Dios. Ri winak ri' junam ruc' jun chij
ri coc pa ri corral, te c'u ri' quel bic, curik utzalaj
echa'.

10 Ri elak'om xuwi petinak rech querelak'aj bi
ri chij, queucdmisaj, cusach qui wéch. Ri in c'ut
in petinak chuya'ic qui c'aslemal, rech c'o qui
c'aslemal ri kas utz na. 11 In ri' ri utzalaj ajyuk’. Ri
utzalaj ajyuk’ cuya ru c'aslemal pa camical rumal
quech ri chij. 12 Are c'u ri ajyuk' ri xuwi cuchomaj
ri tojbal re, aretak cérilo cépe ri utiw, queuya can
ri chij, canimajic. Je ri' cubano rumal chi man are
ta kas cajyuk'richij, xukuje'ri chijman erech tari
are'. Cdpe c'uri utiw queuchap ri chij, queujabuj.
I3Riachiri' canimajic rumal chi xuwi cuchomaj ri
tojbal re. Man querilij ta ri chij.

14In ri' ri utzalaj ajyuk’, wetam qui wéch ri nu
chij, xukuje' ri e are' quetam nu wéch in. 15Je' jas
ri nu Tat retam nu wach in, ri in xukuje' wetam
u wach ri nu Tat. Quinya c'u ri nu c'aslemal pa
cdmical rumal quech ri chij. 16 Xukuje' e c'o chi
niq'uiaj nu chij ri man e c'o td pa we corral ri'".
Rajwaxic c'ut queinc'ama nalok xukuje'. Ri chij ri'
cdquinimaj na ri quinbij. Xa c'u jumulaj chij céc'oji
na, xukuje' xa jun ri cajyuk’.

17 Ri ka Tat quinraj in rumal chi quinya ri nu
c'aslemal pa camical, quinc'astaj chi c'u na rech
cac'ojichicrinuc'aslemal. 18 Man c'o td jun quesan

ri nu c'aslemal chwe, xane ri in pa wanima' cape
wiquinyarinuc'aslemal. Panuk'abc'owiruya'ic
rinu c'aslemal, xukuje' pa nu k'ab c'owiru c'amic
jumul chic. Are wa' ri xintak wi rumal ri nu Tat,
—xcha riJesus.

19 Aretak ri winak aj Israel xquita wa' we tzij
ri', xquichapla u tasic quib jumul chic. 20 E
q'uia chque xquibij: ¢Jas che catatabej alak ri cu-
bij? We achi ri' c'o jun itzel espiritu che, xukuje'
ch'ujarinak wa', —xecha'.

21 Niq'uiaj chi c'ut xquibij: Man c'o td jun winak
ri c'o jun itzel espiritu che ri je' catzijon wa' we
ri'. ¢A cacowin pu lo jun itzel espiritu cujak ri qui
wak'dch ri moyab? —xecha'. jMan cuya' taj! —
xechari'.

Riwinak aj Israel man quecojon td che ri Jesus

22 Pa tak ri k'jj ri' xurik ri k'alaj. Are chi' tajin
caban ri nimak'ij pa ri tinimit Jerusalén, natabal re
ri K'ij ri xq'uis u yaquic ri nimalaj rachoch Dios,
xjach c'upuk'abriDios. 23RiJesus tajin cdwacat pa
ri nlmala] rachoch Dios, pa rirakan ja re Salomon.
24 Xepe c'u ri winak aj Israel xquimulij quib chrij,
xquibij che: ¢C'd jampa' cujya la pa sak? We lal ri'
ri Cristo, bij ba' la ri kas tzij cAdmic, —xecha che.

25Ri Jesus xch'awic, xubij chque: Ya nu bim chic.
Ri alak c'ut man cécoj ta alak ri xinbij. Ronojelriu
takom ri nu Tat chwe chi quinbano, are cac'utuw
na ruc' sakil. 26 Ri alak c'ut man cécojon ta alak
rumal chi ri alak man jun ta cuc' ri nu chij, jas ri
xinbij chech alak nabe. 27 Ri nu chij quetam nu
wadch aretak quinch'awic. Ri in xukuje' wetam qui
waéch, queteri c'u chwij. 28 Ri in quinya c'aslemal

chque ri man c'o td u q'uisic. Man césach ta qui
wadch, man c'o td c'u jachin queesan pa nu k'ab.
29Rinu Tat, ri nim na u k'ij chquiwéch conojel, are
ri xeyo'w chwe. Man c'o td c'u jachin jun queesan
puk'abri Are'. 30Ri in, xukuje' ri nu Tat, xa uj jun,
—=xcha chque.

31 Te ri' ri winak aj Israel jumul chic xquic'am
abaj rech cdquiq'uidk chrij ri Jesus. 32 Ri Jesus xubij
chque: Q'uia u wach utzil nu banom chuwéach
alak rumal ru chuk'ab ri nu Tat. ;Rumal c'u
jachique chque we utzil ri nu banom quinq'uidk
alak chabaj? —xcha chque.

33 Ri winak aj Israel xech'awic, xquibij: Man
cékaq'uidk ta la chabaj rumal jun chque ri utzil ri
banom la, xane rumal chi bim la ri dwas u bixic
chrij ri Dios. Ri lal xak 1al jun achi, banom c'u ib
la chi lal Dios, —xecha che.

34 Ri Jesus c'ut xubij chque: Pa ri Pixab alak
tz'ibtal wi ri xubij ri Dios: “Ri ix, ix dioses,” —
cécha', —xcha ri Are'. 35 Ketam chi ri cubij ru
Lok' Pixabri Diosri Tz'ibtalic, man cuya' taj cisach
u wach. Ri Dios xubij “dios” chque ri winak ri
xecojon che ru Lok’ Pixab. 36 We ri Dios xinucha'
in, te c'u ri' xinutak lok cho we uwéchulew, ¢jas
lo wa' ri cabij alak chi nu bim ri dwas u bixic
chrij ri Dios rumal chi xinbij chi in u C'ojol ri
Dios? 37 We man quinbano jachique ri cuban ri
nu Tat, ri alak man rajwaxic taj cacojon alak chwe.
38 We c'u quinbano, pune ba' man céicojon ta alak
chwe, cojon ba' alak che ri quinbano rech je ri' kas
quetamaj alak, xukuje' cdcoj alak chi ri ka Tat c'o
pawanima' in, xukuje'riin, in c'o paranima'ri ka
Tat.

39 Jumul chic are ta xcaj xquic'am bi pa che'. Ri
Jesus c'ut xresaj rib pa qui k'ab.

40 Te ri' ri Jesus xe' jumul chic ch'dkdp che
ri nima' Jordan chrelbal k'jj jawije' ri xuban wi
kasna' ri tat Juan nabe, Xcanaj c'u chila'. 41 E q'uia
winak c'ut xebe' che rilic, xquibij c'ut: Kas tzij ri
tat Juan, pune man xuban td cajmabal tak etal,
ronojel ri xubij chrij we achi ri' are kas tzij, —

xecha'. ‘ o _
42E q'uia winak c'ut xecojon che ri Jesus chila'.

11

Waral cdikil wi ru cdmical ri tat Ldzaro

1 C'o jun achi yawab, Lazaro u bi, ri cépe pa ri
tinimit Betania, ri tinimit ri e jekel wiri nan Maria
xukuje' ri nan Marta ri ratz. 2 We nan Maria ri/,
ri ranab ri tat Lazaro ri yawab, are wa' ri xK'ijjow
ri c'oc'alaj aceite chrij ri rakan ri Kajaw Jesus,
ri xusu' c'u ruc' ru wi'. 3 We quieb ixokib ri' ri
cachalal quib, xquitak u bixic che ri Jesus: Kajaw,
ri Lazaro ri sibalaj utz la ruc', yawab ri are', —

xecha bic. o L .
4 Aretak xuta ri Jesus wa', xubij: Ri clmical ri

cuc'am lok we yabil ri' man are ta q'uisbal re ru
c'aslemal, xane xa rech cdk'alajinic chi nim u k'ij ri
Dios, xukuje' rech rumal we yabil ri' cic'utunic chi
nim u k'ij ru C'ojol ri Dios, —xcha'.

> Ri Jests, pune sibalaj lok' ri nan Marta
chuwaéch, xukuje' ru chak', xukuje' ri tat Lazaro,
6 aretak xbix che chi yawab ri tat Lazaro, Xcanaj na
can quieb k'ij chila' jawije'ri c'owi. 7 Te c'u ri' xubij
chque ru tijoxelab: Jo' chi jumul pa Judea, —xcha
chque.

8 Xquibij c'u ru tijoxelab che: Ajtij, mdja' naj ri'
ri winak aj Israel ri e c'o chila' Xxcaj xquicdmisaj la
che abaj. ¢Te ri' are caj la que' chi la jumul jela'?
—xecha che.

9 Ri Jesus xubij chque: ¢A mat cablajuj hora u
pam ri jun k'jj? We jun winak cabin pak'yj, man
catzak taj, rumal chi céril ru sakil ri K'ij ri céca'y
puwi' ruwéachulew. 10 We c'u ri winak chak'ab
cabinic, catzakic, rumal chi man c'o té ri sakil pa ru
be, —xcha chque.

11 Te c'u ri' xubij chiri Jesus chque: Ri tat Lazaro,
ri sibalaj uj utz ruc', xwaric, quine' c'ut quinc'asuj
na, —xcha chque.

12 Te ri' ri tijoxelab xquibij che ri Jesus: Kajaw,
we cdwaric quel cubij wa' chi cutzir na, —xecha

che.

13 Ri Jesus c'ut are tajin cubij chi ri tat Lazaro
Xcamic. Are c'u ri tijoxelab xquichomaj e are' chi
are tajin cubij ri waram ri cuban jun winak. 14 Te
ri' xubij ri Jesus chque chi sakil: Ri tat Lazaro ya
Xcdmic, —xcha'. 1S Riin quinquicotic chi man in
c'o té chila. Are c'u utz na wa' chiwe ix rech
quixcojonic. Jo' ba'jekila’, —xcha chque.

16 Are c'u ri tat Tomas ri “Gemelo” cuchixic,
xubij chque riniq'uiaj tijoxelab chicrierachil: Jo'
uj xukuje' rech cujecam ruc',—xcha chque.

Ri Jesus queuc'astajisaj ri cdminakib, cuya qui
c'aslemal _ ) .
17 Aretak xopan ri Jesus, te' xuto chi xque'

quiejeb k'ijj mukutal chi ri tat Lazaro. 18 Ri
alaj tinimit Betania nakaj c'o wi che ri tinimit
Jerusalén. Craj c'o niq'uiaj legua u najal. 19 E
q'uia c'u chque ri winak aj Israel e opaninak cho

rachoch ri nan Marta, ri nan Maria, chucu'bisaxic
qui c'ux rumal ru cémical ri qui xibal. 20 Aretak ri
nan Marta xretamaj chi opanem cubanriJesus, xe'
chuc'ulaxic, are c'u ri nan Maria xcanaj can cho
ja. 21 Ri nan Marta xubij che ri Jesus: Kajaw, we
ta c'o la waral, mat xcdm ri nu xibal, —xcha che.
22 Wetam c'ut chi ronojel ri céta' l1a che ri Dios, ri
Are' cuya na wa' che la, —xcha che.

23 Ri Jesus xubij che: Ri a xibal céc'astaj na
chquixol ri cdminakib, —xcha che.

24Ri nan Marta xubij che ri Jesus: Je', wetam chi
cac'astaj na chquixol ri cdminakib pa ri q'uisbal kK'ij,
—zxcha che.

25 Te ri' xubij ri Jesis che: Ri in, in ri’
quinc'astajisaj ri caminakib xukuje’ quinya qui
c'aslemal. ]achm ri cicojon chwe in, pune Cacamic,
céc'asi chi c'u na. 26 Conojel c'u ri c'a e c'aslic ri
quecojon chwe, man quecam ta wi. ¢A cacoj wa'?
—=xcha che ri nan Marta.

27 Ri nan Marta xubij che: Je', Wajaw, ri in
quincojo chi lal ri' ri Cristo, ru C'ojol ri Dios, ri
ulinak la waral cho ri uwéachulew, —xcha che.

Ri Jesus cok' chuchi’ ri mukubal ri c'o wi ri tat

Lazaro o o _
28 Aretak xbitaj wa' we tzij ri' rumal ri nan

Marta, xe'c, xusiq'uij lok ri nan Maria ru chak'.
Xak chcuyal xubij che: Ri Ajtij c'o waral,
catusiq'uij, —xcha che.

29 Ri nan Maria, xuwi xuto ri xbix che, chanim
c'u xwalijic, xe' chuch'abexic ri Jests. 30 Méja'
c'u kas copan ri Jesus pa ri tinimit. C'a c'o chila'
jawije' ri xc'ulax wi rumal ri nan Marta. 31 Ri
winak aj Israel, ri e c'o cuc' pa ja chucu'bisaxic



SAN JUAN 11:32 Iv SAN JUAN 11:41

qui c'ux, aretak xquilo chi aninak xwaljj bi ri nan
Maria, xebe'rie are'ruc'. Xquichomaj chijela’ que'
chuchi' ri mukubal che ok'ej.

32 Aretak c'ut xopan ri nan Maria ruc' ri Jesus,
xxuqui chuwaéch, xubij che: Wajaw, we ta c'o la
waral, mat xcim ri nu xibal, —xcha che.

33 Ri Jesus, aretak xrilo chi xuchap ok'ej ri nan
Maria, xukuje' ri winak aj Israel ri e petinak ruc’,
sibalaj xbisonic, c'dx xuna' pa ranima'. 34 Xuta' c'u
chque: ¢Jawije' ri mukutal wi? —xcha chque.

Ri e are' xquibij che: Kajaw, sa'jmpe la, je'ila la,
—xecha che.

35Ri Jesus c'ut xok'ic. 36 Xquibij c'u ri winak aj
Israel: Chiwilampe' chi sibalaj lok' chuwéch, —
xecha'.

37Tujun c'u chque xquibij: We achi ri' ri xjakow
ru wak'dch ri moy, ¢a mat xcowin ta wa' chubanic
jun tok'ob che ri tat Lazaro rech mat xcamic? —
xecha'.

Cdc'astaj ri tat Ldzaro chquixol ri ciiminakib

38 Ri Jesus, jumul chic sibalaj c'dx tajin cuna' pa
ranima’, xnakajin chuchi' ri jul ri mukutal wi ri
tat Lazaro. Are jun pec, cojom c'u jun abaj che
tz'apibal re ru chi'. 39 Ri Jesus xubij: Chesaj alak
ri abaj, —xcha chque ri winak.

Are c'u ri nan Marta, ri ranab can ri cdminak,
Xubij che ri Jesus: Kajaw, c'o chi ruxlab ri' rumal
chixque' quiejeb k'ij wa' cdminak chic,—xcha che.

40Xubij c'uriJesus che: ¢A matnu bim chawe chi
we catcojonic cawil na u nimarisaxic u k'ij ri Dios?
—xcha che.

41 Te ri' Xquesaj ri abaj. Ri Jesus xca'y chicaj,
Xuban orar, xubij: Tat, quinmaltioxij che la chi

xintatabej la. 42 Wetam chi amak'el ronojel k'jj
quintatabej la. Xa c'u rumal quech we winak ri'
ri e c'o waral, quinbij wa' rech cdquicojo chi are ri
lal in takowinak la lok, —xcha'.

43 Aretak xbitaj wa' rumal, co xch'awic, xubij:
iLazaro, chatel lok! —xcha'.

44 Xel c'u lok ri cAminak, botz'om ri rakan u k'ab
ruc' tak atz'iak. Ru palaj pistal ruc' jun su't. Ri
Jesus xubij chque ri winak: Solo' alak, tzokopij
alak bic, —xcha chque.

Cdgquitzijobela quib ri winak aj Israel jas cdca'n
chucdmisaxic ri Jests

45 Ruc' wa' ri xbantajic, e q'uia chque ri winak
aj Israel ri e opaninak chucu'bisaxic u c'ux ri nan
Maria, xecojon che ri Jesus. Xquil c'u ri cajmabal
ri xubano. 46 E c'o c'u jujun chque xebe' cuc'
ri tata'ib fariseos chubixic chque ri u banom ri
Jesus. 47 Are c'u ri tata'ib fariseos, xukuje' ri qui
nimakil ri sacerdotes xe'quimulij quib cuc' ri qui
nimakil ri winak, xquibij: ¢Jas cdka'no? We achi
ri' tajin cuban q'uia cajmabal tak etal, —quecha'.
48 We cédkaya can xak chi je ri', conojel ri winak
quecojon na che ri Are'. Quepe c'u na ri k'atal tak
tzij aj Roma, cdquiwulij na ri nimalaj rachoch Dios
ri cikamulij wikib, cAquisachna uwachrika tinimit,
—xecha'.

49 Are c'uri tat Caifés, ri qui nimal ri sacerdotes
pa ri junab ri', xubij chque: Ri iX, Xa man c'o ta
iwetam, —cécha'. 59 ;A mat quich'obo chi are utz
na chke uj chi cdcdm xajun achi che qui q'uexwaéch
ri winak, chuwéch ri cdsach u wéach ronojel ri
tinimit? —xcha chque.

51 Man xak ta c'u pa ru chomanic ri tat Caifas
Xpe wi wa' we tzij ri' ri xubij, xane rumal chi
are qui nimal ri sacerdotes pa ri junab ri' ri Dios
Xyo'w wa' pa ranima’ chi cubij chi ri Jesus cdcdm
na rumal quech ri winak aj Israel. 52 Man xuwi
td c'u rumal quech ri winak aj Israel cdcam na ri
Jesus, xane che qui mulixic conojel ri ralc'ual ri
Dios ri e jabuninak cho ronojel ruwéchulew. 33 Xa
je ri' ri qui nimakil ri winak aj Israel tzpa ri k'ij
ri' xquichap u chomaxic jas céca'n chucamisaxic ri
Jesus.

>4 Rumal ri' ri Jesus ya man xuc'ut ta chi rib
chquiwdch ri winak aj Israel. Xel bi pa Judea, xe'
jela’ chunakaj rijuyub ri citz'inowic, pa jun tinimit
Efrain u bi'. Chila' xc'oji wi cuc' ru tijoxelab.

55 Xa c'u jubik' craj man curik ri Pascua, jun
chque ri qui nimak'ij ri winak aj Israel. E q'uia
winak c'ut pa tak ri niq'uiaj tak tinimit chic xebe'
pa ri tinimit Jerusalén, mdjok ri Pascua, chuch'ajic
quib che resaxic ri dwas chquij. 56 Tajin cu
cdquitzucyj ri Jesus. Aretak e c'o pa ri nimalaj
rachoch Dios céquitala u tzijol chbil tak quib,
caquibij: ¢Jas cabij alak? ¢A cdpe ri' pa we nimak'ij o
man cépe taj? —quecha'.

57 Ri tata'ib fariseos, xukuje' ri qui nimakil ri
sacerdotes, qui yo'm takanic chi we c'o jun winak
retam jawije' c'o wiri Jesus, chubij wa' chque rech
quecowinic quequichapa lok.

12

Jun ixok cuk'ij c'oc'alaj cunabal chrij ri rakan ri
Jestus

1'Wakib k'ij craj na che ri nimak'ij Pascua aretak
ri Jesus xe' pa Betania, ri tinimit ri jekel wi ri tat
Lazaro ri xc'astajisax rumal ri Jesus chquixol ri
cdminakib. 2 Chila' c'ut xca'n u banic jun wi'm re
benakKk'ij chuya'icuk'ij riJesus. Rinan Marta tajin
cucoj ri wa puwi' ri mesa, are c'u ri tat Lazaro jun
riare' t'uyul chi' ri mesa ruc'ri Jesus. 3 Te ri' xpe ri
nan Mariaruc'am niq'uiaj litro c'oc'alaj cunabal re
kas nardo.” Sibalaj c'u pakal rajil wa' we cunabal
ri'. Xuk'ij chrij ri rakan ri Jesus, te c'u ri' xusu' ruc'
ru wi'. Ronojel c'u ru pam ri ja xnoj che ru c'oc'al
ri cunabal. 4 Te ri' jun chque ru tijoxelab ri Jesus,
ri jun ri cdjachow na, ri Judas Iscariote ru c'ojol ri
tat Simon, xubij: 5 ¢Jas che man xq'uiyix ta wa' we
c'oc'alaj cunabalri' che oxib cientos quetzales, xyi'
ta c'uri puak chque ri meba'ib? —xcha'.

6 Man kas tzij td c'ut chi ri tat Judas xa cu-
tok'obisaj qui wéch ri meba'ib chi je' xubij wa/,
xane rumal chi are jun elak'om. Puk'ab c'uri are'
c'o wiri c'olibal puak. Xa je ri' xcowinic xrelak'aj
ri puakric'oruc'. 7 Te ri' xubij ri Jesus che: jMaban
wa' che riixok! U c'olom c'u biri c'oc'alaj cunabal
ri' ¢'d méjok quinmukic. 8 Amak'el c'ut e c'o ri
meba'ib iwuc', are c'u ri in man in c'o ta iwuc'
amak'el ronojel k'ij, —xcha chque.

Cdgquitzijobela quib ri qui nimakilriwinak aj Israel
jas cdca'n chucdmisaxic ri tat Ldzaro

9E q'uia c'u chque ri winak aj Israel xquito chi
ri Jesus c'o pa ri alaj tinimit Betania, xebe' c'u
jela’ man xuwi té che rilic ri Jesus, xane xukuje'

* 12:3 “Nardo”: Ru bi' jun k'ayes ri xcoj chubanic jun c'oc'alaj
cunabal ri sibalaj pakal rajil.

che rilic ri tat Lazaro ri xc'astajisax rumal ri Jesus
chquixol ri cdminakib. 10 Are c'u ri qui nimakil sac-
erdotes xjunamataj ri qui chomanic chucamisaxic
ri tat Lazaro xukuje'. 11 Rumal c'u rech ri are' e
q'uia chque ri winak aj Israel tajin cdquitas quib
chquij ri qui nimakil sacerdotes rech quecojon
che riJesus.

Cocri Jesus pari tinimit Jerusalén

12E q'uia winak e benak pa ri tinimit Jerusalén
che ri nimak'ij Pascua. Chucab k'ij xquito chi ri
Jesus copan na pa ri tinimit. 13 Te ri' xquijol u xak
tak palmas, xquic'am bic, xebe' c'u chuc'ulaxic ri
Jesus. Co xech'awic, xquibij: jChnimarisax u K'ij ri
Dios! Utz re ri petinak pa ru bi' ri Kajaw Dios!
iTewchital ba' ri nim takanel pa qui wi' ri winak aj
Israell —xecha'.

14RiJesus xurik jun burro, xquiejen c'u chrij, jas
ri cubij ru Lok’ Pixab ri Dios ri Tz'ibtalic:

15 Mixej iwib, winak aj Sion.
iChiwilampe'l Petinak ri Jun

ri catakan na piwi',
quiejeninak chrij jun burro,
—cacha'.

16 Pa tak ri k'ij ri' ru tijoxelab ri Jesus man
Xquich'ob té ri tajin cdbantajic. Te c'u ri' aretak
xnimarisax u k'ij riJesus, xna'taj chque chi ronojel
wa' ri quilom are tz'ibtal lok chrij ri Are', ronojel
c'ut bantajinak.

17Ri winak ri e c'o ruc' ri Jesus aretak xusiq'uij
lok ri tat Lazaro pa ri mukubal, Xuc'astajisaj c'u
chquixol ri caminakib, xquitzijoj wa' ri xquilo.
18 Rumal ri' ri winak xebel lok chuc'ulaxic ri
Jesus, rumal chi xquetamaj we cajmabal etal ri' ri

xubano. 19 Are c'u ri tata'ib fariseos xquibij chbil
tak quib: Quil ba' alak chi man c'o té jas cujcowin
chubanic. jChilampe alak! Conojel ri winak quebe’
ruc',—xecha'.

Jujun winak aj Grecia quetzucun che ri Jesus

20 Chquixol ri winak ri e benak pa ri tinimit
Jerusalén che k'ijilanic pa ri nimak'ij, e c'o jujun
winak aj Grecia. 21 We winak ri' xeopan ruc' ri tat
Feliperiaj Betsaida re Galilea, xquibochi'j, xquibij
che: Tat, cdkaj cakil u wach ri Jesus, —xecha che.

22Ritat Felipe xe'c, xubij che ri tat Andrés. Te c'u
ri' ri quieb chic xebe'c, xe'quibij che ri Jesus. 23 Te
ri' ri Jesus xubij chque: Xurik ri K'ij ri cAnimarisax
nu k'jj in, in ri' ri Ralc'ual ri Dios ri Kas Winak.
24 Kas tzij quinbij chiwe, chi we man cékaj ri jun
uwak'ach trico pa riulew rech cdk'ayic, tajin wi ri'
xak jun u wak'ach trico. We c'u cék'ayic, catux na
ri', cuya c'u na q'uia u wach. 25 Apachin ta ne ri
lok' caril wiru c'aslemal, cdcdm na wa' ri winak ri’,
cutzak na ronojel. Apachin c'u ri man lok' taj céril
wi ru c'aslemal cho we uwéchulew, cuto' na u wi'
ri’, curik c'u na ri c'aslemal ri man c'o ta u q'uisic.
26 We c'o jun ri craj cdpatinin chwe, chpet wuc'.
Jawije' c'u ri quinc'oji wi, chila' xukuje' cac'oji wi
na ripaténil we. We c'o jun ri cdpatédnin chwe, cayi'
na u K'ij rumal ri nu Tat, —xcha chque.

Ri Jests cutzijoj chi cdcdm na
27 Sibalaj c'ax quinna' pa wanima' cimic. ¢Jas ta
c'ulori quinbijna? ¢A quinbij ta c'ut: “Tat, chinto’
la chuwéch ri cdpe na pa nu wi' camic”? Are c'u
wa' nu patdn in petinak, —xcha ri Jesus. 28 Tat,
nimarisaj ba'la u k'ij ri bi'la, —xcha'.

Te c'uri' c'o Jun ri xch'aw lok chicaj ri xubij: Nu
nimarisam u K'ij, quinnimarisaj c'u na u k'ij jumul
chic, —xcha'.

29 Are c'u ri winak ri e c'o chila' ri tajin que-
tatabenic xquibij chi are jun quidkulja ri Xtatajic.
Niq'uiaj chic xquibij: Are jun dngel ri xch'aw ruc’,
—xXxecha'.

30Te ri' riJesus xubij chque: Man rumal td wech
in xtatajic chi c'o Jun ri xch'aw lok chicaj, xane ru-
mal iwech ix. 31 Camic wa' ri k'ij ri cék'at tzij puwi'
we uwdchulew ri'. Camic ri k'ij ri cdpakchix apan ri
jun ri cdtakan puwi' we uwéchulew. 32 Aretak c'ut ri
in quinwaljjisax chicaj, conojel queca'y na chwe,
sibalaj caquicajmaj c'u na nu wach, —xcha ri Jesus
chque.

33 Xubij wa' we tzij ri' chuk'alajisaxic jas u wich
cdmical curik na. 34 Xech'aw c'u ri winak, xquibij
che: Ri uj ka tom u siq'uixic pa tak ri ka wuj re ri
Pixab chiri Cristo cdc'asi na pa tak ri k'ij rijunab ri
quepetic. ¢Jas c'u che cébij la chi ri Ralc'ual ri Dios
ri Kas Winak cawalijisax na chicaj? ¢Jachin chicuri'
ri Ralc'ual ri Dios ri Kas Winak? —xecha che.

35 Te ri' ri Jesus xubij chque: Cémic ri' c'd c'o
na ri sakil iwuc', xa c'u quieb oxib k'ij chic c'olic.
Chixbin ba' chanim ri c¢'a c'o ri sakil iwuc', rech
man quixcanaj ta can pa k'ekum. Jachin c'u ri
cabin pa k'ekum, man cuch'ob ta ri' jawije' ri que'
wi. 36 Chixcojon che ri sakil cimic, ri c'd c'o na ri
sakil iwuc'. Je ri' rech ri ix, ix winak chic rech ri
sakil, —xcha ri Jesus chque.

Xuwi xbitaj wa' we tzij ri' rumal ri Jesus, xe' ri
Are', xuc'u' rib chquiwéch.

Riwinak aj Israel man quecojon td che ri Jestis

37 Ri Jesus, pune xuban q'uia cajmabal tak etal
chquiwdchriwinak aj Israel, ri e are' man xecojon
té che. 38 Rajwaxic c'ut chi cidbantaj na wa' jas ri u
tz'ibam can ri ka mam Isaias ri k'alajisal re ru Lok’
Pixab ri Dios ri cubij:

Kajaw Dios, ¢jachin ta lo ri cojoninak

che ru Lok’ Pixab ri Dios ri ka bim?
¢Jachin ta lo chuwaéch u c'utum wi

ri Kajaw Dios ru chuk'ab?
—cdéchari'. 39 Rumal ri' man xecowin taj xecojonic,
rumal chi xukuje' xutz'ibaj can ri ka mam Isaias:
40 Ri Dios xuban moy chque, xukuje'

xubano chi xeabajir ri canima’,
rech man caquil ta ruc' ri qui wak'ach,
man cdquich'ob ta ruc' ri qui chomabal,
man quetzelej td c'u wuc'in

rech quecunatajic, —céacha ri Dios,
—cdécha'. 41 Ri ka mam Isaias xubij wa' we tzij ri'
rumal chi ri are' xrilo xnimarisax u k'ij ri Jesus,
xch'aw c'u chrij.

42 Pune je ri', e q'uia chque ri winak aj Israel
xecojon na che ri Jesus, xukuje' ne jujun chque
ri nimak qui banic. Man xquik'alajisaj td c'u
quib chquiwéch ri winak rumal chi xquixej quib
chquiwdachri tata'ib fariseos, rech man queesax ta
bi pa ri rachoch Dios. 43Ri e are' c'ut are utz xquil
na chicayi' quik'ij cumal ri winak chuwéch ri cayi'
qui k'ij rumal ri Dios.

Ru tzij ri Jesus are cdk'atow na tzij pa qui wi' ri
winak

44 Ri Jesus sibalaj co xch'awic, xubij: Jachin ri

cacojon chwe in, man xuwi td chwe in cécojon wi,

xane xukuje' cdcojon ri' che ri ka Tat ri xintakow
lok. 45Jachin c'u ri quinril in, cdril ri' xukuje' ri
xintakow lok. 46 In ri' ri quinya sakil, in petinak
cho ruwéchulew rech jachin tak ri quecojon chwe,
man quecanaj ti can pa ri k'ekum. 47 Jachin c'u ri
cuta ri nu tzij, te c'u ri' man cunimaj taj, man in ta
ri' ri quink'atow tzij puwi' chi céc'djisax u wéch. Je
ri', rumal chi ri in man in petinak ti chuk'atic tzij
pa qui wi' ri winak ajuwdchulew, xane in petinak
che qui to'ic. 48Jachin ri xa céretzelaj nu wich, man
cunimaj té c'urinu tzij, c'o ri cdk'atow na tzij puwi'
chi céc'djisax u wach. Ri tzij ri nu bim e are ri' ri
quek'atow na tzij puwi' pa ri q'uisbal k'ij. 49 Man
xak ta c'u pa we wi in quinch'awic. Ri ka Tat ri
xintakow lok, are ri Are' u bim chwe jachique ri
quinbij xukuje' jachique ri quinc'utu. 39 Wetam
c'ut chirutakanicrinu Tat arere c'aslemal ri man
c'o td u q'uisic. Xa je ri', ri quinbij, are quinbij jas
ri in takom wirumal ri ka Tat.

13

RiJesus cuch'aj ri cakan ru tijoxelab

1Xa c'u jun K'ij chic craj che ri nimak'ij, Pascua
u bi'. Retam chi c'u ri Jesus chi xurik ri k'jj ri cuya
na can ruwdchulew, cétzelej c'u ruc' ru Tat. Ri Are'
amak'el ronojel k'ij sibalaj lok' xeril wiru tijoxelab
choruwdchulew. Parik'ij ri' tajin cuc'ut chquiwéch
chi sibalaj 1ok’ querilo, chi man c'o td u q'uisic ri
qui lok'al chuwaéch.

2 Tajin cédca'n ri wi'm re benak Kk'ij. Ri Itzel c'ut
u yo'm chi pa ranima' ri tat Judas Iscariote ru
c'ojol ri tat Simo6n chi pa ri ak'ab ri' cujach na
ri Jesus. 3 Retam c'u ri Jesus chi ronojel takanic

yo'm pu k'ab rumal ru Tat. Retam chi ruc' ri Dios
petinak wi ri Are’, xukuje' chi ruc' ri Dios cétzelej

WL 4Xwalij c'uriJesus chi' ri mesa, Xresaj ruk'u,
xuc'am jun toalla, xuxim c'u wa' xe' ru pam. 3 Te
ri' xuya joron pa jun palangana xuchap u ch'ajic
cakan ru tijoxelab, xusu' c'uruc'ri toalla ri ximital
Xe'ru pam.

6 Aretak craj cuch'aj rakan ri tat Pedro, ri are'
xubij che ri Jesus: Wajaw, ¢a cdch'aj c'ulari wakan
in? —xcha che.

7 Ri Jesus xch'awic, xubij che: Cédmic ri' man
cach'ob taj jas ri tajin quinbano, c'a te' ba' pa jun
K'ij chic cach'ob na, —xcha che.

8 Are c'uri tat Pedro xubij che: Ri in, man c'o téd
jumul quinya che la chi cich'aj la ri wakan in, —
xcha che.

Ri Jesus xubij che: We man quinch'aj ta ri
awakan, man cuya' taj catc'oji wuc', —xcha che.

9Ritat Simon Pedro xubij che: Wajaw, man xuwi
td ba' ri wakan, xane ch'aja la ri nu k'ab xukuje' ri
nu jolom, —xcha che.

10 Are c'u ri Jesus xubij che: Jachin ri te' xto'taj
che ri atinem man rajwaxic ta chic cuch'aj rib,
xane xak xuwi chi ri rakan, rumal chi ronojel ru
cuerpo ch'ajch’'oj chic. Riix, ix ch'ajch'oj chic, pune
man iwonojel taj, —xcha che.

1T Ri Jesus ya retam chic jachin ri cdjachow
na. Rumal ri' xubij: “Man iwonojel ta ri ix, ix
ch'ajch'oj,” —xcha chque.

12 Aretak ri Jesus xto'taj chuch'ajic ri cakan ru
tijoxelab, xuc'am ru k'u', xucoj chrij, Xt'uyi chi c'u
jumul chi' ri mesa. Xubij c'u chque: ¢A quich'obo
jas quel cubij wa' ri xinban chiwe? —xcha chque.

13 Ri ix quibij Kajtij, xukuje' Kajaw, —quixcha
chwe. Kas tzij ri quibij, rumal chiin c'uri'. 14 We
in, riin Iwajtij, ri in Iwajaw nu ch'ajom riiwakan,
ri ix xukuje' rajwaxic ba' quich'aj ri iwakan chbil
tak iwib. 15 Ri in nu yo'm jun c'utbal chiwéch
rech ri ix xukuje' je' quibano jas ri nu banom in
chiwe. 16 Kas tzij quinbij chiwe chi man c'o té jun
paténinel ri nim na u banic chuwéch ru patron,
xXukuje' man c'o ti jun tako'n ri nim na u banic
chuwiéch ri takowinak bic. 17 We quich'ob wa'
we ri', quitakej c'u u banic, utz c'u iwe ri', —xcha
chque.

18 Ri tajin quinbij chanim, man quinbij td wa'
chiwij iwonojel ri ix. Ri in wetam jachin tak ri
e cha'tal wumal. Rajwaxic c'ut je' cdbantaj na jas
ri cubij ru Lok’ Pixab ri Dios ri Tz'ibtalic: “Ri jun
ri ciwi' junam wuc' u banom u c'ulel chwe,” —
cédcha ri'. 19 Quinbij wa' chiwe chanim c'd maéja'
cabantajic, rech aretak cdbantaj wa', ri iX quicojo
chi In Ri'. 20 Kas tzij quinbij chiwe, chi jachin ri
cuc'ulaj ri quintak bic, in ri' quinuc'ulaj. Jachin
c'uri quinuc'ulaj in, cuc'ulaj ri' ri xintakow lok, —
xcha ri Jesus chque ru tijoxelab.

Ri Jests cubij chi cdjach na rumalri tat Judas

21 Aretak xbitaj wa' we tzij ri' rumal ri Jesus,
sibalaj xuna' c'ax pa ranima'. Kas chi sakil xubij
chquiwéch ru tijoxelab: Kas tzij quinbij chiwe chi
jun chiwe are quinjachow na, —xcha chque.

22 Te ri' ri tijoxelab xquichap u ca'yexic quib ri
jun ruc' ri jun chic, man xquich'ob ta c'u jachin
ri tajin cubij ri Jesus. 23 Jun chque ru tijoxelab

ri Jesus, ri jun ri sibalaj lok' chuwiéch™ tajin cawi'
chuxcut chi' ri mesa. 24 Ri tat Simon Pedro xubij
che rare' pa memal chi cuta' che ri Jesus jachin ri
tajin cubij. 25 Te ri' ri are' xkeb ruc' ri Jesus, xuta'
che: Wajaw, ¢jachin ri' ri cabij la? —=xcha che.

26 Xch'aw c'u ri Jesus, xubij che: Quinrub na jun
ch'dkap caxlan wa. Jachin c'u che ri quinya wiwa',
areriare',—xcha che.

Xurub c'u ri ch'dkap caxlan wa, xuya che ri
tat Judas Iscariote, u c'ojol ri tat Simo6n. 27 Xuwi
xc'amtaj ri ch'dkap caxlan wa rumal ri tat Judas,
Xoc ri Satands pa ranima’. Xubij c'u ri Jesus che:
Ri cachomaj cabano, chabana wa' chanim, —xcha
che.

28 Man c'o ta c'u jun chque ri tajin quewi' chi' ri
mesa ri xuch'obo jas che ri Jesus xubij wa' we tzij
ri' che. 29 Quetam c'ut chi ri tat Judas pu k'ab c'o
wiri c'olibal puak, rumal ri' jujun xquichomaj chi
ri Jesus are tajin cubij che chi culok’ ri rajwaxic
chque che ri nimak'ij o cuya jubik' puak che qui
to'ic ri meba'ib. 30 Xuwi c'u xc'amtaj ri ch'dkap
caxlan warumalritatJudas, xel biriare'. Chak'ab
chicuri'

Ric'ac’ takanic ri xuyariJesus

31 Aretak elinak chi bi ri tat Judas, xubij ri Jesus:
Camic cak'alajin na chi kas nim nu k'ij in, in ri' ri
Ralc'ual ri Dios ri Kas Winak. Rumal c'u wech in
cdnimarisax na u k'ij ri Dios. 32 We rumal wech in,
in ri' ri Ralc'ual ri Dios ri Kas Winak, canimarisax

* 13:23 Pari wuj ri' ri xtz'ibax rumal ri San Juan, aretak ri Juan
céch'aw chrij chbil rib, amak'el cubij chi are “ri tijoxel ri sibalaj lok'
quil wi rumal ri Jesus” o “ri sibalaj lok' chuwéch”.

na u K'ij ri Dios, xukuje' ri Dios cunimarisaj na
nu k'jj in. Chanim c'ut cuban na wa'. 33 Ix ri,
ix je' ta ne alaj tak walc'ual, man naj ta chic in
c'o iwuc'. Ri ix quinitzucuj na. Jas c'u ri xinbij
chque ri winak aj Israel, je' xukuje' quinbij chiwe
ix: Man quixcowin taj quixe' chila'jawije' ri quine'
wi in. 34 Quinya c'u can we c'ac' takanic ri' chiwe:
Chiwaj iwib chbil tak iwib. Je'jas ri in quixwaj,
je' ba' chibana ix, chiwaj iwib chbil tak iwib.
35 We quiwaj iwib chbil tak iwib, conojel ri winak
cdquetamaj na chi ri ix, ix nu tijoxelab, —xcha ri
Jesus chque.

Ri Jesus cutzijoj apanok chiri tat Pedro cubij na

chi man retam td u wch o _
36 Ri tat Simo6n Pedro xuta' che ri Jesus: Kajaw,

¢jawije' que' wila? —xcha che.

Ri Jesus xch'awic, xubij che: Jawije' ri quine' wi,
riat man catcowin taj cate' wuc' camic. C'atec'urit'
cate' na wuc',—xcha che.

37Xubij c'uritat Pedro che: Wajaw, ¢jas che man
quincowin taj quine' uc'la cdmic? Ri in quinya nu
tzij chi quincdm rumal ech la, —xcha che.

38 Ri Jesus xch'awic, xubij che: ¢A kas tzij caya a
tzij chi catcdm rumal wech in? —xcha che. Kas tzij
quinbij chawe chi cabij na oxmul chi man awetam
td nu wach méjok cok' ri ama' 4c',—xcha che.

14

Waral cdkil wi chi ri Jesus are je' jas jun be ri
copanruc'rika Tat chila’ chicaj

1 Xak maék'oxow iwanima'. Chicu'ba i c'ux chrij

ri Dios, xukuje' chicu'ba i c'ux chwij in. 2 Cho

rachoch ri nu Tat c'o q'uia ri je'l tak ja ri cuya'
quixc'oji wi. We ta mat je ri, nu bim ta ri'
chiwe. Quine' ba', quinbana u banic junjaricuya’'
quixc'oji wi. 3 Aretak in benak chic, bantajinak chi
u banic ri ja ri quixc'oji wi, quinpe chi na che i
c'amic bi wuc' rech ri ix quixec'ol chila' jawije' ri
in c'o wi. 4Riix iwetam jawije' ri quine' wi, xukuje'
iwetam ri be ri copan chila',—xcha ri Jesus chque
ru tijoxelab.

> Ri tat Tomas xubij che: Kajaw, man ketam taj
jawije'ri que'wila. ¢Jasta c'u cdka'n che retamaxic
ri be? —xcha che.

6 Ri Jesus xch'awic, xubij che: In ri' quinc'ut ri
be, riin quinc'ut ri kas tzij, xukuje' riin quinya na
ri c'aslemal.” Xak xuwi rumal wech in jun winak
cécowinic copan ruc' ri ka Tat. 7 We ta ri ix kas
iwetam nu wach, iwetam ta u wach ri' ri nu Tat
Xukuje'. Iwetam chi c'u u wéch ri' cdmic rumal chi
amak'el tajin quiwil u wéch ri Are’, —xcha che ri

tat Tomas. _ ' _
8Teri'xubijritat Felipe che: Kajaw, cutuba'lari

ka Tat chkawéch, xuwi wa' rajwaxic chke, —xcha
che.

9Ri Jesus xch'awic, xubij che: Felipe, ojer chi ri'
in c'o iwuc', ste c'u ri' man awetam td nu wach?
Jachin ri rilom nu waéch in, rilom u wach ri' ri
nu Tat. ¢Jas che cata’ chwe chi quinc'ut ri ka Tat
chiwéch? 10 ;A mat quicojo chi ri in, in c'o ruc'
ri ka Tat, xukuje' chi ri ka Tat c'o wuc' in? Ri
tzij ri quinbij chiwe man xak ta in quinbinic. Ri
ka Tat ri cdjeki wuc' in, are ri Are' ri cabanow ri

14:6 Ritzij pa griego are wa'": “Inri' ribe, in ri' rikas tzij, in ri' ri
c'aslemal”.

chac. 11 Chicojo' chi ri in, in c'o ruc' ri ka Tat,
xukuje' chirika Tat, Are c'o wuc'in. We man jeri,
chixcojon ba' chwe rumal ri quinbano. 12 Kas tzij
quinbij chiwe, chijachinricdcojon chwe, cubanna
re xukuje' ri cajmabal ri quinban in. Nimak tak
cajmabal c'ut chuwdch wa' cuban na rumal chi ri
in quine'c jawije' ri c'o wi ri ka Tat. 13 Ronojel c'u
ri quita’ che ri ka Tat pa rinu bi', ri in quinban na
rech riin u C'ojol ri Dios quink'alajisaj chi nim na
u k'ij ri ka Tat. 14 Ri in quinban na apachique ri
quita' chwe parinubi'.

Ri Jesus cubij chi cutak na lok ri Lok'alaj Espiritu

15 We ri ix kas quiniwaj, quinimaj na ri' ri nu
takanic. 16 Ri in c'ut quinbochi'j na ri nu Tat chi
cutak lok Jun ri quixuto', ri cuwaljjisaj na iwan-
ima', rech céc'oji iwuc' amak'el ronojel k'ij. 17 Are
wa' ri Lok'alaj Espiritu ri cubij ri kas tzij. Ri winak
ajuwichulew man quecowin taj cdquic'amo rumal
chiman quilom t4 u wéch, xukuje' man quetam ta
u wach. Are c'u ri ix iwetam u wéach rumal chi ri
Are' c'o iwuc', cdjeki c'u na pa riiwanima' amak'el
ronojel k'ij. 18 Man quixinya td canok xak i tuquiel.
Quintzelejnalokrech quinc'ojiiwuc'. 19Xak quieb
oxib K'ij chic, ri winak man céquil td chi na nu
Wiéch. Are c'uri ix, ix quiwil na nu wéch. Ri ix c'ut
quixc'asi na rumal chi ri in, in c'aslic. 20 Pa ri K'ij
ri' rl iX quiwetamaj na chi ri in, in c'o ruc' ri nu
Tat, xukuje' chi ri ix, iX c'o wuc' in. Quiwetamaj
na chiriin, in c'o iwuc' ix. 21 Jachin ri retam ri nu
takanic xukuje' cunimaj wa', cuc'ut ri' chi kas tzij
quinraj. Lok' c'ut quil wi na rumal ri nu Tat jachin

ri quinraj. Riin xukuje’ lok' quinwil wi, quinc'ut
c'u na wib chuwéch.

22 Ri tat Judas (man are ta ri Judas Iscariote)
xuta' che ri Jesus, xubij: Kajaw, ¢jas lo wa' chi
chkawdéch uj cac'ut wi ib la, man chquiwéch ta c'u
ri winak ajuwdchulew? —xcha che.

23 Ri Jesus xch'awic, xubij che: Jachin ri quinraj
cunimaj ri' ri quinbij. Lok’ c'ut quil wi na ri are’
rumal ri nu Tat. Ri nu Tat, xukuje' ri in cujpe na,
cujjeki' na ruc'. 24Jachin ri man quinraj taj man
cunimaj ta ri' ri quinbij. Ri tzij ri tajin quitatabej
man are tad nu tzij in, xane u tzij ri nu Tat ri
xintakow lok.

25 Tajin quinbij ronojel wa' we tzij ri' chiwe
che tak ri K'ij ri' ri c'a in c'o iwuc'. 26 Are c'u ri
Lok'alaj Espiritu ri cutak na lok ri nu Tat pa ri nu
bi' rech quixuto', rech cucu'bisaj i c'ux, ri Are' c'ut
cuc'ut na ronojel chiwdch. Cuna'taj c'una chiwéach
ronojel ri nu bim chiwe.

27 Ruc' utzil qulxmya canok. Qumya chiwe chi
cuxlan ri iwanima', man junam td c'u wa' ruc'
ri caquiya ri winak ajuwédchulew. Maék'oxow ba'
iwanima', mixej c'u iwib. 28 Ri ix xito aretak xinbij
chi quine'c, quinpe chi c'u na jumul chic rech
quinc'oji iwuc'. We ta kas tzij quiniwaj, xixquicot
ta ri' aretak xinbij chi quine’ ruc' ri nu Tat. Je ri,
rumal chi ri nu Tat are nim na u k'ijj chnuwéch
in. 29 Quinbij apan wa' we ri' chiwe c'a méja'
cabantajic, rech aretak cdbantaj wa', quixcojon na.

30 Man c'o ta chi q'uia tzij quinbij chiwe. Cépe
c'u ri jun ri c'o u takanic puwi' we uwdachulew.
Man céicowin ta c'u ri are' catakan pa nu wi' in.
31Rajwaxic wi chi je' cdbantaj na wa', rech ri winak

cdquetamaj chi lok' ri nu Tat chnuwéch, quinban
c'ut jas ri in u takom wi. jChixwalijok! Chujel bi
waral, —xcha ri Jesus chque ru tijoxelab.

15

Waral cikil wiri c'utbal chrij ri juwi’ uvas

1'In ri' ri juwi' uvas, ri kas utzalaj ticon. Ri
nu Tat c'ut, Are ri ajchac ri queilow ri juwi' tak
uvas. 2 Conojel ri alaj tak u k'ab ri juwi' uvas
ri man céquiya td qui wach que'resaj na apanok.
Are c'u ri ciquiya qui wach querilo queuban qui
banic rech sibalaj quewéchin na. 3 Ri ix ch'ajch'oj
chi ri iwanima' rumal ri tijonic ri nu yo'm chiwe.
4Chibana ba' xa jun wuc' in, jas ri in nu banom xa
juniwuc'ix. Je'jasjunalajuk'abrijuwi'uvas man
cacowin taj cuya u wach xak u tuquiel we man tikil
che rirakan, je ri' xukuje' ri ix, ix je' jas jun tico'n
ri man cawdachin taj we man quiban xa jun wuc' in.

51In ri' ri juwi' uvas. Are c'u ri ix, ix ri alaj
tak u k'ab ri juwi' uvas. Jachin ri cuban xa jun
wuc' in, quinban c'u xa jun in ruc' ri are', are ri'
sibalaj cAwéchin na. Man c'o td c'u jas quixcowin
ix chubanic we man in c'o in iwuc'. 6 Jachin ri
man cuban ta xa jun wuc' in, cdq'uidk na apanok,
cachaki'jc'unaje'jasruk'ab takri che'ri quemolic,
queporox pa k'ak'.

7We ri ix Xa ixX jun wuc' in, man césach ta c'u ri
nu tijonic chiwe, cuya' quita' jachique ri quiwaj,
cdya'taj c'u na wa' chiwe. 8 Ri nu Tat cé@nimarisax
na u k'ij aretak riix je' quiban wa'jas juwi' uvas ri
sibalaj cawdchinic. Je wa' ri' kas tzij quixoc che nu
tijoxelab. 9 Ri in quixwaj ix jas ri nu Tat quinraj

in. Chitakej ba' quiwaj iwib jas ri nu banom in
chiwe. 10 We quinimaj ri nu takanic, quitakej na
ri' quiwaj iwib jas ri nu banom in chiwe je' jas ri
in quinnimaj ru takanic ri nu Tat, ri Are' c'ut tajin
wi lok' quinrilo.

11 ]e qu1ntz1] oj wa' chiwe rech qulxqulcot wuc',
je c'u ri' kas Caqulcot na ri iwanima'. 12 Ri nu
takanic are wa': Chiwaj iwib chbil tak iwib, je' jas
ri in quixwaj ix. 13 Ri rutzil ranima' jun winak ri
mds nim ri cuya' cic'oji pa ranima' are la' chi cuya
ri'ruc'aslemal che qui q'uexwéchrieutzruc'. 14Ri
ixkasixutzwuc'inwe quibanojasriquixintak wi.
15 Ya man quinbij té paténil tak we chiwe, rumal
chi ri patininel man retam ta ri' jas ri cuban ru
patron. Xane quinbij chiwe chi kas ix utz wuc' in
rumal chi nu c'utum chiwéch ronojel ri u bim ri
nu Tat chwe. 16 Ri ix man xinicha' td in, Xxane in
ri' ri xixincha' ix. Xinya c'u pi k'ab chi je' quibano
jas juwi' uvas ri sibalaj cdwéchinic. Ri wéchinic ri
quiya man cdsach td u wach. Je c'uri'rinu Tat cuya
na chiwe jachique ri quita’' che pa ri nu bi'. 17 Are
ba'wa' ri quixintak wi: Chiwaj iwib chbil tak iwib
rijun ruc' rijun chic, —xcha chque.

Ri winak ajuwdchulew cdquetzelaj u wdch ri Jesus
xukuje'rierechriAre’

18 We ri winak ajuwdichulew cédquetzelaj i wéch,
chiwetamaj chi in ri' xquetzelaj nu wéach nabe.
19 We ta ri ix, ix rech ruwdichulew, ri winak
ajuwichulew quixcaj ta ri', je' jas ri e are' sibalaj
quecaj ri cachil. Ri in c'ut xixincha' chquixol
ri winak ajuwdchulew, rumal cu ri' ri winak
ajuwdichulew cdquetzelaj 1 wach rumal chi man ix

jun té chi cuc'. 20 Chna'taj ba' chiwe jas ri xinbij
chiwe: “Man c'o td jun paténinel ri nim na u banic
chuwéch ru patron.” We ri in cdban c'dx chwe
cumal ri winak, ri ix xukuje' cdban na c'dx chiwe
cumal. We c'u qui nimam ri nu tijonic in, xukuje'
cdquinimaj na ri i tijonic ix. 21 Ronojel wa' we c'dx
ri' ciban na chiwe cumal ri winak rumal wech in,
rumal chi man quetam td u wach ri xintakow lok.

22 Mat c'o qui mac we winak ri' we ta mat
Xinpe che qui tzijobexic. Camic c'ut man cuya' taj
cédquibij chi man c'o td qui mac. 23]Jachin c'u tak
ri cdquetzelaj nu wéch in, cdquetzelaj u wéch ri' ri
nu Tat xukuje'. 24 Mat c'o qui mac ri' we ta mat
c'o ri nu banom chquixol ri man c'o td chi jun
banowinak. Ri e are' c'ut quilom ronojel ri nu
banom. Pune je ri' ciquetzelaj nu wéch in, xukuje'
ciquetzelaj u wéach ri nu Tat. 25 Rajwaxic c'ut chi
je' cdbantaj na wa' rumal chi kas je' quel na jas ri
tz'ibtal can pa ri qui Pixab: “Xquetzelaj nu wéch,
man c'o td c'u mac xinban chquij,” —cécha'.

26 Aretak c'ut cdpe ri Jun ri cétoban chiwe, ri
cuwalijisaj iwanima', ri Lok'alaj Espiritu ri cubij ri
kas tzij, r1 quintak na lok aretak in c'o chi ruc' ri
ka Tat, ri Are' cuk'alajisaj na ri kas tzij chwij. 27 Ri
ix xukuje' quik'alajisaj na ri kas tzij chwij, rumal
chi ri ix c'olinak wuc' petinak lok, —xcha ri Jesus
chque ru tijoxelab.

16

1 Quinbij wa' we tzij ri' chiwe rech man cuban
td quieb i c'ux, quixtzak c'ut. 2 Quixesax c'u na lok
pa tak ri rachoch Dios. Je ri' chi copan na ri K'ij
aretak apachin ri quixcamisanic cuchomaj na chi

tajin cdpatdnin che ri Dios. 3]e' cdca'n na wa' rumal
chi man c'o ta jumul ri kas xquetamaj u wéch ri
nu Tat, man c'o td c'u jumul ri xquetamaj nu wéach
in. 4Quinbij apan ronojel wa' chiwe, rech aretak
curik ri K'ij ri', clna'taj chiwe chi ri in nu bim chi
wa' chiwe, —xcha ri Jesus.

Waral cikil wiri cuban ri Lok'alaj Espiritu

Man xinbij td wa' chiwe petinak lok rumal chiri
in, in c'o iwuc'. 5 Camic c'ut quine'c rech quinec'ol
ruc'riJunrixintakowlok. Man c'o td c'ujun chiwe
cuta' chwe jawije' ri quine' wi. 6 Xa c'u xixbisonic
rumal chi xinbij wa' we tzij ri' chiwe. 7 Quinbij c'u
ri kas tzij chiwe: Are utz na chiwe ix chi quine'c.
We ta c'u man quine'c, man cépe ta ri' ri Jun ri
céc'ojiiwuc’ cheito'ic, ri cuwalijisaj iwanima'. We
c'u quine'c, quintak na lok. & Aretak cépe ri Are'
cuya na pa canima' ri winak chi céquich'obo chi c'o
qui mac, chi rajwaxic céca'n ri jicomal pa ri qui
c'aslemal, xukuje' chi ri Dios cuk'at na tzij pa qui
wi'. 9C'o qui macrumal chi man quecojon ti chwe.
10 Caquetamaj c'u na chi rajwaxic u banic ri jicomal
pa ri qui c'aslemal rumal chi ri in quine' ruc' ri
nu Tat, ri ix c'ut man quiwil td chi na nu wéch.
11 Caquetamaj na chi ri Dios cuk'at na tzij pa qui
wi' rumal chi ri jun ri citakan puwi' ruwéchulew
k'atom chi tzij puwi' chi cic'djisax u wéch.

12 Q'uia na ri cwaj quinbij chiwe, man quix-
cowin ta c'u chuch'obic wa' cdmic. 13 Aretak c'ut
cape ri Lok'alaj Espiritu ri cubij ri kas t21], cuc'utna
ronojel ri kas tzij chiwdch. Man xak ta c'u pa re wi
cach'awic, Xane are cubij ronojel ri cuto, cuc'ut c'u
na chiwdchjasricdbantajna. 14Ri Are' cunimarisaj

na nu k'jj in rumal chi cuc'am na ri wech in, cuc'ut
c'u na wa' chiwéch ix. 15 Ronojel ri c'o ruc' ri nu
Tat are wech in xukuje'. Rumal ri' xinbij chi ri
Lok'alaj Espiritu cuc'am nariwech in, cuc'ut c'una
wa' chiwéch ix.

Ribis cujala na pa quicotem

16 Xak jubik' chic, te c'u ri' ri ix man quiwil ta
chi na nu wéch. C'4 te c'u ri' quiwil chi na jumul
nu wach pa quieb oxib k'ij, rumal chi quine'c rech
quinec'ol chila' jawije' ri c'o wi ri ka Tat, —xcha
chque ru tijoxelab.

17 Te ri' jujun chque ru tijoxelab xquitala chbil
tak quib, xquibij: ¢Jas quel cubij wa'? Cubij chke
chixakjubik' chic, te c'u ri' man cékil td chiu wéch.
C'4 te c'u cakil chi na u wéch jumul chic pa quieb
oxib k'ij rumal chi que' jela’ jawije' ri c'o wi ri ka
Tat. 18 ;Jas lo wa' ri craj cubij chi “xak jubik’ chic”?
Man cdkach'ob taj jas ri tajin cubij, —xecha'.

19 Ri Jesus xuch'obo chi c'o jas ri cécaj ciquita'
che, xubij c'u chque: Ri in xinbij chiwe chi xak
jubik' chic, te c'u ri' man quiwil ta chi nu wach.
C'a te c'u quiwil chi na jumul nu wéach pa quieb
oxib k'ij. ¢A are wa' ri tajin quitala chixol chbil
tak iwib? 20 Kas tzij quinbij chiwe chi ri ix quixok'
na, quixbison na, are c'u ri winak ajuwachulew
quequicot na. Pune c'u je ri', chi ri ix quixbison
na, riibis cujala na pa quicotem. 21 Aretak cépe ri
K'ij ri quil na u wéch riral jun ixok, cébisonic rumal
chixurikrik'ijjrerik'oxom. Aretak cutrilomchiu
waéchriral, man céna'tajti chirik'oxom che rumal
riquicotemalricuna’ chiilom uwaéchjun alajac'al
cho ruwéchulew. 22Je c'uri' riix, cAmic quixbisonic.

Ri in c'ut quinwil chi na i wéch jumul chic, te c'u
ri' cdquicot c'unariiwanima'. Are jun quicotemal
wa' ri man c'o td jun cécowinic quesan chiwe.

23 Pa ri k'ij ri' man c'o ta chi jas quita' na chwe.
Kas tzij quinbij chiwe chi ri ka Tat cuya na chiwe
ronojel ri quita’' che pa ri nu bi'. 24 C'a we cémic ri'
ri ix man c'o td jas riitom pa ri nu bi'. Chita' ba',
cdya'taj c'u na chiwe rech kas céquicot ri iwanima’,
—zxcha chque.

Ri Jesucristo ch'acaninak na puwi' ruwdchulew

25 Nu bim wa' we tzij ri' chiwe cuc' tak c'utbal.
Curik c'u na ri k'ij aretak man quintzijon t4 chi
iwuc' cuc' tak c'utbal. Xane chi sakil chic quintz-
ijjon na iwuc' chrij ri ka Tat. 26 Pa ri K'jj ri' c'o ri
quita' na che ri Are' pa ri nu bi'. Man quinbij ta
c'u chiwe chi quinbochi'j ri nu Tat pi wi'. 27 Je ri',
rumal chi ri ix, ix lok' chuwaéch ri nu Tat. Ix lok'
chuwaéch rumal chi ri in, in 1ok’ chiwdch ix, quicoj
c'ut chi ruc' ri Dios in petinak wi. 28 Xinel lok ruc'
ri ka Tat rech quinpe waral cho we uwachulew,
camic chi c'ut tajin quinya can ruwdachulew rech
quintzelej ruc' ri ka Tat, —xcha ri Jesus chque.

29 Te ri' xquibij ru tijoxelab ri Jesus: Cédmic kas
chi sakil tajin cétzijon la, man tajin ta cécoj la
c'utbal. 30 Cdmic ketam chic chi etam la ronojel.
Man rajwaxic taj chi c'o jun c'o jas cuta' che la.
Rumal ri' cdkacojo chi ruc' ri Dios petinak wi la, —
xecha che.

31Ri Jesus xch'awic, xubij chque: ¢A tzij ri' chi
cémic kas quixcojonic? —cécha'. 32 Petinak c'u ri
Kk'ij, cdmic c'uri' aretak ri ix quixjabun na. Chijuju-
nal quitzucuj na jawije' quixe' wi, quiniya c'u na

can nu tuquiel. Man quincanaj td c'u na can nu
tuquiel rumal chi ri ka Tat are c'o wuc'. 33 Quinbij
wa'we tzij ri' chiwe rech cuxlan riiwanima' rumal
chi xa ix jun wuc'. Cho ruwéchulew quirik na c'éx.
iMixej ba' iwib! Ri in c'ut, in ch'acaninak puwi'
ruwdchulew.

17

Ri Jests cuban orar pa qui wi' ru tijoxelab

1 Aretak xbitaj wa' we tzij ri' rumal ri Jesus, xca'y
chicaj, xubij: Tat, xurik ri k'ijj. Nimarisaj ba'la u
k'ijri C'ojol la, rech xukuje'ri C'ojol la cunimarisaj
rik'jjla. 2Yo'm c'u la takanic pu k'ab ri C'ojol 1a pa
quiwi' conojelwinakrech cuyaric'aslemalriman
c'otauq'uisicchquerixeyalache. 3Ric'aslemalri
man c'o td u q'uisic are wa' chi cdquetamaj wéch la
chi xuwi ri lal, lal kas Dios, xukuje' chi caquetamaj
u wéch ri Jesucristo ri xtak la lok.

4 Ri in, nu nimarisam Kk'ijj la waral cho
ruwdachulew xukuje' nu q'uisom u banic ri xintak
la chubanic. > Cémic c'ut, Tat, ya la chwe chi
canimarisax nu k'ijj uc' la jas ri nu banom nabe
aretak mdjok xban ruwéchulew.

6 Ri winak ri xecha' la chquixol ri winak cho
ruwdachulew rech queya la chwe, nu bim chque
jachinrilal. Eechlawa',xeya c'ulachwe. Rie are'
c'ut qui nimam ri tzij la. 7 Camic ri e are' quetam
chi ronojel ri xya la chwe uc' la petinak wi. 8 Nu
yo'm c'u ri tzij la chque ri xya la chwe, xquicoj
c'u pa canima'. Xquich'obo chi kas tzij uc' la in
petinak wi, xukuje' xquicojo chi ri lal xintakow la
lok.

9 Quinbochi'n che la pa qui wi'. Man quin-
bochi'n ta che la pa qui wi' ri winak ajuwéchulew,
xane pa qui wi' riwinak ri xeyala chwe, rumal chi
eechlawa'. 19Ronojelriwechin echlawa',arecu
ri ech lawechinwa'. Cumal c'uri e are' cik'alajinic
chi sibalaj nim na nu k'ij.

11 Ri in man quincanaj ti chic cho ruwéchulew.
Ri e are' c'ut quecanaj na can cho ruwéachulew. Ri
in quine'c rech quinc'oji uc' la. Lok'alaj ka Tat,
chechajij ba' la ruc' ri chuk'ab la ri winak ri xeya
la chwe, rech kas céca'n xa jun, jas ri in, ri lal
xXa uj jun. 12 Aretak xinc'oji cuc' ri e are' waral
cho we uwéchulew, xeinchajij xukuje' xeinto' ruc'
ri chuk'ab la conojel ri xeya la chwe. Man c'o ta
jun chque ri xsachic, xane xak xuwirijun riyo'm
chrij chi césachic rech je' cébantajic jas ri cubij ri
Lok' Pixab la ri Tz'ibtalic.

13 Cémic c'ut quine' chila' jawije' ri c'o wi la.
Che c'u we chanim ri' ri in c'o na cho ruwéchulew,
quinbij can wa' we tzij ri' chque rech ri e are' kas
cdquina' pa canima' ri quicotemal ri quinna' in pa
ri wanima'. 14 Nu yo'm ri tzij la chque. Quetzelax
c'u qui wach ri e are' cumal ri winak ajuwéchulew,
rumal chiri e are' man e rech téd ruwéachulew je'jas
ri in man in rech td ruwéchulew. 15 Man quinta’'
ta che la chi queesaj la bi cho ruwéachulew, xane
quinbochi'n che la chi queto' la chuwaéch ri Itzel.
16 Je' jas ri in man in rech td ruwdéchulew, ri e
are' xukuje' man e rech td ruwéchulew. 17 Chetasa
la chrij ronojel u wach mac ruc' ri kas tzij rech
caquijach quib pa k'ab la. Ri Lok' Pixab la are
ri kas tzij. 18Jas ri lal xintak la lok chquixol ri
winak ajuwéchulew, ri in xukuje' queintak na bi ri

e are' chquixol ri winak ajuwéchulew. 19 Rumal c'u
quech ri e are' ri in quinjach wib pa k'ab la, rech
ri e are' xukuje' cdquijach quib pa k'ab la rumal ri
kas tzij, cquitas c'u quib chrij ronojel u wich mac.

20 Man quinbochi'n ta c'u che la xak xuwi pa qui
wi' ri e are’, xane xukuje' pa qui wi' ri c'a te' que-
cojon na chwe, aretak céquita ri tzij ri clquitzijoj
narie are'. 21 Quinbochi'n che la chi conojel ri e
are' kas céca'n na xa jun, chi kas céca'n ta na xa
jun junam kuc' uj, Tat, je' jas ri lal c'o la wuc' in,
xukuje' ri in, in c'o uc' la. Kas tzij ta ba' cdca'n
xa jun rech ri winak ajuwachulew cdquicojo chi lal
xintakowlalok. 22Riin nunimarisam quik'ijjasri
unimarisaxic nuk'ijin banom la, rech xa e jun, je'
jasrilalriin xaujjun. 23Riin, in c'o cuc', rilal c'ut
c'o la wuc' in, rech ri e are' kas cédca'n na xa e jun,
rech je ri' ri winak ajuwéchulew cdquich'obo chi lal
xintakow la lok, xukuje' chi e lok' chuwéch la jasri
in, in lok' chuwaéch la.

24Tat, lal xeyo'w la chwe, cwaj c'ut chi quec'ol na
wuc' in jawije' ri quinc'oji wina in rech cdquilo chi
yo'm la chwe chi sibalaj nim nu k'ijj in. Ojer c'utin
lok' chuwdch la tzaretak mdjok cdban ruwachulew.
25 Tat, lal ri jicom anima' la, ri winak ajuwéchulew
man kas quetam td wéch la, ri in c'ut wetam wach
la. Ri winak c'ut ri e yo'm la chwe quetam chi lal
ri' xintakow la lok. 26 Nu bim chque jachin ri lal,
quintakej c'u na u bixic wa' chque, rech jas ri nu
lok'alin chuwéchla, je' quilok'alrie are' chuwéch
la. Je ri' rech ri in kas quinc'oji na cuc', —xcha ri
Jesus che ri ka Tat.

18

Cdchap riJesus cumal ri winak

1 Aretak xbitaj we tzij ri' rumal ri Jesus, xel bi ri
Are'. Junam cuc' ru tijoxelab xe'ri Are' ch'dkép che
ri binel ja', Cedron u bi'. Chila' c'o wi jun ch'dkap
ulew ri e tictal wiri che’, chila' c'ut xoc wi ri Jesus
erachi'lrutijoxelab. 2Ri tat Judas ri tajin cdjachow
riJesus xukuje' retam are'ri ch'dkap ulew ri' rumal
chiri Jesus q'uia mul c'olinak chila’' cuc' ru tijoxe-
lab. 3Jeri'ritat Judas xopan chila' e rachi'l jumulaj
soldados, xukuje' jujun chajinelab re ri nimalaj
rachoch Dios ri e takom bi cumal ri qui nimakil ri
sacerdotes xukuje' ri tata'ib fariseos. We winak ri'
cuc'am qui machetes, cuc'am qui ldmpara, cuc'am
c'u qui chéj. 4Retam chi c'uriJesus ronojel ri caban
na che. Rumal ri' xel apan chquiwéch ri winak,
xuta' chque: ¢Jachinri catzucuj alak? —xcha chque.

> Ri e are' xech'awic, xquibij che: Ri Jesus ri aj
Nazaret, —xecha'.

Ri Jesus xubij: In ri', —xcha chque.

Ri tat Judas ri tajin cdjachowic c'o chila' chquixol.
6 Aretak ri Jesus xubij: “In ri”, pac'alic xebe'c,
xetzak c'u pulew. 7 Te ri' ri Jesus xuta' chi jumul
chque: ¢Jachin ri catzucuj alak? —xcha chque.

Xquibij c'u ri e are': Ri Jesus ri aj Nazaret, —
xecha'.

8 Te ri' xubij ri Jesus chque: Nu bim chi chech
alak chi in ri', —cdcha chque. We are ri in ri
quintzucuj alak, ya alak chque we niq'uiaj ri' chi
quebe'c, —xcha chque.

9Te' xubij wa' ri Jesus rech je' cdbantajic jas ri
Xubij ri Are": “Ri Xeuya ri nu Tat chwe, man c'o t4

jun chque xsachic,” —xcha'. 10 Te ri' ri tat Simén
Pedro ri c'o ru machete xuc'amo, xuk'at c'u apan
ru xiquin ri tat Malco ri patéanil re ri qui nimal
sacerdotes. 11 Xubij c'u ri Jesus che ri tat Pedro:
Chaya chi jumul ri a machete pari c'olibal re. We
ri nu Tat cuban chwe chi quintij ri c'a ri c'o pa ri
vaso, ¢a mat rajwaxic wi chi cdpe wa' we c'dx ri'
chwij? —xcha che.

Copan i Jesus chuwdich ri qui nimal sacerdotes

12 Xepe c'u ri jumulaj soldados cachi'l ri qui
nimal ri e are', xukuje' ri chajinelab re ri ni-
malaj rachoch Dios ri aj Israel, xquichap ri Jesus,
xquiyutu. 13 Te ri' xquic'am bi cho rachoch ri tat
Anas. Ritat Ands are u ji' ri tat Caifds ri qui nimal
sacerdotes pa ri junab ri'. 14 Are ri tat Caifas wa'
ri u bim can nabe chque ri winak aj Israel chi are
utz na chquerie are' chi cdcdm xajun achiche qui
q'uexwach conojel ri winak.

Ri tat Pedro cubij chi man retam td u wdch ri
Jestus
15 Ri tat Simdn Pedro, rachi'l jun tijoxel chic, e
benak ruc' ri Jesus. Ri jun tijoxel chic ri' etamtal
u wdch rumal ri qui nimal sacerdotes, rumal c'u
ri' xoc bi ri are' ruc' ri Jesus pa ri uwoja rech ri
rachoch ri qui nimal sacerdotes. 16 Are c'u ri tat
Pedro xcanaj can chrij ri ja chi' ri uchibe. Xa je
ri' xel lok ri tijoxel ri etamtal u wéch rumal ri
qui nimal sacerdotes, xch'aw ruc' ri chajil uchibe,
xrocsaj c'u biri tat Pedro. 17 Ri chajil uchibe xuta'
che ri tat Pedro, xubij: ¢A mat lal jun chque ru
tijoxelab we achiri'? —xcha che.

Ri tat Pedro xch'awic, xubij: No, man in jun ta
chque, —xcha che.

18 Sibalaj c'dx tew tajin cubano. Rumal ri' ri
patédninelab xukuje' ri chajinelab qui nuc'um jun
k'ak'. E tac'atoj c'u chila’, tajin cdquimik' quib. Ri
tat Pedro xukuje' c'o cuc', tajin c'u cumik’ rib chrij
ri k'ak'.

Ri qui nimal sacerdotes cuc'ot u chi'ri Jesus

19 Ri qui nimal sacerdotes xuchap u ta'ic che ri
Jesus jachin tak ru tijoxelab, xukuje' jas ri tajin
cuc'ut chquiwéch ri winak. 20 Ri Jesus xubij che:
Riin, in tzijoninak chquiwéch conojel ri winak chi
sakil. Amak'el nu yo'm tijonic pa tak ri rachoch
Dios xukuje' pa ri nimalaj rachoch Dios jawije’ ri
céquimulij wi quib conojel ri winak aj Israel. Je ri'
chi man c'o ta jun tzij nu bim xak chi c'uyal, —
cécha che. 21Jas che céta' la chwe in? Ta'la chque
ri winak ri qui tom ri nu tzij, chquibij c'ut jas chrij
in tzijoninak wi. Ri e are' quetam jas ri nu bim, —
xcha che.

22 Aretak xbitaj wa' we tzij ri' rumal ri Jesus, jun
chque ri chajinelab rech ri nimalaj rachoch Dios
ri c'o chila' xuya jun k'ab chupalaj ri Jesus, te c'u
ri' xubij che: (A je' u ch'abexic wa' ri qui nimal
sacerdotes cabano? —xcha che.

23 Ri Jesus xch'awic, xubij che: We c'o jun tzij
xinbij ri man utz taj, bij la chwe jachique ri tzijj ri
man utz taj. We c'u utz rixinbij, ¢jas che quinch'ay
la? —xcha che.

24Yutum c'uriJesus, xperitat Ands, xutak biruc'
ri tat Caifas, ri qui nimal ri sacerdotes.

Ri tat Pedro cubij jumul chic chi man retam td u
wdch ri Jests

25 Are c'uri tat Pedro tac'alic tajin cumik' na rib
chrijrik'ak'. Xquita' c'u che, xquibij: (/A mat atjun
chque ru tijoxelab we achi ri'? —xecha che.

Ri tat Pedro c'ut xresaj rib chupam, xubij: {No
man in jun ta chque! —xcha chque.

26 Te ri' xta' che rumal jun chque ri patéanil tak
re ri qui nimal sacerdotes, ri alaxic ruc' ri achi ri
xk'at apan u xiquin rumal ri tat Pedro, xubij che:
¢A mat xinwilo chi at c'o ruc' ri Are' pa ri ch'dkap
ulew ri e tictal wi ri che'? —xcha che.

27 Ri tat Pedro xresaj chi jumul rib chupam,
tzare chi' c'ut xok' ri ama' ac'.

Ri Jesus c'o chuwidch ri tat Pilato

28Te c'uri'xquic'am biri Jesus cho rachoch ri tat
Caiféas, xebe' cho ri nimalaj ja re ri nim k'atal tzij.
Xak jubik' chic craj man césakiric, ri winak aj Israel
c'ut man xeboc td pa ri nimalaj ja rech man céca'n
ta ri dwas u banic. We je ri' man cuya' ta ri' caquitij
ri wi'm rech ri Pascua. 29 Rumal ri' ri tat Pilato xel
lok che qui tzijobexic, xubij chque: ¢Jas u mac we
achi ri' ri quibij ix? —xcha chque.

30Ri e are' xech'awic, xquibij: We ta mat are jun
banal etzelal mat xkajach wa' pa k'ab la, —xecha
che.

31 Xubij c'u ri tat Pilato chque: Chic'ama bi ix,
chik'ata tzij puwi'. Chibana' jas ri cubij ri i pixab
ix,—xcha chque

Ri winak aj Israel xech'awic, xquibij: Ri uj, ri
uj aj Israel, man ya'tal t chke chi cdkacdmisaj jun
winak, —xecha che.

32]e ri' xbantajic jas ru bim can ri Jesus chrij ri
cdban na che chucamisaxic. 33 Ri tat Pilato xoc chi
bi jumul pa rinimalaj ja, xusiq'uij riJesus, te c'u ri'
xuta' che: ¢A atri'ri cattakan pa qui wi' ri winak aj
Israel? —xcha che.

34 Ri Jesus xubij che: ¢A xak lal cédbin la wa' o
niq'uiaj chic xebin che la chwij in? —xcha che.

35 Ri tat Pilato xch'awic, xubij: ¢A in pu lo jun
aj Israel? Ri awinakil at, xukuje' ri qui nimakil ri
sacerdotes e are tak wa' ri xatjachow pa nu k'ab.
¢Jas c'uria banom? —xcha che.

36 Te ri'" xch'aw ri Jesus, xubij che: Ri nu
takanic man rech td we uwéchulew ri'. We ta rech
ruwdachulew, ri nu tijoxelab xech'ojin ta ri' rech
mat xinjach pa qui k'ab ri winak aj Israel. Ri nu
takanic c'ut man ajwaral taj, —xcha che.

37Xubij c'u ri tat Pilato che: Je ri' chiri at, ¢a at
nim takanel? —xcha che.

Ri Jesus xch'awic, xubij: In nim takanel, jas ri
cabij la, —xcha che. Ri in xil nu wach waral cho
ruwdachulew chubixic jas ri' ri kas tzij. Conojel c'u
ri queniman che ri kas tzij ciquitatabej ri quinbij,
—=xcha che.

38 Ri tat Pilato xubij che: ¢Jas c'u ri' ri kas tzij? —
xcha che.

Cdk'at tzij puwi'ri Jests chi cdicdmisax na
Xuwi xta'taj wa' che ri Jesus rumal ri tat Pilato,
riare'xel chilok jumul che qui tzijobexic ri winak
aj Israel, xubij chque: Ri in, man c'o td jun mac
quinrik chrij we achi ri', —cécha chque. 39 Ri ix
c'ut ix nak'atalic chi quinban tok'ob chiwe, quint-
zokopij bi jun ajpache’ pa ri nimak'ij re ri Pascua.

¢A quiwaj chi quintzokopij bi ri tata’ ri' ri c'o u
takanic p1 wi'iX, ix winak aj Israel? —xcha chque.

40Te ri' conojel co xech'awic, xquibij: jMatzokopij
la bi ri are'! jAre tzokopij la bi ri Barrabas! —

xecha'. _ ]
Are' c'ujun elak'om wa' ri Barrabas.

1Te ri' ri tat Pilato xuc'am bi ri Jesus, xtakan c'u
chuch'ayic. 2 Ri soldados xquicoj jun corona re
quemom ('uix chujolom ri Jesus, xquicoj c'u jun
atz'iak morada chrij. 3 Te cu ri' xekeb ruc', xquibij
c'ut: Lalri'ri catakanla pa quiwi'riwinak aj Israel,
ichnimarisax k'ij la! —xecha che.

Xquich'ay c'u chupalaj.

4Ri tat Pilato xel lok jumul chic, xubij c'u chque
ri winak: Chiwilampe', quinwesaj lok we achi ri'
chiwdch rech quiwetamaj chi man c'o ta jubik’
mac quinrik in chrij, —xcha chque.

5 Xel c'u lok ri Jesus, cojom cu ri corona re
quemom q'uix chujolom, cojom xukuje' ri atz'iak
morada chrij. Te c'u ri' xubij ri tat Pilato chque:
iWaral c'o wiri achi! —xcha chque.

6 Aretak ri qui nimakil sacerdotes, xukuje' ri
chajinelab re ri nimalaj rachoch Dios xquilo, co
xech'awic, xquibij: jChripok! jChripok! —xecha'.

Ritat Pilato xubij chque: jChic'ama biix, chiripa'!
Riin man c'o t4 jubik' mac quinrik in chrij, —xcha
chque.

7Ri winak aj Israel xech'awic, xquibij: Ri uj c'o
jun ka pixab, ri ka pixab c'ut cubij chi rajwaxic
cécamisaxicrumal chixuban cherib chiare u C'ojol
ri Dios, —xecha'.

8 Ri tat Pilato, aretak xuta wa' ri xquibij, sibalaj
xuxej na rib. 2 Xoc chi bi jumul pa ri nimalaj ja,
xuta' che ri Jesus: ¢Jawije' ri catpe wi? —xcha che.

Are c'uriJesus man xch'aw taj, man c'otd c'ujas
xubij che.

10 Xubij c'u ri tat Pilato che: ¢Jas che man
quinach'abej taj? ¢A mat awetam chi c'o takanic
panuk'ab che aripic choricruz o che a tzokopixic
bic? —xcha che.

11Ri Jesus xch'awic, xubij che: Man c'o ta jubik’
takanic la pa nuwi' we ta mat yo'm che la rumal ri
Dios. Rumalri', jachin ri xinjachow pa k'ab la nim
na u mac ri' chuwach la, —xcha che.

12Tzare chi' c'utri tat Pilato xutzucuj jas xubano
rech cutzokopij bi ri Jestus. Are c'u ri winak aj
Israel co xech'awic, xquibij: jWe catzokopij la bic,
man utz t anima' la ri' ruc' ri nimalaj takanel!
iJachin ri cuban che rib chi are nim takanel, u c'ulel
ri' ri nimalaj takanel! —xecha che.

13Ri tat Pilato aretak xuta ri xquibij, xtakan che
resaxiclok riJesus. Riare' c'ut xt'uyi cho ri k'atbal
tzij pa ri c'olibal ri cibix “Gabata” che pa hebreo,
ri quel cubij “Lajom Abaj”. 14 Xa c'u chuwek chic
ri nimak'ij Pascua. Craj are ri niq'uiaj k'ij. Ri tat
Pilato c'ut xubij chque ri winak aj Israel: jwaral c'o
wiritata' ri c'o u takanic pi wi'l —xcha chque.

15 Ri e are' cut co xech'awic, xquibij:
iChcamisaxok! jChcdmisaxok! jChripok! —xecha'.

Ri tat Pilato xubij chque: ¢A quinrip ta c'u chori
cruz ritata'ri c'o u takanic pi wi? —xcha chque.

Are c'u ri qui nimakil ri sacerdotes xech'awic,
xquibij che: Ri uj man c'o td chi jun achi chic

ri catakan pa ka wi', xane xak xuwi ri nimalaj
takanel, —xecha'.

16 Ri tat Pilato xuwi xuta wa', xujach bi ri Jesus
pa qui k'ab rech céquirip cho ri cruz. Xquic'am c'u
bic.

Ciirip ri Jesus cho ri cruz chucdmisaxic

17Xel c'u bi ri Jesus, xuc'am bi ru cruz, xe' pa ri
juyub ri cabix U Bakil Jolomaj che. (Pa ri ch'abal
hebreo are cibix Golgota che.) 18 Chila' xquirip wi
choricruz junam cuc' quieb achijab chic, jujun pa
tak u xcut. Ri Jesus xcanaj pa qui niq'uiajal. 19Ri
tat Pilato xtakan chucojic jun tz'ibtalic puwi' ri
cruz ri cubij: JESUS A] NAZARET RI NIM TAKANEL
PA QUI WI' Rl WINAK AJ ISRAEL. 20 E q'uia chque
ri winak aj Israel xquisiq'uij u wéch ri tz'ibtalic ri'
rumal chi ri juyub ri xrip wi ri Jesus nakaj c'o wi
che ri tinimit Jerusalén. Ri tz'ibtalic, tz'ibtal wa'
pa ri hebreo, griego, xukuje' pa ri latin. 21 Rumal
ri' ri qui nimakil sacerdotes quech ri winak aj
Israel xquibij cheri tat Pilato: Mdtz'ibajla: “Ri Nim
Takanel quech ri winak aj Israel.” Xane tz'ibaj
la: “Ri cubij che rib chi are Nim Takanel quech ri
winak aj Israel,” —xecha che.

22 Are c'u ri tat Pilato xch'awic, xubij chque: Ri
xintz'ibaj, xak je wa' cdcanajic, —xcha chque.

23 Te ri', aretak xeto'taj ri soldados churipic ri
Jesus cho ri cruz, xquic'am ri ratz'iak, xcan c'u
quiejeb che, jujun que ri jujun soldados. Xukuje'
Xquic'am ri camixa'. Man t'isom ta c'u wa,
Xane xa jun u banom, quemom petinak ajsic c'a
iquim. 24 Ri soldados xquibij chbil tak quib: Man

cakarak'atij taj. Chkesaj suerte chrij rech cékilo
jachin céch'acowic, —xecha'.

Je ri' xbantajic jas ri tz'ibtal pa ru Lok' Pixab
ri Dios ri cubij: “Xquijach ri watz'iak chquiwéch,
xquesaj suerte chrij,” —cécha'. Are wa' ri xca'n ri
soldados.

25 Chunakaj ri cruz ri ripom wi ri Jesus c'o ru
nan, c'o ru chak' runan, c'o ri nan Maria ri rixokil
ri tat Cleofas, xukuje' c'o ri nan Maria ri aj Mag-
dala. 26 Aretak ri Jesus xril ru nan xukuje' ri tijoxel
ri sibalaj lok’' chuwéch tac'al chuxcut, xubij che ru
nﬁm: Nan, chabana awal che we achi ri', —xcha
che.

27Te c'u ri' xubij che ru tijoxel: Chabana a nan
che ri nu nan, —xcha che.

Tzare chi' c'ut ri tijoxel ri' xuc'am bi ru nan ri
Jesus cho rachoch.

Cdcamri Jests

28 Te c'u ri' rumal chi ri Jesus retam chi ronojel
ri tz'ibtal chrij bantajinak chic, xukuje' rech kas
cébantajic jas ri cubij ru Lok’ Pixab ri Dios, xubij:
Céchaki'j nu chi',—xcha'.

29 C'o c'u apan jun lak nojinak che ch'dam vino.
Xquirub c'u jun estropajo chupam ri vino ri,
Xquiya puwi' jun aj, te c'u ri' xquiya ak'an chuchi'
ri Jesus. 30 Ri Jesus xutij ri ch'dm vino, te cu ri'
xubij: Ronojel xbantajic, —xcha'.

Xupachba c'u ru jolom, xel ranima'.

Jun chque ri soldados cujak ru c'alc'ax ri Jesus
ruc'rulanza

31Xa c'u chuwek chic ri nimak'ij Pascua. Man
Cécaj td c'u ri winak aj Israel chi ri qui cuerpo ri



SAN JUAN 19:32 Ixxxix SAN JUAN 19:40

winak quecanaj can cho tak ri cruz pa ri K'ij re
uxlanem. Ri k'ij re uxlanem ri' are jun k'ijj wa'
nim u banic. Rumal ri' xquita' che ri tat Pilato chi
catakan chuk'ajisaxic ri cakan ri e ripil cho tak ri
cruz, xukuje' chi cdkasax ri qui cuerpo cho ri cruz.
32 Te ri' xebe' ri soldados, xquik'ajisaj ri rakan ri
nabe xukuje' ri jun chic ri e ripom ruc' ri Jesus.
33 Aretak c'ut xekeb ruc'ri Jesus, xquilo chi cdminak
chic, xa je ri' man xquik'ajisaj ti ri rakan ri Are'.

34 Pune je ri' jun chque ri soldados xujak ru
c'alc’ax riJesus ruc' jun lanza, chanim c'ut xel lok
quic' xukuje' joron. 35 Ri cdbin wa' we tzij ri', are
jun ri kas xrilo, kas tzij c'u ri cubij. Ri are' cubij
ri kas tzij ri retam rech ri ix xukuje' quixcojonic.
36Je c'u xc'ulmataj wa' rech cébantajic jas ri tz'ibtal
pa ru Lok' Pixab ri Dios ri cubij: “Man c'o ta jun
bak xquik'ajisaj che,” —cécha'. 37 Cubij xukuje' ru
Lok’ Pixab ri Dios pa jun u xak chic: “Clquil na ri
Xquisoco,” —cécha'.

Cdmuk ru cuerpo ri Jesus

38 Te c'u ri' Xpe ri tat José ri quel pa ri tinimit
Arimatea, xuta' che ri tat Pilato chi cdyi' che chi
cukasaj ru cuerpo ri Jesus. Ri tat José are jun u
tijoxel riJesus, xa c'u chi c'uyal rumal chi cuxej rib
chquiwdch ri winak aj Israel. Xyi' c'u che rumal ri
tat Pilato. Xa je ri' xe'ritat José, xukasaj ru cuerpo
ri Jesus, xuc'am c'u bi pa mukic. 39 Xpe xukuje'
ri tat Nicodemo ri nabe canok xopan ruc' ri Jesus
chak'ab chutzijobexic. Riare' ruc'am jun cunabal,
are mirra ri yujtal ruc' aloes, ri cdpajan cien libras.
40Je ri' ri tat José rachi'l ri tat Nicodemo xquic'am
bi ru cuerpo ri Jesus, xquipis c'u pa tak manta re

lino ri yo'm ri c'oc'alaj tak cunabal chrij. Je' xca'n
che jas ri e nak'atal wi ri winak aj Israel che qui
mukic ri ciminakib. 41 Pa ri juyub ri xrip wiri Jesus
choricruz, c'ojun ch'dkap ulewri e tictal wiri che'.
Pa ri ulew ri' c¢'o jun c'ac’' mukubal ri mdja' yo'm
jun cdminak chupam. 42 Chupam c'ut xquiya wi ru
cuerpo ri Jesus, rumal chi ri mukubal ri' nakaj c'o
wi, xukuje' rumal chi xa jubik' craj man céchaptaj
ri kK'ij re uxlanem chque ri winak aj Israel.

20

Cdc'astaj i Jesus chquixol ri cdminakib

1 Pa ri nabe k'ij re ri semana, sibalaj ak'ab,
k'ekum na, ri nan Maria ri aj Magdala xe' chuchi'
ri mukubal. Xril c'ut chi esam chi apan ri abaj
ri tz'apibem u chi' ri mukubal. 2 Xa je ri' xutic
anim, xe'c, xurikaritat Simén Pedro, xukuje'rijun
tijoxel chic ri sibalaj lok' chuwéch ri Jesus, xubij
chque: Ri Kajaw Jesus xesax bi pa ri mukubal,
xc'am bic, man ketam ta c'ut jawije' ri xyi' wi, —
xcha chque.

3 Te ri' ri tat Pedro rachi'l ri jun tijoxel chic
xebel bic, xebe' chuchi' ri mukubal. 4 Ri quieb
Xquitic anim, junam e benak. Are c'u ri jun chic
sibalaj xutic na anim chuwaéch ri tat Pedro. Ri are’
xopan nabe chi' ri mukubal. > Man xoc ta c'u pari
mukubal, xane xak xuwi xpachi cok che rilic. Te'
xrilo chi e c'o can ri manta chila'. 6 Te c'u ri' xopan
chiritat Simon Pedro, riterenlok chrij. Riare' c'ut
xoc biparimukubal. Xukuje'xerilrimantariec'o
can chila'. 7Xukuje' xrilo chi ri manta ri xpispex
u jolom ri Jesds man junam taj c'o cuc' ri niq'uiaj

manta chic, xane botom wa', yo'm c'u apan jela'.
8Te curi'xoc chibirijuntijoxel chicrixopan nabe
chuchi' ri mukubal. Xrilo ri bantajinak, xcojon c'u
ri are'. 9 Mdja' c'u caquich'obo jas ri cubij ru Lok’
Pixab ri Dios ri Tz'ibtalic chi are rajwaxic chi ri
Jesus céc'astaj na chquixol ri cAminakib. 10 Te ri'
xetzelej we quieb tijoxelab ri' cho cachoch.

RiJesus cuc'utrib chorinan Mariariaj Magdala

11 Are c'u ri nan Maria xcanaj can chuchi' ri
mukubal, tajin cok'ic. C'd tajin cok'ic aretak
xpachi'crech céca'y cok chupam ri mukubal. 12 Te'
xrilo chi e c'o quieb angeles, ri e t'uyut'oj jawije' ri
Xyi'wiru cuerpo riJesus, sakloloj c'uri catz'iak. Ri
jun t'uyul pu jolom, rijun chi c'ut t'uyul pa rakan.
13Ri dngeles xquita' che ri nan Maria, xquibij: Nan,
¢jas che tajin cok'la? —xecha che.

Ri nan Maria xubij chque: Rumal chi xquic'am
biri Wajaw Jesus, man wetam ta c'ut jawije' ri xyi'
wi, —xcha chque.

14 Te' xbitaj wa' rumal, aretak xca'y chrij, xrilo
chic'oriJesus chila'. Man xuch'ob ta c'ut chi areri
Jesus.

15 Xpe c'uri Jesus, xuta' che, xubij: Nan, ¢jas che
tajin catok'ic? ¢Jachin c'u ri tajin catzucuj? —xcha
che.

Ri nan Maria xuchomaj chi are ri chajinel re ri
ulew ri', xubij che: Tat, we lal xc'amow la bic, bij
la chwe jawije' ri xya wi la rech riin quinc'am bic,
—xcha che.

16 Te ri' xubij ri Jesus che: jMarial —xcha che.

Ri are' xca'y chrij, te c'u ri' xubij che pa hebreo:
iRaboni! —xcha che. Ri tzij ri' quel cubij “Ajtij”.

17 Ri Jesus xubij che: Minachapo rumal chi c'd
madja' quinpaki chila' jawije' ri c'o wi ri nu Tat,
—=xcha'. Jat ba', jabij c'u chque ri wachalal chi
quinpaki chila' jawije' c'o wi ri nu Tat, ri xukuje'
riiTat ix, ri nu Dios c'ut, ri xukuje' are riiDios ix,
—=xcha che.

18 Te ri' xe' ri nan Maria ri aj Magdala, xubij c'u
chque ri tijoxelab chi ri are' xril u wéch ri Kajaw
Jesus, xukuje' chi ri Jesus xubij wa' we tzij ri' che.

Ri Jestis cuc'ut rib chquiwdch ru tijoxelab

19 Kas pa ri k'jj ri', ri nabe k'ijj re ri semana,
chak'ab chic qui mulim quib ri tijoxelab. Qui
tz'apim c'u ri u chi' tak ja rumal chi xquixej quib
chquiwéach ri winak aj Israel. Xoc bi ri Jesus,
Xtaq'ui c'u chquixol. Xuya rutzil qui wach, xubij
chque: Chuxlan ba' ri iwanima', —xcha chque.

20 Aretak xbitaj wa' we tzij ri' rumal, xucut ru
k'ab chquiwéch xukuje' ru c'alc’'ax. Ri tijoxelab
xequicotic aretak xquil u wéach ri Kajaw Jesus. 21 Te
c'u ri' ri Jesus xubij chi jumul chque: Chuxlan ba'
riiwanima’,—xcha'. Je'jasrinu Tat xinutak lokin,
je ri' riin xukuje' quixintak bi ix, —xcha chque.

22 Te c'u ri' xuya ri ruxlab pa qui wi', xu-
bij: Chic'ama ri Lok'alaj Espiritu, —xcha chque.
23 Jachin tak ri quisach ri qui mac, cédsachtaj na ri
qui mac. Jachin tak ri man quisach té ri qui mac,
man cdsachtaj td na ri qui mac, —xcha chque.

Ri tat Tomas cdril ri Kajaw Jestus c'astajinak chi
chquixol ri cdiminakib
24 Ri tat Tomas, jun chque ri cablajuj u tijoxelab
ri Jesus ri cabix Gemelo che, man c'o ta ri are' are-
tak xopan ri Jesus. 25 Te c'u ri' ri niq'uiaj tijoxelab

chic xquibij che ri tat Tomas: Xkil u wéch ri Kajaw
Jesus, —xecha che.

Are c'uri tat Tomas xubij chque: We man quin-
wil ri soctajinak ri xuban ri clawux pu k'ab, te c'u
ri' quinnim ru wi' nu k'ab pa tak ri jul, xukuje'
quinnim ri nu k'ab pa ru c'alc'ax, man quincoj taj,
—=xcha chque.

26 Oc'owinak chi wajxakib Kk'ij. Ri tijoxelab qui
mulim quib jumul chic pa jun ja, c'o chi c'u ri tat
Tomads cuc'rie are'. Te ri', pune e tz'apil ru chi' tak
ja, riJesus xocbic, xtaq'ui c'u chquixol. Xuya rutzil
qui wéch, xubij: Chuxlan ba' ri iwanima', —xcha
chque.

27Te c'u ri' xubij che ri tat Tomas: Chawilampe
ri nu k'ab, chanima c'u bi ru wi' a k'ab waral.
Chayuku ra k'ab, chanima c'u bi pa ri nu c'alc'ax.
Muban chi quieb a c'ux, xane chatcojon chwe, —
xcha che.

28 Teri' xch'aw ri tat Tomds, xubij che: jWajaw, nu
Dios! —xcha che.

29Ri Jesus xubij che: Tomds, ri at cdmic Xatcojon
chwe rumal chi xawil nu wach. Utz c'u que ri
quecojon chwe pune man cdquil nu wach, —xcha
che.

Waral cikil wi ru patin we wuj ri’ xtz'thaxic

30 Q'uia c'u cajmabal tak etal xuban na ri Jesus
chquiwéch ru tijoxelab ri man xetz'ibax ta pa we
wuyj ri'. 31 Xetz'ibax c'u wa' ri c'o waral rech ri
iX quicojo chi ri Jesus are ri Cristo, ru C'ojol ri
Dios, rech aretak quixcojon che ri Are’, quirik na
ri c'aslemal ri man c'o ta u q'uisic, —xcha chque.

Ri Jesus cuc'ut rib chquiwdch wukub chque ru
tijoxelab

1 Te c'u ri' ri Jesus xuc'ut rib jumul chic
chquiwéch ru tijoxelab chi' ri mar re Tiberias.”
Je wa' xuban chuc'utic rib: 2 Conojel wa' junam
e c'olic. Ri tat Simon Pedro, ri tat Tomas ri cébix
Gemelo che, ri tat Natanael ri aj Cana re Galilea,
ri quieb u c'ojol ri tat Zebedeo, xukuje' quieb chic
chque ru tijoxelab ri Jesus. 3 Ri tat Simon Pedro
xubij chque: Quine' chuchapic car,—xcha chque.

Ri e are' xquibij che: Ri uj xukuje' cuje’ awuc,
—xecha che.

Xebe' c'ut, xeboc pa jun barco, man c'o ta c'u cér
xquichap pa ronojel ri jun ak'ab ri'. 4 Aretak tajin
cape ru sakiric, ri Jesus xuc'ut rib chquiwéch chi' ri
mar, are c'u ru tijoxelab man xquich'ob taj chi are
ri Are'. 5 Te ri' xubij chque: jIx achijab! ¢A mat c'o
riichapom? —xcha chque.

Ri e are' xech'awic, xquibij: Man c'o taj, —
xecha'.

6 Te ri' xubij ri Jesus chque: Chiq'uidka ri c'at pa
ru wiquidk'ab ri barco, c'o c'u na ri quichapo, —
xchari' chque.

Je' c'u xca'no. Te ri' man xecowin td chi c'u che
resaxic lok ri c'at chapdbal cér pa ri ja' rumal chi
sibalaj xnoj ri c'at che tak cér. 7 Te ri' ri tijoxel ri
sibalaj lok' chuwéch ri Jesus xubij che ri tat Pedro:
jAre ri Kajaw Jesus! —xcha che.

Xuwi xuta wa' ri tat Simon Pedro chi are ri
Kajaw Jesus, xucoj riratz'iak rumal chiresam wa'.

* 211 Xukuje' cibix “mar re Galilea” che we marri'.

Xuq'uidk c'u bi rib pa rija'. & Ri niq'uiaj tijoxelab
chic xeopan chi' ri ulew chupam ri barco, qui
jururem ri c'at nojinak che tak cdr. Xa c'u cien
metros xec'oji wi che ru chi'ri ulew. 9 Aretak xebel
pa ri barco, te' xquilo c'o jun k'ak' nuc'um, c'o c'u
jun cérparirachakk'ak’, xukuje'e c'ojujun caxlan
wa. 10Ri Jesus xubij chque: Cheic'ama lok jujun
chque ri cér ri c'a te' xechaptaj iwumal, —xcha
chque.

11Xpaki c'uritat Simo6n Pedro paribarco, xresaj
c'ulok rijun c'at chapabal cédr nojinak che tak car.
Xujururej c'u lok wa' chi' ri ulew. Nojinak c'u ri
c'at! E c'o jun ciento ruc' cawinak oxlajuj nimak
tak car chupam. Pune sibalaj e q'uia ri cér, ri c'at
man xt'okopin taj. 12 Te ri' xubij ri Jesus chque:
Chixsa'j, chixwok ba', —xcha chque.

Man c'o té c'u jun chque ru tijoxelab xuchajij
anima' xuta' che jachin ri Are' rumal chi conojel
quetam chi are ri Kajaw Jesus. 13 Te c'u ri' ri Jesus
xkeb cuc', xuc'am c'uri caxlan wa, xuya chque. Je'
xukuje' xuban ruc' ri cér.

14 Are urox mul wa' ri xuc'ut rib ri Jesus
chquiwéch ru tijoxelab aretak ya c'astajinak chic
chquixol ri cAminakib.

Ri Jesus ctzijon ruc'ri tat Simon Pedro

15 Aretak xtijtaj ri qui wa re ak'abil, ri Jesus xuta'
che ri tat Simon Pedro, xubij che: Simon, u c'ojol
ri tat Jonds, ¢a kas lok' na quinawil in chquiwéch
conojel tak wa'? —xcha che.

Ri tat Pedro xch'awic, xubij: Je', je ri', Wajaw.
Etam ya'la chi cwaj la, —xcha che.

Ri Jesus xubij che: Cheayuk'uj ba'ri alaj tak nu
chij, —xcha che.

16 Chucamul chic xuta' che: Simén, u c'ojol ri tat
Jonas, ;a kas lok' na quinawilo? —xcha che.

Ri tat Pedro xch'awic, xubij che: Je', Wajaw.
Etam ya'la chi cwaj la, —xcha che.

Ri Jesus xubij che: Cheayuk'uj ba' ri nu chij, —
xcha che.

17 Churox mul chic xuta' che: Simon, u c'ojol ri
tat Jonas, ¢a kas quinawaj? —xcha che.

Ritat Pedro xbisonic rumal chi xuta’' che churox
mul we kas lok' chuwdach, xubij c'u che: Wajaw,

etam la ronojel. Etam ya'la chi kas cwaj la, —xcha
che.

Ri Jesus xubij che: Cheayuk'uj ba' ri nu chij, —
xcha che. 18 Kas tzij quinbij chawe, chi aretak
at ala na, ri at xacoj ri awatz'iak, xate'c jawije' ri
xawaj xate' wi. Aretak c'ut catrijobic, cayuk na ri
a k'ab, jun chi c'ut cécojow na ri awatz'iak chawij,
catuc'am c'una bi chila' jawije' ri man cawaj td wi,
—xcha che.

19Ri Jesus xubij wa' we tzij ri' chubixic che jas u
wach cdmical ri curik na ri tat Pedro, cunimarisaj
c'unauk'jriDios. Te curi' xubij che: jTasa'j wuc'!
—=xcha che.

Waral cdkil wi ri tijoxel ri sibalaj lok' quil wi
rumal ri Jesus

20 Aretak xca'y ri tat Pedro chrij, xrilo chi teren
ri tijoxel chquij ri sibalaj lok' chuwdéch ri Jesus, ri
xt'uyi chuxcut ri Jesus chi' ri mesa aretak xca'n ri
q'uisbal wi'm re benak k'ij, ri xuta' che ri Jesus,
xubij: “Wajaw, ¢jachin ri' ri cdjachow nala?” —xcha
ri'. 21 Aretak ri tat Pedro xrilo, xubij che ri Jesus:

Kajaw, wa' we jun ri', ¢jas ri cuc'ulmaj na ri are'?
—=xcha che.

22 Ri Jesus xch'awic, xubij che: We ri in cwaj chi
cic'asi na ri are' c'a quintzelej na lok, ¢jas awe at
che? Ri at tasa'j wuc',—xcha che.

23 Xel c'u u tzijol wa' chquixol ri kachalal chi ri
tijoxel ri' man cdcdm taj. Man xubij ta c'u ri Jesus
che chi man cécdm taj, xane xubij: “We cwaj chi
cac'asi na ri are' c'd quintzelej na lok, ¢jas awe at
che?” —xchari Jesus che ri tat Pedro.

24 Are c'u wa' ri tijoxel ri xuk'alajisaj chi kas tzij
wa' ri xutz'ibaj canok. Ketam c'ut chi cubij ri kas
tzij.

25Sibalaj q'uia chi c'u na ri xuban riJesus. We ta
quetz'ibax wa' chquijujunal, quinchomaj chi man
cubana ta ronojel ruwéachulew che c'olibal que ri
wuj ri quetz'ibax na. Amén.

